
VLUM se 25-jarige verjaarsdag is 
‘n besondere geleentheid en daar 

word met groot dankbaarheid 
erkenning gegee aan al die vroue 
wat in die afgelope 25-jaar hul 
gewig ingegooi het en VLUM 

gedien het met onderskeiding en 
onbaatsugtigheid. 

In die VLUM -geledere word daar met groot verwagting 
uitgesien na 2020 – die 25ste bestaansjaar van hierdie 
besondere vroue-organisasie van Mpumalanga. ‘n 

Spesiale kongres word in die vooruitsig gestel om die 
mylpaal van die VLU-Mpumalanga te vier.  Dan tref Covid-
19-pandemie die wêreld met ‘n slag, alles kom tot stilstand 
en alle feesvieringe moet afgestel word.

VLU-vroue, soos orals in al die berigte gesien sal word, 
laat hul egter nie onderkry nie en daar word besluit om 
kongres op ‘n digitale manier aan te bied.  Beoordeling van 
artikels vind steeds plaas met die nodige maatreëls in plek.  
Alles word netjies saamgevat in die Communiqué en lede 
kan al die nodige inligting vir 2021 hier te lese kry.

25 jaar is ‘n lang tyd.  Vele lede is nie meer met ons nie en 
om al die geskiedenis weer op te diep is omtrent ‘n proses.  
Ons wou graag die streke en takke se geskiedenis in hierdie 
uitgawe uitlig en dit het omtrent gelei tot ‘n groot geskarrel.  
Ou argiewe word uitgegrawe, takalbums word weer 
opgediep en streeksvoorsitters en skakels moet bontstaan 

om inligting te voorsien.  Baie dankie aan elke medewerker 
vir feite, staaltjies, gebeure en foto’s wat opgediep is om 
VLUM se lewensverhaal te kan vertel.  

Grendeltyd het uitdagings aan takke en lede gestel en 
nuwe maniere moes gevind word om kommunikasie te 
behou, maar ook hier het vroue gewys van watter stoffasie 
hul gemaak is en is vele nuwe talente ontgin.

Ons vertrou dat u hierdie spesiale “Herinnerings-
verjaarsdag”-uitgawe sal geniet en die wêreld vol sal versprei 
ten einde VLU te bemark.

Mag dit vir die ouer lede vele mooi herinneringe oproep 
en mag dit vir die nuwe generasie VLU-lede insae gee in 
die aktiwiteite van VLUM die afgelope 25 jaar en hul ook 
aanspoor tot nuwe hoogtes vir VLUM.

Baie geluk VLUM met hierdie besondere mylpaal.
Mag hierdie jonge dame van 25 jaar groei en blom en tot 

volle wasdom kom. 

Redakteur  se
Uit die

My eerste herinneringe aan die Vroue Landbou-unie was 
’n ma wat gebak en brou en vergaderings bygewoon het 
as lid van die Arnot Vroue-Landbou-unie.  Dit is so 60 jaar 
gelede.

Om VLU-Mpumalanga geluk te wens met sy 25ste 
verjaardag is kosbaar, want die VLU is vir my meer as 
’n werksverhouding, meer as redakteur en net nog ’n 
organisasie, dit is persoonlik.

Oor die jare was VLU-takke dikwels die lig in die donker 
wêreld wat ons as joernaliste beleef:  ’n blommetjie, 
boodskap, beskuit, botteltjie ingelegde lekkerte en soms 
net ’n mooi boodskappie, het ons weer nuwe moed gegee.

Met die bekendstelling van my eerste boek, “Hang die 
redakteur, maar God is liefde”, het die VLU-vroue die kos 
gemaak.  Ek het ook die voorreg gehad om die takalbums 
te beoordeel en ’n paar keer as spreker op te tree by VLU-
geleenthede.  Met die afsterwe van Susan Kidson hierdie 
week het ons weer besef watter kosbare verhouding daar 
tussen die VLU-lede en ons as redaksie is.  Die stralende 
vrou, met die sonskyn glimlag, was ’n paar maande gelede 
by ons kantoor en ons kon saam bid.

Somtyds wonder ek egter of die VLU-lede besef watter 
stukkie goud hulle werklik is, watter glans hulle verskaf?

Elke VLU-lid is geskep deur God se hand, perfek geweef,  
besef dit, glo, dit, beleef dit…

Vandag wil ek vra:  Ken jy jou waarde kosbare VLU-vrou?
Jy is ’n ligstraal…’n Stukkie juweel…’n Pêrel...’n Blink 

diamant…Laat julle lig voort skyn op God se aarde… 
Tobie van den Bergh
Middelburg Observer

Ons vertrou dat u hierdie spesiale 
“Herinnerings-verjaarsdag”-

uitgawe sal geniet”

Tobie van Middelburg Observer skryf

Elsie Coetzee

Aan Cindy Coetzee (VLUM-President) en elke ander 
dinamiese vrou by die Vroue Landbou-unie, Mpumalanga, 
veels geluk met jul 25ste bestaansjaar!

As ek moet terugdink aan die 25 jaar wat ek net met 
die vroue in die Kosmosstreek as deel van Mpumalanga 
gewerk het, is dit mooi onthoujare.

Jare waarin ’n organisasie hande gevat het met die 
koerant om plakboeke vol herinneringe te bou. Spesiale 
herinneringe wat elkeen, van die ouer lede tot die nuwer 
geslag, nie net sal onthou nie, maar kan oordra van geslag 
tot geslag.

By die VLU word jy nie net vaardighede geleer nie, jy 
word geleer hoe om ’n ware vasvat-vrou te wees.  Jy bou 
vriendskapsbande wat familiebande word.  Liefde en 
respek wat jy kan raaksien.

Verlede week blaai ek deur ou koerante van 1984 en 
ek kry ’n warm gevoel om my hart.  Al het dinge deur die 
jare verander, bly die VLU ’n voorbeeld van konstante 
positiewe groei wat dieselfde bly, al is daar chaos in die 
wêreld om ons.

Julle het deur die jare ook deel van die Middelburg 
Observer se “familie” geword en is ek trots om te sê dat 
elke berig vir elke tak, vir my spesiaal is en was.

Weereens geluk. Dit is ’n voorreg om julle te kan ken.

Daleen Naude
Assistant Editor
Middelburg Observer

Daleen van Middelburg Observer skryf

Viljoen	 Charmaine
Viljoen	 Emileen
Viljoen	 Fiona

Viljoen	 Marthie
Viljoen	 Susan
Visser	 Aletta
Visser	 Debbie
Visser	 Elna
Visser	 Martie
Visser	 Stella
Visser	 Wilna
Viviers	 Rika
Vogel	 Annatjie
Von Wielligh	 Daleen
Von Wielligh	 Madeleine
Vorster	 Karin
Vos	 Elize

W
Waldron	 Lynnette
Wallace	 Lindsay
Walters	 Verna
Wastl	 Gonda
Wastl	 Wendy
Watermeyer	 Ellen
Webb	 Connie
Webb	 Debbie
Weber	 T Helene
Welsch	 Suzanne
Welthagen	 Mariaan
Wepener	 Esmè
Wessels	 Christa    
Wessels	 Elbie
Wessels	 Lona
Wheeler	 Corine
Wienand	 Anna
Wilkinson	 Annamerie
Willer	 Laura
Williams 	 Janneke
Williams 	 Joan
Wolhuter	 Karlien
Wolmarans	 Rika

Z
Zeelie	 Engela
	
	

Lede 2020

25 jaar
Baie, baie geluk al jul pragtige vroue van VLU-Mpumalanga met julle 

organisasie se 25ste verjaarsdag.  Julle kan baie trots wees met alles 
wat julle in die tydperk vermag het.  Ek wens vir julle Gods rykste 

seën toe vir die jare wat voorlê.
Augustusmaand vier ons Vrouemaand.  Wat ‘n voorreg is dit om ‘n vrou te 

wees! Ons almal weet dat vroue vandag, en ook deur die eeue, ‘n reuse rol 
in die samelewing en in die wêreld speel – van Moeder Theresa tot en met 
die hedendaagse Andrea Merkel.

Waar ons die grootste verskil maak, is in ons eie gesinne.  Die manier 
waarop ons optree binne ons gesin, hoe ons ons kinders grootmaak en 
toerus, het ‘n enorme impak op die wêreld.  Ons voorbeeld en woorde 
bepaal hul optrede en ook hul toekoms.

Dit bly ‘n uitdaging om al die verskillende rolle van vrouwees met grasie 
te hanteer – van lewensmaat, ma van jou kinders, jou loopbaan en ook jou 
invloed en bydrae tot jou gemeenskap.  Om ‘n balans in alles te handhaaf 
verg deeglike beplanning.

VLU-Mpumalanga het die pragtige leuse – “In belang van vroue en die 
gemeenskap”  Liewe lid, jy kan met jou unieke vrouwees hierdie leuse 
uitleef.  Maar moenie iemand se voorbeeld probeer volg nie – word die vrou 
wat God bedoel het jy moet wees.  Liese Krause-Wiid het eendag gesê: 
“Wees 100% jouself.  Moenie iemand anders se resies probeer hardloop 
nie.”

Omhels jou vrouwees, dit is wat jou anders as die manlike geslag maak.  
Maak daardeur ‘n verskil in jou organisasie en ook die gemeenskap waarvan 
jy deel is.

Geniet jou vrouwees, dit wat-niemand-anders-kan-wees-nie, met 
(vroulike) oorgawe en passie! 

Ek dink julle stem met my saam dat hierdie jaar ekstra baie druk op ons 
almal geplaas het met die pandemie en alles wat daarmee saamgaan.  Ek 
het in die sosiale media opgemerk dat julle soveel as moontlik aangegaan 
het met julle bedrywighede en ek is dankbaar daarvoor.  As ons die 
kommunikasie tussen mekaar afskeep, gaan ons in die proses baie kontak 
verloor.

Mag jul vir die res van die jaar inhaal wat jul in die maande wat verby is 
verloor het!

Gelukwense vanaf   
SAVLU

OMHELS  
JOU  
VROU-
WEES

Tharina Rossel

SAVLU-PRESIDENT

Liefdegroete

Gelukwense van SAVLUGelukwense van SAVLU

REGS: SAVLU se 
presidentes 

Hiermee my hartlike gelukwense aan VLU-Mpumalanga 
en lede met die ongelooflike mylpaal van ‘n volle vyf en 
twintig jaar jonk wees!

Ons het reikhalsend uitgesien om hierdie 25ste jaar te kan vier 
met ‘n spesiale Jaarkongres.  Daar was egter ander planne met 
2020 wat nie een van ons kon voorsien nie. 

Laat hierdie jaar ons inspireer en nadink.  Mense laat hulle nie 
in wysheid en deugde in argumenteer of preek nie, maar stories 
laat ons onthou:  Dit gee ons moed, dit laat ons hoop.

Laat 2020, asook ons 25ste verjaardagjaar-herdenking, vir ons 
‘n geskenk wees van tyd, oordenking, nader aan ons familie en 
vriende lewe, al is ons ver uitmekaar. 

Laat ons onthou-stories maak wat ons eendag vir ons nageslag 
kan vertel, die van hartseer, maar ook van hoop, hoe ons ‘n verskil 
gemaak het in 2020, die grappies, maar veral van moedhou, 
uithou en aanhou. 

Mag VLU-Mpumalanga geseën word met leergierige lede, vrede, 
vreugde en liefde onder mekaar en met mekaar, sodat elkeen van 
ons weer met nuwe moed en krag die nuwe seisoen wat voorlê 
kan omhels. 

Dankie aan ons voorgangers wat vir ons mentors was en nog 
steeds is.  Gryp elke geleentheid aan om te leer of iemand te 
leer, kom ons voeg waarde toe aan mekaar se lewens.  Dit is ons 
wenresep vir die toekoms.

Baie liefde

Cindy Coetzee

VLUM-PRESIDENT

VLUM-PresidentVLUM-President

Hartlik
geluk

Gelukwense vanaf   
VLUM

Laat 2020, asook ons 25ste 
verjaardagjaar-herdenking, 
vir ons ‘n geskenk wees van 
tyd, oordenking, nader aan 

ons familie en vriende lewe, 
al is ons ver uitmekaar. 

LINKS: VLUM se presidentes 

Liewe Cindy en Mpumalanga-vriendinne
Wat ‘n voorreg vir Vrystaat-VLU om julle baie geluk toe te 

wens met julle 25-jarige bestaansjaar!
‘n Mens maak lewenslange vriendinne en beleef dat lojaliteit een 

van die wonderlikste waardes is wat ons kan ontvang en uitdeel.  
So het ons dit ook met julle President, Cindy Coetzee ervaar.

VLU het ons geleer dat elke mens uniek is met verskillende 
talente en persoonlikhede.  Ons het geleer om na ander te luister, 
ook na dit wat hulle nie sê nie!  

Eienskappe wat ons vroue laat uitstyg bo ander, is:  geestelike 
weerbaarbaarheid, ‘n sterk geloof, ‘n wil, vermoë en kreatiwiteit 
om in haar tak en organisasie van middelmatigheid uit te styg na 
uitnemendheid!

Ons moet weer begin nuut dink en ons idees spontaan op die 
tafel plaas.  Ons moenie bestaande tegnieke ignoreer nie, maar 
ook nie bang wees om te vernuwe en uitdagings te aanvaar soos 
wat 2020 ons hierdie jaar geleer het nie.  Weet ook dat die Here 
ons nooit aan ons eie sal oorlaat nie!

Koester die mooi herinneringe van ons verlede wat ons help 
vorm het en ons as organisasies uniek gemaak het en bou voort 
op dit wat saak maak.  Kom ons droom groot drome vir VLU. 

Bid julle die Here se seën toe vir die res van die jaar.
Kyk mooi na julleself.
VVLU- groete

Gerda Pienaar
PRESIDENT-VVLU

Koester  
   

Gelukwense vanaf  VVLU

die mooi

Liewe VLU-vriendinne
Dis so ‘n heerlike voorreg vir my om so ‘n klein bietjie 

met julle te gesels.  Overvaal se tema vir 2020 was Droom, 
Glo en Bou.  Ons was so opgewonde in Januarie want wat is nou 
lekkerder as om drome te droom en 365 dae te bou en te werk aan 
die werklikheid.  Ons het buite die boks gedink.  Dit was die tyd vir 
nuwe drome en nuwe dinge.

Wie wil normaal wees? Whoopi Goldberg het gesê: “Normal 
is just a cycle on a washing machine.” Ons, die VLU-dames wil 
nie normaal wees nie.  Ons wil anders wees.  Ons wil dans op die 
maat van ander musiek.  Die VLU-dames is vreugdevol en hulle sien 
nuwe horisonne en hulle stap nuwe paaie van genade.  Die VLU-
dames besiel en inspireer die mense gedurig met hulle verhale van 
goedheid en aanpasbaarheid, veral in die pandemie tyd.

So liewe lede van Mpumalanga, soek steeds na nuwe redes 
om jou lewe met humor en geluk te vul. Deel ‘n stukkie vreugde 
met medelede en leef uitbundig.  Julle het net een kans, gryp dit 
blymoedig en met vreugde aan.

Liefde Groete

Gelukwense vanaf  
Overvaal VLU

Ina Booyse
PRESIDENT: 
OVERVAAL VLU

“Normal is just a cycle on a washing machine.”
Whoopi Goldberg

Gelukwense van provinsiesGelukwense van provinsies

On behalf of Federation and its members, I would like to wish 
VLUM a HAPPY 25th BIRTHDAY.

There is nothing more special than when working together 
over the years has brought you this far. 25 years of selfless devotion, 
limitless sacrifice has created this special occasion, and most of all the 
greatness of being a part of VLUM!  I wish you all, the members of 
VLUM a wonderful 25th years celebration on your great achievement.

“Thoughts lead on to purposes; go forth in action; actions form 
habits, habits decide character; and character fixes our destiny.”  
Tyron Edwards

May this Proverb characterize the next coming years for VLUM.

Girlie Dely

Wishes from  
the FWI

PRESIDENT OF THE FEDERATION OF 
WOMEN’S INSTITUTE, KZN.

“Thoughts lead on to purposes; go forth in action; 
actions form habits, habits decide character; and 

character fixes our destiny.”  
Tyron Edwards

Liewe VLU-vriendinne,
Besoeke aan julle was altyd ‘n hoogtepunt in my ses jaar as 

president van NWVLU.  So kom alle goeie dinge tot ‘n einde.  
Graag bedank ek elkeen van julle vir vriendelikheid, bande smee, 
opregtheid en sommer net omdat julle my ook met liefde aanvaar het!

Ons tema van “Blom waar jy geplant is” het nuwe uitdagings 
gebring toe ons almal skielik in ons eie huise geplant is met inperking!  
Gou het die VLU-vrou se inisiatief dinge laat gebeur.  Maak maskers, 
hou werkswinkels by jou eie huis, die digitale ontploffing vind plaas 
soos almal groepies stig, Zoom-vergaderings hou en sommer sien hoe 
maklik tegnologie vir ons kan werk!

Jy, liewe lid en president, is ook geplant by jou tak, streek en 
provinsie.  Nie nou eers nie, maar 25 jaar gelede toe ons afgestig het 
van Transvaal Landbou-unie.  Hoe wonderlik dat selfs daardie besluit 
ons nie gedemper het om steeds te kon blom waar ons geplant was 
nie.  Ons sien uit na die volgende 25 jaar!

It is so true that in every flower bed, some weeds appear and 
should be handled.  We have either changed them into perfume by 
applying extra pressure, or in some severe cases we had to let them 
go elsewhere!  Thank you for your little flower-face that we could 
enjoy and appreciate even in times when the sun did not shine and 
your only water was your own tears!

My diepste wens vir Mpumalanga-lede is dat julle positief sal 
voortgaan!  Bou voort aan julle wonderlike projekte en mag julle almal 
pragtige kleurvolle, welriekende blomme wees – enige plek -en veral 
waar jy geplant word as lid, bestuurslid in jou geliefde VLU!

Baie dankie vir al julle ondersteuning tydens my siekte.  Dit het my 
gedra in moeilike tye en weet ek waardeer elke gebed, boodskap en 
goeie wens.

Gaan nou, kry vriende-water sodat julle in blommeprag verander!
VLU-liefde

Pam van Rensburg

VLU-NOORDWES-PRESIDENT

Gelukwense vanaf  
Noordwes VLU

Gelukwense van provinsiesGelukwense van provinsies

Liewe Mpumalanga VLU-vriendin
In 1994 het die Transvaalse Vroue Landbou-unie ontbind 

en ŉ vierling is gebore: Mpumalanga, Noordwes, Noord en 
Overvaal en saam vier ons, ons 25ste bestaansjaar in 2020.  Daar’s 
wyd beplan vir hierdie spesiale jaar en toe kom Covid-19 en ons 
maak kennis met grendeltyd.  Grendeltyd het ons tot stilstand laat 
kom en vir ons ŉ nuwe bril gegee om die lewe te beskou en te laat 
besef wat belangrik is in ons lewe – ons waardes – ons geloof – ons 
bestaansreg. 

Ons leer dat ...
•	 ons met minder kan klaarkom;
•	 ons onderwysers kan wees;
•	 ons die tegnologie kan bemeester, as ons moet;
•	 ons, as betrokke VLU-lede (bywoon en deelname aan VLU-

vergaderings, werkklasse, demonstrasies en kompetisies) onsself 
met kennis en vaardighede bemagtig het om vele vraagstukke te 
kon oplos; en

•	 ons in grendeltyd oor ŉ wonderlike VLU-vriendinnehulplyn en 
-ondersteuningsraamwerk beskik.

Die Vroue Landbou-unie se doelstelling is “Die opvoeding van 
die volwasse vrou”.  Daar lê vir ons VLU-lede ŉ groot uitdaging 
voor om na grendeltyd in buitengewone ekonomiese en sosiale 
omstandighede ons organisasies te laat voortleef en te laat groei, 
maar niks moeiliker as bykans 90 jaar terug nie.  Ons moet net ons - 
oopmaak en ons kennis onbaatsugtig deel en altyd die groter sake in 
gedagte te hou.  Saamstaan en omgee gaan die wa deur die drif kry.

VLU-vriendin, mag VLU jou lewe verryk en verruim, sodat jy unieke 
vrou kan blom waar jy geplant is.  Gryp die geleenthede aan wat VLU 
jou bied – soms kom ŉ geleentheid net een keer na jou kant toe.

VLU Noord-groete
Leanda E Le Cornu

VLU-NOORD-PRESIDENT

Gelukwense vanaf  
VLU-noord

Liewe VLUM
Aan die begin van 2020 het ons elkeen ‘n 

verwagting gehad van ‘n voorspoedige jaar.  
Min het ons geweet watter uitdagings vir ons voorlê.  

Vroue is soos “onkruid”, groei sterker onder druk 
en kom soos ‘n “blomtuin” anderkant uit.  Ons het 
geleer van geduld met tegnologie en dat daar ‘n 
nuwe “normaal” is wat ons moet bemeester.  Baie 
geluk met julle silwer bruilof en dat die Namibiese 
Vroue Vereniging ‘n blommemeisie kan wees.  Blom 
so voort vir nog 25 jaar.

Namibiese groete

Hermien van den Berg

Gelukwense uit  
NAMIBIË

NAMIBIESE VROUE VERENIGING

Blom
voort!

Gelukwense van provinsiesGelukwense van provinsies

Gelukwense uit  
NAMIBIË

Ek voel werklik bevoorreg om ’n paar woorde met ons 
Communiqué vriendinne te deel. 

Om volkome vrede in jou hart te hê en te belewe, 
moet mens nederig wees.  Niks moet jou jaag, irriteer of 
kwel nie.

Dit is egter maklik om hierdie woorde te uiter of hier neer 
te skryf – veral in die dae waarin ons leef. Dis vreemde tye 
en vir ons almal ‘n eerste keer want geeneen van ons was 
hierdie inperkings en beperkings te wagte nie.  Elkeen van 
ons reageer anders daarop.  Party het moed om hierdie bul 
by die horings te pak terwyl ander baie depressief oor alles 
is, maar laat ons trapklippe van struikelblokke maak!

Een wete wat mens egter in hierdie tyd ondervind, is ‘n 
dieper soeke na geestelike waardes en om jou gesin en 
familie te koester en lief te hê.

Graag wil ek my gelukwense met VLUM se 25ste 
bestaansjaar oordra en mag die organisasie asook die 
Communiqué en al die lede steeds van krag tot krag gaan. 

Ek wil ook hulde bring aan diegene wat voor ons was en 
die voorbeeld en rigting aangedui het.

Gelukwense ook aan dié wat tans voorloop en leiding gee - 
ons is trots op elkeen!!

Gelukwense vanaf   
Voormalige streekvoorsitters

Rosy de Jager

VOORMALIGE VISE-PRESIDENTE VAN 
TVLU ASOOK STREEKVOORSITTER VAN 
BETHALSTREEK VOOR ONTBONDELING IN 
1994.  HET TYDENS ONTBONDELING IN 
1995 ‘N HELE PAAR NUWE STREKE GESTIG 
O.A OOK KOSMOSSTREEK. 

Groetewense 

VLU-Mpumalanga, baie geluk met jul 25ste verjaarsdag!!
VLU-vroue het ‘n lang geskiedenis van voortreflike 

diens, opleiding en ontwikkeling van vroue se talente.  
Lede se bydrae en jare van diens het ons organisasie uniek gemaak 
in Suid-Afrika.

2020 was beslis ‘n unieke ervaring ook vir VLU.  Skielik kon ons 
nie meer bymekaar kom nie, die afsondering was beslis moeilik vir 
ons lede.  Maar onderkry beslis nie!  Takke en streke het bygebly 
met aanlynvergaderings, konferensies en selfs ‘n kongres.  Dit het 
beslis ons lede se belangstelling en deelname lewendig gehou in ‘n 
moeilike tyd van inperking.  Aan oorspronklikheid en kreatiwiteit 
het VLU nog nooit ‘n tekort gehad nie.  Ons sien almal uit daarna 
om weer saam te kom en te kuier. 

Om vrou te wees
is nie om anders te wees nie.
is nie om minder te wees nie.
is nie om swak te wees nie.

Is nie om ondergeskik te wees nie.
Om vrou te wees, is om jouself  te wees.

Ockie Raubenheimer

BOKKIE BADENHORST HET BY OGIESTAK IN 1978 AANGESLUIT.  IN KOSMOSSTREEK 
WAS SY BY ARNOT, MARLOTTI EN OUKLIP.  SY WAS OOK DIE STIGTER VAN 
AALWYNTAK, ANNA BOSHOFF SE VISE-PRESIDENT EN STREEKSVOORSITTER 
VAN KOSMOSSTREEK.  ONS SAL HAAR ALTYD ONTHOU AS VOORBEELD VAN 
CHRISTENVROU DAME, LEIER, VRIENDIN EN GESINSMENS .  BOKKIE HET IN 2014 
VERHUIS NA PRETORIA.

Bokkie Badenhorst

Gelukwense van provinsiesGelukwense van provinsies

25 JAAR
OORSIG

HOE? 
WAT EN WAAR  

pas wie in 
die legkaart

WBPV (ACWWW), SAVLU, TVLU en VLUM

GESKRYF DEUR ELSIE COETZEE

Die stigting van die Transvaalse Vroue Landbou-unie 
(TVLU) was ‘n direkte uitvloeisel van ‘n versoek 
van die Transvaal Landbou-Unie - ’n vereniging van 

manne wat reeds sedert 1897 bestaan - dat daar ook ‘n 
organisasie vir dames gestig moet word

Gevolglik word op 8 September 1925, deur inisiasie van 
Majoor Hunt, TVLU in Pretoria se stadsaal gestig met Edith 
O’ Connor as president.  55 dames was teenwoordig.

Die eerste kongres vind plaas in Augustus 1926 met agt 
takke teenwoordig.

Ander provinsies volg hierdie voorbeeld:  Natal in 1928, 
Kaapprovinsie in 1929 en Vrystaat in 1930.

Ses jaar later, in 1931, kom die TLU-manne bymekaar vir 
hul jaarlikse kongres in Bloemfontein en verteenwoordigers 
van die Vroue-organisasies van die vier provinsies word 
genooi om die stigting van ‘n nasionale vereniging vir vroue 
te bespreek.

1931
So word SAVLU (Suid Afrikaanse Vroue Landbou-unie) 

in 1931 gestig met Edith O’ Connor as eerste president.
Die Wêreldbond van Plattelandse Vroue is reeds in Junie 

1933 gestig met mevrou Watt as eerste president.  Die 
doel van hierdie vereniging was om die plattelandse vrou 
geleentheid te bied om kennis op te doen ten opsigte 
van onder andere 
tuisteskepping, 
opvoeding, 
gesondheid en 
voedselbenutting.

Die TVLU is 
dan ook hierby 
geaffilieer, eers deur 
SAVLU, maar vanaf 
1957 direk.

1994
 In 1994 kom daar groot 

veranderinge in die land en 
ook TVLU moes verander.  
Daar was nou nege provinsies 
waar daar vroeër slegs vier 
was.  Gevolglik moes die 
organisasie ook planne 
beraam om al die takke 
te huisves.  Uit Pretoria, 
waaronder ons as Transvaal-
VLU bekend was, is onder 
leiding van die president, Anna Boshoff, verdelings gemaak 
en die naam word verander na VLU-Mpumalanga (VLUM). 
“VLUM is die plek waar die son opkom, ŉ nuwe provinsie 
soos die opkomende son”(Aldus Anna Boshoff, president 
SAVLU.)

Aanvanklik was daar slegs drie streke, naamlik Kosmos, 
Hoëveld en Malieveld. 

VLUM het ‘n eie nuusblad, Die VLU-nuus, asook ŉ 
Gebed en ‘n VLU-lied.

Die eerste president 
was Magdie de Kock,wat 
tans die presidente van die 
Wêreldbond van Plattelandse 
vroue is, ‘n organisasie wat 
ook al vir baie jare deur ons 
land se VLU ondersteun word. 

Mevrou de Kock is verkies 
op die eerste kongres wat te 
Aventura Loskopdam gehou 
is op 22 en 23 Mei 1996 vir ŉ 
termyn van twee jaar.

VLUM bestaan uit 69 takke 
waarvan 60 by die kongres teenwoordig is.

25 jaar oorsig25 jaar oorsig

1997
In 1997 word daar besluit om die nuusblad se naam te 

verander na die Mpumalanga Communiqué en redaktrise 
Elsabey Luus neem die blad na nuwe hoogtes.  Sy beklee 
hierdie pos tot 2009 wanneer Marie Scheepers oorneem.  
Daarna behartig Elbie de Lange die redaksie van die 
Communiqué tot en met 2019, aanvanklik as hulp-
redaktrise saam met Marie en dan as redaktrise.

Elke jaar hou ŉ streek ‘n eie konferensie 
(streeksjaarvergadering) en dan jaarliks ŉ kongres (die 
algemene jaarvergadering van die provinsie) waar al 
die streke van Mpumalanga bymekaar kom.  Dit is die 
hoogtepunt van die jaar waar VLUM se beste artikels 
uitgestal word en vrouwees geniet word.  Die hoogtepunt 
is sprekers, asook ŉ dinee met ŉ gaskunstenaar wat optree 

1998
So word in 1998, met die derde jaarkongres, Anphia 

Grobler verkies as opvolger vir Magdie de Kock en VLUM 
se nuwe embleem, ontwerp deur Elsabey Luus word 
onthul.  VLUM wen ook hierdie jaar R25000 met ŉ SASKO-
kompetisie en die geld word aangebied vir die opleiding 
van vroue.

2000
Na vyf jaar (2000) is daar besluit dat VLUM te groot is 

vir slegs drie streke en word die streke weereens verdeel.  
Drie nuwe streke ontstaan naamlik Carpe Diem, Tambuki 
en Suikerbos. 

Met kongres 2001 kom die nuwe ses streke byeen met 
hul streekvoorsitters

Carpe Diem:  	Elsabey Luus
Hoëveld:        	Ursula Smit
Kosmos:         	Henrietta Schoeman
Malieveld:     	 Santa Kruger
Suikerbos:     	 Karen Steenekanp
Tambuki:       	 Ursula Greyling.

Daar word ook ŉ kompetisie in 2000 uitgeskryf vir ŉ 
nuwe VLU-lied en met kongres 2001 ontvang Tambuki-
lede, Helena Blignaut en Susan van Rooyen, wat die 
woorde geskryf het, die prys van R500.  Die lied is 
getoonset deur Helena. 

Anphia Grobler word verkies as SAVLU-president en 
Henriëtta Schoeman neem die stoel oor as president van 
VLUM.  Sy beklee die pos vir ses jaar.

2005 
Met die tiende Kongres van VLUM in 2005 word daar 

feesgevier.  Magdie de Kock ontvang ere-presidentskap 
van VLUM terwyl die pos van redaktrise en skakelbeampte 
ook geskei word en Rina Potgieter oorneem as 
skakelbeampte van VLUM terwyl Elsabey Luus aanbly as 
redaktrise van die Communiqué.

2010
In 2010 neem Mandie Steenkamp die stoel in as 

president vir ŉ termyn van twee jaar waarna sy om 
gesondheidsredes bedank en Rina Potgieter die leisels 
oorneem. Tydens haar termyn geniet die lede elke jaar 
kongres by Numbi Hotel.

Hoogtepunte in 2011 was ŉ somerskool in September 
asook ŉ Weskustoer wat onderneem is.

Die Vroue Landbou-unie is ŉ organisasie wat hom van 
ander organisasies onderskei deur die deelname aan 
kompetisies.  Bo en behalwe die tak- en streekkompetisies 
waaraan lede elke jaar deelneem, is daar jaarlikse 
provinsiale kompetisies en driejaarliks SA-kompetisies.  
Aanvanklik was dit slegs in die borduur, handbrei, 
handvlyt en masjienwerkafdelings, maar met die jare 
het nuwe afdelings bygekom en word daar vandag ook 
deelgeneem in fotografie, skilderwerk, skryfkuns en 
borduurmasjienwerk. 

Beoordelaarskursusse en opleiding word aangebied en 
lede kan hulself bekwaam as beoordelaars.

2015
Op tegnologiese gebied het VLUM ook nie agtergebly 

nie.  Christelle Nel skep vir VLUM ŉ eie webblad in 2015.  
Vandag het elke tak en streek ŉ eie facebookblad waarop 
nuus en foto’s van takaktiwiteite gedeel word.  Elsie 
Coetzee neem oor in 2020 as redaktrise met Ilse Pretorius 
wat die bladuitleg doen en die eerste digitale uitgawe sien 
die lig in April tydens die die grendeltydperk.

VLUM het ook ŉ nuwe opgedateerde webblad wat lede 
toegang bied tot argiewe, VLU-verwante inligting en die 
Communiqué.

2018
Vanaf Kongres 2018 staan Cindy Coetzee aan die hoof 

van VLUM as president.
Sy word bygestaan deur haar uitvoerende bestuur -UB- 

wat saamgestel word uit die ses streekvoorsitters van elke 
streek, ‘n skakelbeampte, ’n sekretaresse, ’n tesourier asook 
’n provinsiale beoordelaarssameroeper.  Hierdie bestuur 
vergader drie keer per jaar en is verantwoordelik vir die 
gladde verloop van die organisasie.

25 jaar oorsig25 jaar oorsig

25 jaar oorsig

Uitvoerende besture  
van25 jaar

2020
Met die 25ste bestaansjaar van VLUM sien die bestuur as 
volg daar uit:
President: 		  Cindy Coetzee
Streeksvoorsitters:  	 Carpe Diem:      Debbie du Plessis
			   Hoëveld:	 Sophie Hugo
			   Kosmos:	 Alice de Beer
			   Malieveld:	 Elena Martens
			   Suikerbos:	 Elsie Coetzee
			   Tambuki:	 Alna Kapp  
					     (vise-president)
Sekretaresse:		  Dane Ferreira
Skakelbeampte:		 Sunette Barnard
Tesourier:		  Engela Thompson
Beoordelaars-		  Isobel Geyser 
sameroeper: 

IN CARPE DIEMSTREEK BEDANK VLUM: 
Irene Keet:  Uitvoerende bestuur VLUM en vise-president 
Mpumalanga, bestuurslid SANVU. 
Elsabey Luus:  Uitvoerende bestuur en provinsiale 
skakelbeampte VLUM,  redaktrise Communiqué, 
Debbie du Plessis:  Uitvoerende bestuur VLUM asook 
VLUM-beoordelaarssameroeper.
Christell Nel:  Uitvoerende bestuur VLUM asook webblad 
redaktrise.
Poppie Coetzer: van Kokkedoor-faam. 

HOËVELDSTREEK SPOG MET:
Jeanette Coetzer:  Uitvoerende bestuurslid VLUM en vise-
presidente Mpumalanga.
Ursula Smit:  Uitvoerende bestuur VLUM
Tjoekie Nel:  Uitvoerende bestuurslid en jarelange 
beoordelaarssameroeper.
Annetjie de Beer en Sophie Hugo:  Uitvoerende 
bestuurslede VLUM.

MALIEVELD KAN TROTS WEES OP:
Rina Potgieter: Uitvoerende bestuur en skakelbeampte 
VLUM, president Mpumalanga en vise-president SAVLU.
Lillian Weber:  Uitvoerende bestuur VLUM, asook vise-
president Mpumalanga.
Jean Coetzer:  Uitvoerende bestuur VLUM.
Santa Kruger:  Uitvoerende bestuur  en 
beoordelaarssameroeper VLUM, vise-president 
Mpumalanga.
Mariette Joubert:  Uitvoerende bestuur VLUM asook 
Tesourier Mpumalanga.
Sunette Barnard: Uitvoerende bestuur  en skakelbeampte 
VLUM, beoordelaar Mpumalanga-skou
Elena Martens: Uitvoerende bestuur VLUM.

SUIKERBOSTREEKDAMES WAT PRESTEER IS:
Elzebe Brits:  Uitvoerende bestuurslid TVLU asook 70-jaar 
lid van VLU. 
Stella Sephton:  Uitvoerende bestuurslid TVLU, 60-jaar lid 
VLU en opgeleide beoordelaar. 
Karin Steenekamp, Marie Venter en Titia Engelbrecht:  
Uitvoerende bestuurslede VLUM
Elsie Coetzee:  Uitvoerende bestuurslid VLUM en huidige 
redaktrise VLUM-web en FB-blad asook Communiqué 

Ons is dankbaar vir presidentes Magdie de Kock, 
Anphia Grobler, Henriette Schoeman, Mandie 
Steenkamp, Rina Potgieter en Cindy Coetzee wat 
voorgeloop het hierdie afgelope 25 jaar saam met 
bogenoemde vroue en elke VLU-lid vanaf die ontstaan van 
Vroue Landbou-unie.  Ons bede is dat VLUM net van krag 
tot krag mag gaan en groot hoogtes mag bereik.

2021 is SAVLU se negentigste bestaansjaar en VLUM 
wil hiermee die vertroue uitspreek dat beide organisasies 
steeds in die jare vorentoe saam mag groei en blom en mag 
lei tot die opheffing van alle vroue in Suid Afrika.

VLUM se 25 jarige verjaarsdag is ‘n besondere 
geleentheid en daar word met groot dankbaarheid 
erkenning gegee aan al die vroue wat in die afgelope 
25-jaar hul gewig ingegooi het en VLUM gedien het 
met onderskeiding en onbaatsugtigheid. 

IN KOSMOSSTREEK GEE ONS GRAAG  
ERKENNING AAN:
Anphia Grobler en Henrietta Schoemann:  Uitvoerende 
Bestuurslede, Mpumalanga-en SAVLU- presidente asook 
lede van WBPV.
Mandie Steenkamp en Cindy Coetzee: Uitvoerende 
bestuur en VLUM Presidentes.
Bokkie Badenhorst en Rosie de Jager: Vise-president 
van voormalige TVLU, uitvoerende bestuur VLUM, asook 
stigter van verskeie takke. 
Lecia Steele: Uitvoerende bestuur VLUM, vise-president 
Mpumalanga asook Mev. Groter Mpumalanga.
Elbie de Lange: Uitvoerende bestuur VLUM, redaktrise 
Communiqué. 
Alice de Beer: Rabbedoekamp organiseerder en 
uitvoerende bestuur VLUM, asook beoordelaar.
Ria Roets:  Skakel en ambassadeur vir VLUM op verskeie 
vlakke.
 
IN TAMBUKIESTREEK HET DIE VOLGENDE DAMES 
PRESTEER:
Alna Kapp:  Uitvoerende bestuur VLUM, vise-president 
Mpumalanga.
Ursula Greyling:  Uitvoerende bestuur en vise-president 
Mpumalanga.
Davida Laas, Amanda Shand, Rika Wolmarans:  
Uitvoerende Bestuur VLUM.
Elbie van der Schyff:  Uitvoerende Bestuur en 
Skakelbeampte VLUM.

25 jaar oorsig25 jaar oorsig

Ons gesels met Magdie de Kock, eerste 
president na ontbondeling van die 
Transvaalse Vroue Landbou-unie oor haar 

betrokkenheid by VLU en hoe sy haar presidentskap 
ervaar het:

“Met die ontbondeling van Transvaalse Vroue 
Landbou-unie in Maart 1995 word ek eenparig verkies 
tot die stigtingspresidente van VLU-Mpumalanga.  Ek 
dien in hierdie amp tot 1998.  

Met my verkiesing as die eerste president om VLU-
Mpumalanga te stig, vestig ek ‘n nuwe bedeling binne 
‘n veranderde struktuur op plaaslike en provinsiale vlak.  
Rasionalisering, besparing, groter betrokkenheid in die 
gemeenskap en minder voorskriftelikheid is ‘n paar 
voorbeelde van die moontlikhede en geleenthede 
wat aan die lede van VLU-Mpumalanga gebied word 
tussen 1995 en 1998.

Die organisasie word gestig met 64 takke met ‘n 
ledetal van 1310 dames in 3 streke:  Malieveldstreek in 
die Oostelike deel van die provinsie, Kosmosstreek in 
die sentrale gebied en Hoëveldstreek in die Suide.

Die Hoofkantoor van VLU-Mpumalanga word in 
Middelburg gevestig.  ‘n Sekretaresse, Alda Bosman, 
asook Elsabey Luus, die skakelbeampte en die redaktrise 
van die splinternuwe kwartaalblad, Communiqué, 

...sonder hedendaagse elektroniese 
toerusting, maar gebasseer op ‘n goeie en 
standvastige vertrouensverhouding. 

Magdie
Ons gesels met

de Kock

Stigtingspresidente van  
VLU-Mpumalanga

FOTO 1: Magdie de Kock 
met SA-Vlag by Driejaarlikse 
Konferensie van ACWW 
met verkiesing tot 
Wêreldpresidente in 2019

FOTO 2: Rina Potgieter saam 
met Magdie de Kock.  

FOTO 3: Magdie de Kock dra 
met trots die kenteken van 
VLU Mpumalanga-Presidente 
1995-1998 2

1

beman die kantoor.  Alhoewel ek nie in Middelburg 
woon nie, bestuur ek die kantoor, sonder hedendaagse 
elektroniese toerusting, maar gebasseer op ‘n goeie en 
standvastige vertrouensverhouding. 

Die Uitvoerende Bestuur van VLU-Mpumalanga 
vergader gereeld in die hoofkantoor en ‘n argief word 
ook hier ingerig.  Jean Coetzer (wyle) was die voorsitter 
van Malieveldstreek, Jeanette Coetzer, die vise-president, 
dien ook in die amp as voorsitter van Hoëveldstreek en 
Anphia Grobler dien as voorsitter van Kosmosstreek.  VLU-
Mpumalanga neem ywerig deel aan al die kompetisies en 
projekte op Provinsiale- en SAVLU-vlak en nuwe projekte 
ontstaan binne die pasgestigde organisasie. 

3

Presidente van VLUMPresidente van VLUM

 In 1998 bied die lede van VLU-Mpumalanga saam met 
ander SAVLU-organisasies die driejaarlikse konferensie van 
die Wêreldbond van Plattelandse Vroue in Pretoria aan.  

‘n Geleentheid wat steeds as een van die beste 
konferensies ooit beskou word!

Onder Elsabey Luus se entoesiastiese leiding en 
met haar man, Willie, se hulp word die baie gewilde 
“Kannetjiekamp” jaarliks aangebied.  Tydens hierdie 
wegbreekkans wat aan minderbevoorregte seuntjies 
tussen die ouderdomme van 10 en 13 jaar gebied was, 
word die avonture en vreugde van seun-wees met goed 
deurdagte ontwikkelingsprogramme herontdek.  Later 
word die gewilde projek aangevul met soortgelyke kampe 
vir dogters.  In Oktober 1997 bied VLU-Mpumalanga die 
eerste SAVLU-Somerskool aan, ‘n tradisie wat deur die 
ander VLU’s gevolg word en steeds voortbestaan.

VLU-Mpumalanga is in 1995 gevestig op die lojaliteit en 
volharding van lede, ‘n toegewyde Uitvoerende Bestuur 
en bekwame personeel.  Met my man, Johan, se liefdevolle 
aanmoediging kon ek met ywer en entoesiasme die 
uitdagings wat my gebied was, aangryp in die sekere wete 
dat “ek tot alles in staat is deur Christus wat my krag gee”.  

VLU beteken vir my vrywillige dienslewering aan my 
medemens en om daardeur God te verheerlik.  In my 
diens aan die organisasie en aan die lede, wat oor meer as 
40 jaar strek, ontvang ek veel meer as wat ek gee.  Die VLU 
bied aan my geleenthede om my Godgegewe talente in 
diepe afhanklikheid aan Hom, uit te oefen.  

Oor die afgelope 40 jaar dien ek in verskillende ampte 
binne TVLU en VLU-Mpumalanga.  Aanvanklik as voorsitter 
op takvlak en later verteenwoordig ek Hoëveldstreek 

as streekvoorsitter op die hoofbestuur van TVLU.  Ek 
beklee ook in hierdie tydperk op die hoofbestuur die 
amp van provinsiale skakelbeampte en verteenwoordig 
die organisasie by verskillende nasionale en provinsiale 
rade, organisasies en geleenthede.  Ek dien as senior-vise 
president van TVLU asook vise-president van SAVLU tot en 
met die ontbondeling van Transvaalse Vroue Landbou-unie 
in Maart 1995. 

 Ek is dankbaar dat ek my VLU-loopbaan binne VLU-
Mpumalanga kan voortsit en my passie steeds uitleef – 
aanvanklik as president en tans as ere-president en lojale 
lid van Grootvlei-tak en ook as Wêreldpresidente van die 
Associated Country Women of the World sedert 2019.  
(Die Wêreldbond van Plattelandse vroue).

 As ek vandag oor my VLU-loopbaan terugkyk, dan 
besef ek dat al die jare in diens van VLU en in diens van 
my medemens, my geskool het en my voorberei het vir my 
huidige taak as Wêreldpresident van ACWW waartoe ek 
verkies is in April 2019.  

Die Here het inderdaad my grondgebied vergroot en 
ek gee aan Hom al die eer!  Steeds voorsien Hy in al die 
behoeftes wat ek benodig om die groot en invloedryke 
wêreldwye organisasie met byna 10 miljoen lede, te 
dien en te lei.  Met my man en kinders se volgehoue en 
liefdevolle ondersteuning en met lojale lede se vriendskap 
en aanmoediging, vind ek dat ek steeds “tot alles in staat is 
deur Christus wat my krag gee”.

“As ek vandag oor my VLU-
loopbaan terugkyk, dan besef  ek 
dat al die jare in diens van VLU 
en in diens van my medemens, my 
geskool het en my voorberei het vir 
my huidige taak as Wêreldpresident 
van ACWW waartoe ek verkies is in 
April 2019.  

ACWW Wêreldpresident 2019-2022

Magdie de Kock

Presidente van VLUMPresidente van VLUM

Anphia deel haar VLU-Presidentskap 
hoogtepunte met ons:

“In 1981 sluit ek aan by Middelburgtak van 
die Middelburgstreek van die destydse Transvaalse 
Vroue Landbou-unie.  Die tak word Ouklip, die streek 
Kosmos en TVLU word VLU-Mpumalanga!

Ek was bevoorreg om ‘n leidende rol te speel in 
die ontbondeling van TVLU (as streekvoorsitter van 
Middelburgstreek van TVLU), die skryf van VLU-
Mpumalanga se Grondwet en dien as die eerste 
voorsitter van die nuutgestigde Kosmosstreek!

VLU was vir my ‘n verlengstuk van my liefde vir huis 
en haard en my tersiêre opleiding as Huishoudkundige.  
Ek dra graag my kennis oor en groei ook as VLU-lid in 
leierskapsrolle.

As streekvoorsitter en later president leer ek baie 
vroue ken, beleef ek liefde en deel in vele vreugdes en 
hartseer.

VLU is vir my ‘n pad waarop die lewe my gelei het 
om in die voetspore van Jesus te volg – binne my 
menslike vermoë.”

Ek kan die hele tydperk wat ek president 
was, as ‘n hoogtepunt beskou! 

Anphia
Ons gesels met

Grobler

Oud-Kosmosstreek Voorsitter, 
President  

VLUM en SAVLU

FOTO 1: Ontvang speldjie na 
verkiesing as presidente van 
Suidelike Afrika area

FOTO 2: Anphia by ACWWW 
in London

1

“Hoogtepunte was daar oorvloedig:  Vergaderings, 
takbesoeke, konferensies, kongresse!  Te veel om te 
noem!  Ek kan die hele tydperk wat ek president was, as ‘n 
hoogtepunt beskou!”

Anphia is met verskeie meriete toekennings vereer:
 Sy ontvang van Anna Boshoff ŉ Transvaalse VLU-

verwelkomingssertifikaat in 1993, Meriete toekennings 
van Middelburg Rotarier klub vir dienste gelewer in 
gemeenskap van Middelburg in 1996, van Magdie de Kock 
in 1997 vir dienslewering aan Kosmosstreek, van VLUM 
vir diens van ses jaar as president, as vonkelvrou van 
Kosmosstreek in 2016 en van SAVLU vir werk as lid van 
SAVLU beoordelaarspaneel.

Van Unisa ontvang Anphia ŉ sertifikaat vir uitsonderlike 
diens gelewer aan Vroue-organisasies.  Sy word vereer 
deur Solidariteit saam met 14 ander dames vir uitbou van 
SAVLU en op internasionale gebied by WBPV.

2

3
FOTO 3: Anphia en Nesia de 
Beer by ‘n SA-kongres

FOTO 4: Anphia word vereer 
deur Solidariteit saam met 14 
ander dames

FOTO 5: Anphia Grobler  
Ouklip-lid is verkies tot 
Kosmosstreek Voorsitter en 
Mpumalanga

4

5

Presidente van VLUMPresidente van VLUM

Middelburgse munisipaliteit vereer haar ook in 
2006, 2011 en 2015 met “Star performer of the 
Year” toekenning.

SA-erelid toekenning is by SA-Kongres in 2015 
ook aan haar toegeken.

Anphia bly besig met die Dignity-projek 
waar aan skooldogters wasbare en herbruikbare 
sanitere doekies uitgegee word.  Sy is ook besig 
met borduurklasse aan Middelburgse dames en 
naaldwerkopleiding, waar dames van Doornkop-
nedersetting allerhande produkte vervaardig om self 
ŉ inkomste te verdien.

“VLU is vir my ‘n pad waarop die lewe my gelei het 
en steeds lei, om in die voetspore van Jesus te volg 
– binne my menslike beperkings!

“Die meetsnoere het vir my op mooi plekke 
geval.”

Danksy God drie-enig het ek baie geleenthede in 
die lewe gehad.  Ek het elke geleentheid om kennis 
en vaardighede op te doen benut.

Danksy die hande van VLU-vroue wat my hande 
hoog-gehou het, kon ek baie groot hoogtes bereik!

Danksy ‘n baie spesiale eggenoot wat my die 
ruimte gegee en die geleenthede gegun het, kon ek 
‘n wonderlik VLU-lewe geniet! “

BO: Anphia Grobler en  haar twee dogters Ohna en Sumé, Annetjie Viljoen en Elsie Versfeld is besig om die 
koekies te verpak

ONDER: Anphia Grobler oorhandig maskers aan  Doornkop se Skool

Rina en Anphia

Twee streeksvoorsitters van Kosmos

LINKS: 
Anphia Grobler is `n omgeemens.  
Hier oorhandig sy twee maskers

“VLU is vir my ‘n pad waarop 
die lewe my gelei het en steeds 
lei, om in die voetspore van Jesus 
te volg – binne my menslike 
beperkings!

Anphia Grobler

Presidente van VLUMPresidente van VLUM

Henrietta deel die volgende oor haarself:

Gunsteling kleur: Rooi is my geliefkoosde kleur.  
Wat maak my opgewonde: Om te kan reis en nuwe 

plekke te ontdek, maak my opgewonde.  So ook my 
kleinkinders en hulle manewales.  

Ek hou nie van: Ek hou nie daarvan om elke dag te 
wonder wat om te kook nie.  Somtyds bak ek, maar wil 
dit nie te gereeld doen nie want dan eet ekself te veel 
daarvan.  

Ek hou van: Ek hou van die winter en boontjiesop so 
dik dat jy dit met ‘n mes en vurk kan eet.

Stokperdjies: Ek lees vier boeke op ‘n slag en die 
boeke lê die hele huis vol.  Partymaal hekel ek, maar dit 
verveel my gou.  

Musiek: Dis nog steeds vir my lekker om na Meatloaf 
en Bon Jovi te luister, maar ook na Rachmaninoff se 
klavierkonserte.  

Rolprente: Ou rolprente maak my nostalgies en laat 
my verlang na iemand wat ek nie eers ken nie.  

Ontspanning: Bosveldvure en wildritte is my tonikum 
as ek wil battery laai. Rooiwyn-aande saam met dierbare 
vriende is kosbaar.  

Hoe ek oorleef: Lag en laf wees is deel van elke dag 
en my manier om moeilike situasies te ontlont.  

Henrietta sluit by Hoëveldtak, Middelburgstreek 
in 1985 aan en hier beklee sy die amp van 
skakelbeampte en takvoorsitter vir ses jaar.  

Dan is sy Kosmosstreek se sekretaresse (in Bokkie 
Badenhorst se tyd) en word streeksvoorsitter vir ses 
jaar.

Vanaf 2003 tot 2008 beklee Henrietta die amp van 
VLU-Mpumalanga president en word in 2009 verkies as 
SAVLU-president waar sy die amp tot in 2015 beklee.

Tussendeur raak sy weens VLU-Mpumalanga se 
affiliasie by WBPV betrokke en dien ses jaar op die 
finansiële komitee asook ses jaar lank as sekretaresse en 
lid van die raad van trustees.

Sy is nog steeds lid van Swartgoudtak (Hoëveldtak 
moes naam verander) en is huidiglik vise-voorsitter van 
die tak. 

Henrietta het ook beoordelaarssertifikate verwerf in 
preservering en gebak.

Lag en laf  wees is deel van elke dag en my 
manier om moeilike situasies te ontlont. 

Henrietta
Ons gesels met

Schoeman

President VLUM  
2003 tot 2008

FOTO 1: VLU gee om.  
Solidariteit ontvang R62000 
vir tassie- projek

FOTO 2: Rina en Henrietta 
is laf!

2

1

Henrietta vertel verder: “VLU het ‘n geweldige invloed 
op my lewe gehad vir die laaste 30 plus jare.  As nuwe lid 
het ek nie die omvang besef van hierdie organisasie nie.  
As daar een aspek uitstaan van lid wees, is dit vir seker die 
kosbare vriendskappe wat gesmee is.  Ek het geleer by my 
voorgangers van entoesiasme, harde werk, om ‘n visie te 
hê, maar veral lojaliteit.  Om met almal te kan klaarkom, 
selfs al stem mens nie altyd oor ‘n saak saam nie, om te 
kan weet dat jy deel is van ‘n staatmakergroep, om te sien 
hoe lede ontwikkel en selfvertroue uitstraal, om onder druk 
te kan werk, maar ook om in jouself talente te ontdek en te 
kan ontwikkel.  VLU het my gehelp om altyd die beste van 
myself te wil wees, om my foute te kan sien en te erken, 
maar bowenal om te alle tye almal met respek te behandel, 
in hulle geselskap, maar ook as hulle nie daar is nie.”

Presidente van VLUMPresidente van VLUM

Henrietta verdeel die hoogtepunte van haar tydperk as 
president onder drie afdelings:

VLU-lede werk saam
•	 In haar tyd as president van VLU-Mpumalanga is 

die WBPV-Area-konferensie van 3-5 Mei 2005 te 
Secunda gereël en aangebied.  Hiertydens is onder 
andere sweisklasse aangebied, geleer om blomme 
van krale en draad te maak en bewusmaking van die 
hartseer en trauma van mensehandel.

•	 In diesefde jaar word VLU-Mpumalanga tien jaar oud.  
Die kongres te Graceland, Secunda in Augustus van 
2005 is propvol vieringe.  Wynbottels word graveer 
met ons embleem en elkeen kry ‘n verjaardagkoek 
met ‘n vonkelstokkie in.

VLU-lede maak ‘n verskil
•	 Tydens kongres 2006 te Riverside Middelburg, 

dra almal swart strikkies as deel van die 
bewusmakingsveldtog oor misdaad.  Tydskrifte word 
versamel en letterlik bakkievragte vol word versprei 
na skole. 

•	 In 2009 dink ons aan ons dierevriende en word kos 
en komberse ingesamel wat oorhandig is aan die 
DBV.

•	 Tydens die kongres van 2010 word fondse, 
ingesamel ten bate van Solidariteit se Tassieprojek, 
aan hulle oorhandig.  Die bedrag beloop R62000.00

VLU laat ons lag
•	 UB-vergaderings is op verskeie plekke gehou en elke 

keer was dit sommer ook ‘n spanbou-geleentheid.  
Ons kuier in die Bosveld, die Laeveld en die Hoëveld.  
Ons braai self, ry self en skink self.

•	 Santa Kruger is die polisiekoffie spesialis. 

Gedurende die jare het baie vroue my aangeraak en 
besiel.  Van hulle is nie meer met ons nie, maar ek wil graag 
erkenning aan hulle gee:

Nellie Cullen, Dora van der Merwe, Marie Venter, Pieta 
van Vreden, Baby Jacobs, Hessie van der Westhuizen, 
Annatjie de Beer.

Ook kan ek nie genoeg dankie sê aan:  Nesia de Beer, 
Elsabey Luus, Anphia Grobler, Bokkie Badenhorst en 
Mandie Steenkamp nie. Elke liewe lid van VLU was vir my 
kosbaar.

Henrietta Schoeman

Nesia de Beer en Henrietta Schoeman met spesiale wynbottels

BO: VLU gee om- ‘n Bakkievrag vol tydskrifte word ingesamel

BO: UB -lede op ‘n 
wildrit

REGS: Tjoekie Nel 
en Nesia de Beer 
braai vleis

Presidente van VLUMPresidente van VLUM

Mandie was slegs twee jaar in die stoel, van Mei 
2010 tot Augustus 2012 en moes uittree vanweë 
gesondheidsredes.

“‘n Blommetoer deur 
Namakwaland in September 
2010 vir VLUM-lede was ‘n 
wonderlike hoogtepunt.

Daarna volg die ACWW-
area-konferensie in Lesotho 
in 2011 met die tema: 
“Women walk the world” waar 
ek ons organisasie met trots 
verteenwoordig. 

Saam met Henrietta Schoeman, 
wat toe SAVLU-presidente was, het ek gehelp met die 
uitsorteer van resepte vir ons Spog SAVLU-resepteboek.  
Dit was kort na my verkiesing in 2010 en 2011 sodat die 
boek met Vrouedag op 9 Augustus 2011 vrygestel kon 
word.

Ek het verskeie bakkursusse in my streek aangebied 
en die bekende “Mandie-kombers” is destyds (lank voor 
Pinterest) deur my onder lede en takke gewild gemaak.  
Die idee van die kombers het ek tydens ‘n besoek/reis aan 
die VSA gesien, en dit toe saam teruggebring.

Die SAVLU-roos was my breinkind.  Aanvanklik het ek 
dit vir VLU-Mpumalanga probeer reël, wat egter te klein 
was vir dié groot moeite van ‘n spesiale kweking te doen.  
Met Henrietta Schoeman se hulp is dit toe wel goedgekeur 
vir ŉ SAVLU-Roos.  Ek is nou nog 
trots op ons pragtige roos en tien 
roosbome pronk in my tuin.  
Die onthulling van dié roos 
was met ‘n geleentheid by die 
Voortrekkermonument.  

Mandie
Ons gesels met

Steenkamp

President VLUM  
2008 tot 2010

BO: Mandie word president, Heleen Ehlers 
wens Mandie geluk.

Mandie is ŉ persoon wat doelbewus 
verantwoordelik leef en hoop dat sy met haar 
voorbeeld dit na ander kan oordra.  Sy beskryf 

haarself as volg: “Ek het ‘n vrolike geaardheid en niks kan 
my vir te lank onderkry nie.  Ek voel bietjie skaam oor my 
galge humor!  Verder is die lekkerste plek in my huis my 
kombuis, maar my naaldwerkmasjien en hekelpenne gaar 
darem ook nie te veel stof op nie.  Ek het ‘n swak vir mooi 
breekgoed en ek het ALTYD geld vir ‘n boek en skoene.  
Dan pak ek ook maklik my tas en spring in as ‘n wiel draai 
of ‘n vliegtuig vlieg.  My spesiale wens:  dat ek saam met 
my man, Sias, stokoud kan word en dat ons die voorreg 
sal hê om ons seun Juan te sien trou en kleinkinders sal 
kan bederf.”

Mandie sluit in 1986 aan by VLU waar sy verskeie 
kursusse doen in koekversiering en blommerangskikking 
asook haar beoordelaarsdiploma in drie afdelings 
verwerf.  Sy dien op takvlak as vise-voorsitter en 
daarna het voorsitterskap van Veldblomtak gevolg, ‘n 
aandtak wat ongelukkig intussen gesluit het.  A.g.v. 
haar onderwysberoep verskuif sy tussen takke om 
haar skoolpligte en VLU-betrokkenheid te kon inpas.  
In Kosmosstreek het sy Bonsoirtak gestig en was hul 
voorsitter toe sy in 2005 as streeksvoorsitter van 
Kosmosstreek verkies is.  

Met kongres 2010 in Middelburg is Mandie verkies 
as nuwe VLUM-president terwyl sy ook nog die 
streeksvoorsitter vir Kosmosstreek was.  Sy kon eers 
in Maart 2011 na vyf jaar uit die pos tree en daarom 
is kongres in 2011 verskuif na Augustus 2011.  Nege 
jaar later word dit steeds in Augustus en by Hazyview 
aangebied.

“As jong vrou wat 1986 
aangesluit het, het ek nooit besef  watter 
invloed die organisasie op my sou hê nie.  

REGS: SAVLU 80 jaar 
Bekendstelling SAVLU Roos

Presidente van VLUMPresidente van VLUM

“As jong vrou wat 1986 aangesluit het, het ek nooit besef 
watter invloed die organisasie op my sou hê nie.  Dit was 
in sekere opsigte vir my lewensveranderend.  Ek het my 
voorgangers en mentors soos Elaine Bosman en Bokkie 
Badenhorst bewonder en nooit geweet dat dit ook in 
my steek om te volg in hul spore nie.  Daar was egter 
baie ander mentors wat my as mens gevorm en geskaaf 
het.  Ek het tot volwaardige VROU en mens gegroei vir 
die feit dat ek blootgestel was aan werksklasse, kursusse, 
bestuurspligte en sprekers van formaat.  Dit was ook ‘n 
leerskool en voorreg om saam met andere te kon reël, 
organiseer en saamwerk.  

In swaar en hartseertye was VLU al vir my ‘n toevlug en 
het ek dikwels huiswaarts gekeer met ‘n ligter gemoed.  
Wonderlike, lewenslange en opregte vriendskappe is 
gesmee en my hart se wens is dat ek elke vrou wat ek ken, 
aan hierdie organisasie kon blootstel.  Ongelukkig sluit te 
min jong lede vandag aan.

Geluk aan ons harts-organisasie VLUM met die 25ste 
bestaansjaar en mag daar nog soveel geseënde jare vir ons 
voorlê.  

Mag VLU-Mpumalanga voortbou op die hoë standaard 
en voorbeeld wat in die verlede aan hulle gestel is en mag 
die Here se seën altyd op ons organisasie rus.”

Mandie Steenkamp

Lesotho ACWW Konferensie

BO: Lesotho ACWW met Annatjie de Beer een Elbie vd Schyff

REGS: Mandie bied opleidingskursus 
aan in Belfast

ONDER: Mandie Steenkamp en 
Henrietta Schoeman

Uittrede 2012 saam met opvolger Rina Potgieter

Mandie Steenkamp geniet kongres

Presidente van VLUMPresidente van VLUM

Rina deel die volgende oor haarself:

“Job description”: Rina is tans ‘n ouma-mamma-
juffrou wat die voorreg het om baie nou betrokke te 
wees by haar drie kleindogters se grootwordtyd.  Sy 
geniet elke oomblik daarvan en besef weer eens dat die 
Here se tyd altyd reg is. Haar ampstermyn was klaar toe 
die dogtertjies haar nodig gehad het. 

Gunsteling blomme: Haar gunsteling blommetjies is 
kappertjies, pronkertjies en gesiggies.  

Ek hou nie van: Sy is glad nie lief vir strykwerk en ‘gim’ 
nie! Sy hou glad nie van onmin nie, ook nie wanneer 
iemand vir haar jok en dan dink sy sal dit nie agterkom 
nie. 

Ek hou van: Teedrink saam met spesiale vriendinne is 
voedsel vir haar siel. 

Stokperdjies: Rina het nou weer eie-tyd om dinge 
waarvan sy hou te doen, soos borduur. 

Ontspanning: Rina geniet die rustigheid van die 
natuur, rustige musiek en sal nooit nee sê vir ‘n lekker 
stukkie kaaskoek nie!

“Ek het heerlik saam met my bestuursspanne 
gewerk en dit was verrykend om te kon ervaar 
hoe elkeen haar uniekheid ingespan het om net 
haar beste te gee vir ons organisasie.”   

Rina
Ons gesels met

Potgieter

President VLUM 
2012 tot 2018

FOTO 1: Rina en Hykie Berg

FOTO 2: Ontvang oorkonde 
van Tharina Rossel in 2018 

1

Oor haar tydperk as president sê Rina die volgende:
“My tydperk as presidente het gestrek van kongres 

2012 tot kongres 2018.  Ek het heerlik saam met my 
bestuursspanne gewerk en dit was verrykend om te kon 
ervaar hoe elkeen haar uniekheid ingespan het om net haar 
beste te gee vir ons organisasie.  Hierdie spesiale vroue het 
my baie ondersteun en so ook my presidente voorgangers. 

Toe ek in 1996 by die VLU aangesluit het, het daar 
‘n nuwe wêreld vir my oopgegaan.  Die prentjie wat ek 
in my kop gehad het van VLU, was totaal anders as die 
werklikheid.  Uit respek vir tannie Ria Kritzinger wat my 
saamgenooi het na ‘n byeenkoms, het ek gegaan (al wou ek 
nie eintlik nie) en het heel agter gaan sit om alles eers mooi 
uit te kyk!  Gou het ek besef dit is die plek waar ek wil 
wees en waar elke vrou moet wees en het my vriendinne 
saamgenooi.  Ek het elke geleentheid aangegryp om die 
organisasie te leer ken en het in verskeie ampte gedien.  

2

3
FOTO 3: ACWW AREA 
CONFERENCE 2014 te 
Modimolle

FOTO 4: Ernstig aan die dink!

FOTO 5: Rina by Embleem van 
VLUM met leuse4

5

Presidente van VLUMPresidente van VLUM

Ek het gedoen wat ek geniet het en stadig maar 
seker het die Here die pad vir my voorberei om die 
voorreg van presidente te kon ervaar en te geniet.  
Om die ere-presidente toekenning in 2019 te kon 
ontvang, was ‘n groot eer en ek kon terugkyk na ‘n 
wonderlike verrykende tyd met mooi herinneringe.  

Daar was vele hoogtepunte, nie maklik om uit te 
sonder nie.

•	 WBPV-konferensie 2013 in Indië en elke 
WBPV se Suider-Afrika Area-konferensie wat 
ek kon bywoon.

•	 Toekenning vir VLUM se betrokkenheid by 
Mpumalanga Landbou.

•	 Lede se passie en entoesiasme vir VLU by 
konferensies en kongresse. 

•	 Elke konferensie, kongres en ander 
geleenthede wat ek kon bywoon. 

•	 Om vise-presidente van SAVLU 2013-2018 te 
kon wees.

•	 Die spanbougeleentheid op eie koste na die 
TV-program Binnelanders se ateljee!

VLU is ‘n leerskool op alle terreine van die 
lewe.  Dit het aan my die geleentheid gebied om 
al my vrouwees talente te ontgin en te geniet.  
Vriendskappe met baie spesiale vroue wat dieselfde 
belangstellings en waardes het, het my lewenspad 
verryk en bygedra dat ek as mens kon groei op 
die pad wat die Here vir my bestem het. VLU bied 
soveel geleenthede om vaardighede aan te leer 
en te deel, om ander en ook jouself op te hef, om 
lewens te verryk, mensekennis op te doen, jouself 
te leer ken, jouself bietjie te waag…en te wen!  Dit 
het my laat besef om elke dag te doen wat my hand 
vind om te doen, in myself te glo en nie myself te 
onderskat nie. Binne my VLU-vriendinnekring kon 
ek met sagte oë na ander kyk, altyd nederig bly en 
myself waardig ag.  Ek het ook geleer om nie toe te 
laat dat ander jou van stryk bring nie - nie met ‘n kyk 
of met woorde nie! 

VLU het my opnuut die uniekheid van elke vrou 
laat besef en dat daar soveel vroue is wat hunker 
na erkenning.

BO: Indië en Dubai 2013 by ACWW Byeenkoms

ONDER: Pret tydens besoek aan Binnelanders Ateljee

Rina Potgieter ontvang ere-presidentskap

LINKS: 
Trots Suid-Afrikaans! 
ACWW te Indië

VLU bied soveel geleenthede om 
vaardighede aan te leer en te deel, 
om ander en ook jouself  op te hef, 
om lewens te verryk, mensekennis op 
te doen, jouself  te leer ken, jouself  
bietjie te waag…en te wen! 

Rina Potgieter

Presidente van VLUMPresidente van VLUM

My VLUM-loopbaan begin 22 jaar gelede en ‘n 
hele nuwe wêreld het voor my oopgegaan.

Ek is verkies as Meyersbrug se sekretaresse, daarna as 
takvoorsitter en die groot voorreg om as Kosmosstreek 
se voorsitter verkies te word, het my te beurt geval in 
2011.

Ek het ook Magrietjietak gestig – die jongste tak in 
Kosmosstreek.

Op uitvoerende vlak het ek gedien as vise-president 
waar ek verantwoordelik was vir die metaal, Facebook 
en webblad en in 2018 word ek verkies as President van 
VLUM. 

My streekvoorsitterjaar is afgesluit met ‘n 
groot hoogtepunt:  die aanbied van ‘n provinsiale 
kookkompetisie met ALZU-Eiers.

De bywoning van SAVLU-Kongres in Namibië te 
Windhoek in 2018 en my eerste amptelike bywoning 
as VLUM-president rondom die Ronde Tafel was ‘n 
lewendige leerproses. 

Bywoning van die Area Konferensie WBPV te 
Melbourne Australia 2019 was ‘n groot voorreg en 
hoogtepunt.  Om as afgevaardigde te kon stem vir drie 

Cindy
Ons gesels met

Coetzee

Huidige president  
van VLUM

FOTO 1: ACWW Melbourne

FOTO 2: Kongres 2018 
Kerspret

FOTO 3: Cindy oorhandig 
70- jaar diensknopie aan 
Elzebe Brits

1

kandidate uit ons pragtige land, het almal uit Suid-Afrika 
breëbors laat pronk. 

Die eerste kongres wat ek aangebied het as president 
in 2019 sal my ook lewenslank bybly.  Die hoogtepunt 
was toe Tannie Elzebé Brits minute voor kongres begin, 
my omhels het en hardop vir my, die lede en die kongres 
gebid het. 

Die verbintenis wat ons met Metson@Home 
tuinprodukte gesluit het om hulle produkte eksklusief te 
verkoop en so takke en streke se fondse aan te vul. 

COVID-19 het ons gepootjie, maar die kookkompetisie 
met Oja-Farms sal beslis voortgaan.

Ons het COVID-19 uitgeboul met ‘n pragtige nuwe 
selfoon-vriendelike Communiqué en splinternuwe 
webblad waarop verskeie informasie beskikbaar is vir lede 
-byvoorbeeld die ouer weergawe Handleidings asook 
VLUM-grondwet.  Besoek gerus www.vlumpumalanga.org

2

3
‘n hele nuwe 
wêreld het 
voor my 
oopgegaan.

Presidente van VLUMPresidente van VLUM

Ek geniet VLU en put groot vreugde uit die bywoon van 
VLU-geleenthede. 

VLU is my uitgebreide familie.  Hier het ek as’n groentjie 
en jong vrou baie geleer, gegroei, mensekennis opgedoen, 
my grense van kennis en vaardighede verbreed en veral 
geleer om die doelpale te skuif, nie in ‘n gemaksone te 
verval nie en elke moontlike geleentheid wat voorkom aan 
te gryp.  VLU het my oog vir detail ontwikkel, my geleer 
om fyner te kyk na wat ek in my inkopiemandjie pak en 
sodoende nooit tevrede te wees met tweede beste nie.

Ek is ‘n ma van drie manne, waarvan die jongste twee, 
‘n tweeling.  Dan is ek geseënd met twee pragtige 
kleindogters waarop ek dolverlief is.

Ek is resultaat gedrewe en vertrou volkome op die 
mense rondom my om hulle kant te bring, sonder om oor 
hulle skouers te loer.  Ek luister graag na my voorgangers 
om my gedagteproses te help.

Met ‘n positiewe uitkyk op die lewe, kry dinge my nie 
sommer maklik onder nie, bowenal probeer ek altyd deur 
Jesus se oë na mense te kyk.

Ek put my energie uit bome en die natuur en is daar 
is min dinge lekkerder as ‘n “roadtrip” saam met VLU-
vriendinne of familie.  

My lewe sou soveel armer gewees het sonder VLU se 
liefde en omgeeharte.  Dankie vir die voorreg om trots 
VLUM se presidente te kan wees, die besondere taak hou 
my nederig en laat my wyer kyk as my eie klein wêreldjie.  
VLU-Mpumalanga se lede en belange sal altyd my grootse 
inspirasie wees!

“VLU is my uitgebreide familie.  
Hier het ek as’n groentjie en jong 
vrou baie geleer, gegroei, mensekennis 
opgedoen, my grense van kennis en 
vaardighede verbreed en veral geleer 
om die doelpale te skuif, nie in ‘n 
gemaksone te verval nie en elke 
moontlike geleentheid wat voorkom 
aan te gryp.”

Cindy Coetzee 
FOTO 4: Alzu cook off Kompetisie
FOTO 5: Kongres 2019
FOTO 6: Cindy en Kleindogters

4

5

6

Hierdie is ‘n gesamentlike huldeblyk van die Uitvoerende  Bestuur 
van SANCU.

Ann Goslin was  SANCU se sekretaresse vir die afgelope 20 jaar en 
ook ‘n baie goeie vriendin van ons elkeen.

Ann het die verbruiker en die verbruiker se uitdagings verstaan.  Sy 
het altyd meer as haar deel gedoen om ‘n probleem te help oplos.  
Niks was te veel moeite vir haar om te verseker dat die belange 
van die verbruiker beskerm word.  ‘n Opdrag aan haar was nooit te 
groot of te onbeduidend om aan te spreek nie.  Sy het altyd respek 
betoon wanneer sy met mense gepraat of onderhandel het en 
sodoende het sy ook respek afgedwing.

“Ann made me, a girl from the  “platteland”, feel at home, from the first 
time that I met her.  She became my hero, after solving a problem that 
I had with my medical insurance.”

Ek sal altyd haar vriendelike geaardheid onthou.  Sy was altyd 
professioneel tydens vergaderings en het haar inligting met almal 
gedeel.  Haar heengaan sal ‘n baie groot leemte laat by  SANCU.

I always admired Ann’s filing abilities.  She had an excellent memory.

She excelled in organizing meetings.

I will miss our lunches, the jokes and lots of laughs.

Ann and I discovered that we both loved to do handcrafts.  I will miss 
our breakfast conversations.

Ann se persoonlikheid het mense na haar toe aangetrek en sy was 
‘n vertroueling vir baie van haar kollegas en ook ander wat haar 
pad gekruis het.

Ann was ‘n baie spesiale mens en haar nagedagtenis sal bly 
voortleef in ons harte, ons sal haar nooit vergeet nie.

Huldeblyk

oorlede 31 Augustus 2020,   
van die Uitvoerende Bestuur van SANCU.

ANN GOSLIN 

Huldeblyk
aan Ann Goslin van SANCU 
en Mabel Moya van ACWW 

ACWW

MABEL
MOYA

GESKRYF DEUR IRENE KEET

VLUM betuig hiermee hul simpatie met die 
familie van Mabel Moya van Zimbabwe, 
voormalige area-president van ACWW wat in 
Julie oorlede is aan diabetes en hartprobleme.  

MABEL
MOYA

Liewe Carpe Diem,

Waar begin ‘n mens?  My gedagtes dwaal na 
die tyd wat reeds verby is.  My kop staan stil, 
woorde is min.  Die grendeltyd het ons sosiale 

lewe gesteel!  Tussen deur al hierdie negatiewe dinge bly 
ons positief.  Soms plaas die lewe ons onder geweldige 
druk en moet ons dalk meer doen as waartoe ons instaat 
is, ons moet ‘n pad loop waarvoor ons nie gereed was nie.  
Hierdie tyd het my baie laat dink. Tyd gegee om myself ook 
bietjie te leer ken en die bril van hoop op te sit. 

Dankie Carpe Diem dat julle regdeur grendeltyd aktief 
gebly het en nogsteeds elke maand vergaderings gehou 
het.  Die uitgee van maskers, doeke, kospakkies, projekte 
vir bejaardes en vele ander liefdadigheidswerk. 

Ek is regtig baie trots op julle.  
Liewe VLU-vriendin, gee vandag sommer net weer 

jou bekommernisse vir God sonder om dit terug te vat.  
Verwag die goeie, sonder om die negatiewe te voorsien.  
Beskou vandag die wêreld vanuit die positiewe bril van 
Geloof, Hoop, Liefde.

Kyk weer na die lewe met positiewe oë.  Moenie moed 
verloor nie en bly bowenal GLO. 

 

STREEKSVOORSITTER CARPE DIEM

Kyk weer na die lewe met positiewe oë.  
Moenie moed verloor nie

GRENDELTYD

 Debbie
Inspirasie-stasie met

du Plessis

Debbie du Plessis

...EN BLY 
BOWENAL 

GLO!

SIMBOLIEK VAN 
EMBLEEM

Karin Vorster van Witbank is die wenner van die 
kompetisie wat in 2005 geloods word om die leuse 

“Carpe Diem-gryp die dag “uit te beeld, met drie 
hande wat gryp na die son, wat die dag uitbeeld.
Elsabey Luus ontwerp vaandel in die vorm van ‘n 
houtboks met elektriese lig wat son voorstel

FOTO 1: Robyn Schmidt en Debbie du Plessis Voorsitter oorhandig 
skenking
FOTO 2: Babsie Wentzel van Immergroen ouetehuis onvang 
benodighede van Marcelle van Vuuren vise-voorsitter. 
FOTO 3: Fondsinsamelings Vleisland spesereye.  
Voorsitter Debbie du Plessis en streekskakel 3

WITBANKTAK
Martie Vermeulen, vise voorsitter van Witbanktak asook tesouriere van 
Carpé Diemstreek en Witbanktak behoort 40 jaar aan Vroue Landbou-

unie.  Witbanktak kroon Martie as Prinses van Februariemaand.

Irene Keet ontvang 40 jaar toekenning op Kongres.

Phyllis Scruton is nog ‘n lid van Witbak wat reeds 40 jaar  
aan VLU behoort.

VLU-lidmaatskaptoekennings
40 JAAR

LINKS: Irene 
Keet ontvang 

40-jaar 
dienstoekenning 

by Kongres

En so onthou ons 
Carpe Diem die afgelope 25 jaar

GESKRYF DEUR IRENE KEET - VOORMALIGE VISE-PRESIDENT VLUM

Op 8 September 1925 is die Transvaalse Vroue 
Landbou-Unie in Pretoria gestig en 70 jaar later 
het die TVLU so gegroei, dat die vooruitsig vir ‘n 

moontlike ontbondeling bespreek is en toe ook plaasgevind 
het op 1 Oktober 1995.

Die oorgang het dan ook behels ‘n nuwe naam, opstel 
van riglyne, stigting van nuwe takke, nuwe besture, met 
voortdurende opleiding, asook van beoordelaars.

Ledegeld VLUM, in 1996 beloop R36 per jaar.
Drie streke word ses en sestig takke word later ses en 

sewentig.  Lidwerwing word naarstigtelik gedoen, somer- 
en winterskole word gereël, konferensies en kongresse vind 
plaas en kampe vir skoolkinders word gehou.  Vriendskappe 
word gesluit en talente kan ten volle uitgeleef word!  Sal 
ons ooit die nagtelike swemsessies vergeet Carpe Diem!

2000-2006:  Elsabey Luus

Word streekvoorsitter en redaktrise van die 
Communiqué.  Kegelpret word gehou by Witbank se 
“Ridge”.  Irene Keet is vir twee jaar voog vir Klaradyntak 
totdat Poppie Coetzer gekies word as voorsitter.  Elsabey 
doen deeglike ledewerwing en stig twee takke.  Die 
Communiqué hou haar ook baie besig, maar sy gaan saam 
met die Kaapse toer, gereël deur Santa Kruger gedurende 
September 2006.

2007-2014:  Irene Keet

Word streekvoorsitter en vanaf 2010 tot 2014 vise-
president.  Daniel de Kock en Ivy Sutton was onder andere 
sprekers by die konferensies.  Die damesnaweek jaarliks 
by De Voetpadkloof was vir my altyd ‘n hoogtepunt!  
Esra Bosch word besoek, twee rolstoele geskenk aan 
Rotariërklub, Meloti-wildplaas skenk gratis verblyf as pryse 
aan ons streek.  Nataniel was ook ‘n belewenis!!  Susan 
Coetzer was ook spreker by konferensie.  Tassie-projek 
word ondersteun, Teddy-run samel 5252 beertjies in vir 
kindermolestering.  “Mal oor kuns-dag” word baie goed 
ondersteun.  Abrie Coetzee leer ons mooi tafels dek, Anna-
Marie Venter maak ‘n pragtige vliegtuig-oortreksel vir hul 
vliegtuig!!

Ons is ook bevoorreg om vir Poppie Coetzer van 
Kokkedoor-faam in ons streek te hê.  Woon SAVLU-
Kongres te Buffelspoort by.  Irene Keet word  aangewys op 
die bestuur van SANVU en ontvang in 2019 haar 40-jaar 
toekenning.

2014: Christell Nel

Streek oorhandig mussies aan KANSA in Pretoria.  
Hettie Bezuidenhout wen Clover-koekkompetisie.  Skenk 
toontoffels vir Solidariteit, skenkings aan Highveld tydens 
afleggings.  Streek besoek Wolma-eierplaas.  Nicolette 
Steel spreekster by konferensie.

2017:  Debbie du Plessis

Damesoggend met Lynette Beer, pakkies vir gevangenis, 
kleurkarnaval as advertensie vir WBPV, besoek Clover te 
Olifantsfontein.  Hettie Bezuidenhout wenner van VLUM 
Alzu-eier kompetisie.  Corne Caspar bied borduurklas aan, 
besoek herwinningsfabriek, teelepeltjie-oggend, rolbaldag, 
Debbie se Kerrie hoenderresep in “Get It”, besoek Lindt 
sjokolade Fourways, Willem Prinsloo Museum.  Woon 
Winterskool by te Nylstroom.  President Cindy Coetzee 
kom kuier tydens streekvergadering.  Soja-demo deur 
Riette en Jannie van OJA-Farms. CD voorsien 4000 
maskers aan publiek, R6000 aan Immergroen vir doeke.  
Geel eendjie-projek bewusmaking van orgaanskenking.  
Debbie sorg ook dat dames hul kan bekwaam as 
beoordelaresse .  Daar is tans vier beoordelaars en een wat 
besig is met prakties en wat alreeds haar teorie geslaag het.

Gedurende hierdie 25 jaar was daar ‘n totaal van tien 
takke, maar weens verskeie redes is daar huidiglik sewe 
takke in Carpe Diemstreek.

Ek het die Communiqués vanaf 1995 deurgeblaai en wat 
‘n fees!!  Dis onmoontlik om alles weer te gee, maar na 
soveel jare wek dit soveel mooi herinneringe en kan mens 
net ‘n groot DANKIE sê aan almal wat deel was en nog 
steeds is van hierdie spog dames-organisasie!!

Gun my dan ook net hierdie geleentheid om ‘n baie 
groot dankie te rig aan die twee staatmakers, Debbie du 
Plessis en Lida Posthumus wat gehelp het met inligting 
en sodoende my geheue verfris het!  Dit was werklik ‘n 
groot voorreg om hierdie verslag op te stel.

Carpe Diem is op en wakker

Onder leiding van verskeie voorsitters bereik Carpe 
Diemstreek vele hoogtepunte tussen 2011 en 
2020:

Vanaf 2011 tot 2012, onder Irene Keet se leiding, 
word ‘n konferensie gehou asook ‘n wegbreekkamp by de 
Voetpadkloof en Witbanktak plant die SAVLU-Roos by NG-
Kerk in Klipfontein.

2012 is net so bedrywig en sluit die volgende 
aktiwiteite in:

•	 Besoeke aan en van oudioloog Henriëtte Moolman 
en Esra Bosch, asook ‘n Nataniel-oggend.

•	 ‘n Rolstoel word geskenk aan die Rotariërsklub, 
geskenksakke aan Immergroen-aftree-oord en 
plastiesakke word herwin.

•	 Witbanktak wen ‘n midweek by Meloti-wildsplaas. 
•	 CD-Streek hou ‘n breidag en ‘n marathonstap in 

Junie en woon die winterskool in Nylstroom by in 
Julie.

2013 Christelle Nel neem die streekvoorsitterstoel 
in vanaf 2013 tot konferensie 2017 met die volgende 
hoogtepunte in 2013.

•	 Witbanktak besoek drukkery.  
•	 Susan Coetzer is spreekster met konferensie en 

Lindie Stander by ‘n damestee.  Ons groet Irene.
•	 ‘n Skattejag word gehou by Imagine Café te 

Bronkhorstspruit en al die takke is deel van die 
snuffelmark in Augustus.

•	 Immergroen ouetehuis ontvang skenkings, ‘n boom 
word geplant en daar word heerlik saamgekuier by 
Delmastak wat hul 60ste verjaardag vier.

2014 Hoogtepunte in 2014 sluit die volgende in:
•	 ‘n Uitreik na Edenpark asook oorhandiging van 220 

mussies aan Kansa Pretoria.
•	 Die SA-inligtingsdag te Riverside Lodge word 

bygewoon en in November word VLU-jaar uitgebeeld 
met ’n koekversieringdemonstrasie.

2015 Gedurende 2015 is Hettie Bezuidenhout 
van Witbanktak die streekwenner van die Clover-
koekkompetisie. 

2016 is weer ‘n bedrywige jaar:
•	 Skenkings wat gemaak word is toontoffels vir 

Solidariteit, voedsel en benodighede vir DBV asook 
aan Highveld afleggings.

•	 Sprekers Nicolette Steel, met tema “pak dit aan met 
passie” asook Lynette Beer kom spreek lede toe oor 
hulle kleur wat pas by persoonlikheid.

•	 CD-streek besoek Wolma-eierplaas op 30 Junie.

2017 Met konferensie 2017 neem Debbie du Plessis 
oor as nuwe Streeksvoorsitter

•	 Ds. Mariaan Beukes gesels met dames oor die Vroue-
in-gevangenisse-projek waarna CD-streek pakkies 
aan gevangenes uitdeel wat onder andere warm 
kouse bevat vir die winter.  Hul maak tyd om bietjie 
saam met die gevangenes tyd te spandeer.

•	 Die Rizpa werkers word bederf en vier verskillende 
werksklasse word vir dames aangebied.

•	 Alzheimer komberse word aan Solidariteit oorhandig.
•	 Clover word besoek in Olifantsfontein en CD-streek 

hou kleurkarnaval ter bekendstelling van WBPV. 
•	 CD-streek was weer eens die wenners van die 

VLUM-Alzu-eiers kompetisie.  Wenner was Hettie 
Bezuidenhout (Witbanktak).

2018 Besoeke in 2018 sluit die Lindt-sjokolade¬en 
herwinningsfabriek in.

•	 Corne de Caspar illustreer Casaquidi-borduurwerk 
•	 ‘n Geslaagde Teelepeltjie-oggend word aangebied,
•	 Streekvoorsitter Debbie se kerriehoenderresep 

verskyn in  “Get it”,
•	 En ’n heerlike rolbaldag sluit die jaar af.

2019 is die jaar van werksklasse:  ‘n rits word ingesit 
in ‘n toiletsakkie, gevolg deur ‘n appliekwerksklas.  Royal 
Icing word gedemonstreer asook ‘n beetdemonstrasie 
word aangebied.

•	 Tydens streekkonferensie lag gaste heerlik saam met 
lagterapeute Surain Goosen en Nicorené van Wyk.

•	 ‘n “Local is lekker”-oggend vind plaas en handskoene 
word gehekel en uitgedeel aan bejaardes en 
personeel van Edenpark aftree-oord.

•	 Magnoliatak hou ‘n warm-harte-maak-winter-lekker-
oggend terwyl Nocturnetak alles oor hekelsteke leer 
en skoene skenk aan Jabez-huis.

•	 Soireétak hou ‘n bewusmaking van weefselskenking. 
•	 Witbanktak skenk toebroodjie aan onkologie en 

doen aaneenlopend ook fondsinsameling vir etes vir 
Probus. 

•	 Die Willem Prinsloo Museum word besoek.

2020  Ten spyte van die inperking het ons nog steeds 
met hoogtepunte begin met ‘n Sojaboon-demonstrasie 
deur O-ja-Farms

•	 Corné de Caspar leer lede meer oor Hardangerwerk 
en ‘n groot inligtingsdag word gehou om deur al die 
kompetisiereëls met die streek te werk. 

•	 4000 maskers word gedurende grendeltyd aan 
publiek geskenk asook R6000.00 vir doeke aan 
Immergroen-ouetehuis. 

•	 Vanaf 2017 was dit elke jaar Maart en September 
‘n groot opgewondenheid dat lede betrek word 
met opstel van die reëls en ook dat opgeleide 
beoordelaars die riglyne en vereistes aan lede 
deurgee.

•	 Carpe Diem het tans al vier opgeleide beoordelaars.
•	 Takke gee elke maand aan verskeie instansies wat in 

nood verkeer liefdadigheidspakkies. 

25 JAAR

Azariatak
SKAKEL: RINA BREEDT

Takgeskiedenis25 JAAR

Azaria-tak is deel van Carpe Diemstreek.  Hierdie tak is gestig op 11 Januarie 2011 deur Debbie du Plessis met die 
hulp van Irene Keet en Anna-Marie Venter.  Azaria-tak se eerste vergadering is gehou op 17 Februarie 2011 met 
Debbie du Plessis as voorsitter.  

Die jaar 2011 is vol interessante praatjies, demonstrasies en werksklasse in skaduborduurwerk, verf van paaseiers asook 
die rangskik van blomme.  Heerlike, leersame uitstappies word gereël onder andere ‘n Sri Lanka-kursus in Pretoria, waar lede 
geleer het om appliek met ‘n verskil te doen.  Die dames het verder leer teetafel dek.  Daar is ook baie klem gelê op liefde 
en respek in die huisgesin asook die voorreg om ‘n ma te wees.  Kruie en die gebruike en voordele daarvan is deur die jaar 
bespreek, wenke vir die gebruik van kruie is uitgeruil en resepte is gedeel.  Op 10 November 2011 sluit Azaria hulle eerste 
bestaansjaar af met ’n rit op die Gautrein. 

2012 was net so ‘n suksesvolle tyd.  Die dames ontmoet die kunstenaar van die jaar, Esra Bosch, in Witrivier.  Met die 
Augustusvergadering kry die dames rugbykoors en dra die truie van hulle gunsteling rugbyspanne.  Hulle maak sakke wat aan 
Helpende Hand geskenk word en Judy Maritz demonstreer die bak van ‘n kersfeeskoek. 

Die jare het flink aangestap met baie suksesverhale vir Azaria.  Lede het gekom en gegaan, maar Azaria het sterk 
gestaan. Daar is gehekel, gebrei, borduur en nog baie ander vaardighede aangeleer. In 2015 begin die dames die jaar met die 
tema, “Hallo Eva, my naam is vrou”.  Marcelle van Vuuren volg in Maart 2017 Debbie du Plessis op as voorsitter.

2018 en 2019 is aktiewe, kunssinnige en vooruitstrewende jare vir Azaria.  Die ledetal groei en bly tussen 15 en 18 lede. 
In 2020 verander alles met Covid19 en die grendelstaat waarin ons verkeer.  Geen vergaderings vir ten minste ses maande 

is gehou nie.  Almal loop gemasker rond en ons praat in fluisterstemme.  Azaria-vriendinne mis mekaar, maar kommunikeer 
steeds op facebook en deur whats-app.  Die VLU-dames het goedgunstiglik maskers gemaak vir die polisie, ouetehuise, 
apteke en sommige winkels.  Almal het ywerig meegedoen en van stilsit was daar nie sprake nie.  Almal was besig met 
naaldwerk, breiwerk, kleinkinders oppas en selfs skoolhou.

FOTO 1: April 2018 Azaria vier Paasfees 
FOTO 2: Azaria taklede Junie 2018 
FOTO 3: Azaria vier die lente 2018 
FOTO 4: Marcelle brei ywerig
FOTO 5: Bestuur Maart 2017 
FOTO 6: Azaria jaarsluiting 2019 
FOTO 7: Februarie 2020 Almal in rooi getooi 
FOTO 8: Hendriet maak maskers
FOTO 9: Meimaand 2018 SPCA besoek 
FOTO 10: Irene is 40 jaar lid
ONDER: Elize Prinsloo met haar skilderwerk

Delmastak

Takgeskiedenis

In 1928 het daar reeds ‘n VLU-tak bestaan in Delmas, 
maar hierdie tak is later ontbind.  In 1935 is die tak 
herstig deur mevrou Dely, maar is weer ontbind.  In 

die jaar 1953 was daar weer ‘n oplewing in belangstelling 
en op 15 Junie 1953 is die tak vir ‘n tweede keer herstig.

Die stigtingsvergadering was gehou aan huis van Mev. 
A Nieman en is waargeneem deur Mev. Lulu Gouws, 
voorsitter van die vroeëre Heidelbergstreek.
Hoogtepunte in die tak is die mondigwording in 
Februarie 1975 wat spoggerig gevier is met ‘n dinee 
waargeneem deur die Delmastaklede. 
•	 Daarna volg die 50ste bestaansjaar-vieringe en 

koerantdekking is gegee onder die opskrif “Geluk 
met 50 Goue Jare van Bestaan.”

•	 ŉ Verdere hoogtepunt was die 19de 
streekskonferensie van Carpe Diem wat gehou is 
te Delmas in die Nederduits Hervormde Kerksaal in 
2019.

•	 Die Delmas VLU-tak het ‘n belangrike rol gespeel 
in die gemeenskap deur 21 jaar.  Projekte soos 
die gesinsbeplanningsveldtog, die Waterjaar, Ons 
Groen Erfenis-jaar, en die Ken jou Omgewing is met 
welslae geloods.

•	 Die lede het ook meegehelp om ‘n kleuterskool 

oop te maak, en in 1973 was 
daar die insamelingsveldtog 
vir die skool vir gestremdes 
in Pretoria.  Die Trans-
Oranjeskool vir Dowes is 
deur die VLU-tak uitgenooi 
na ‘n mielieplaas waar hul 
onthaal is en waar hulle die hele 
verwerkingsproses kon sien en meemaak.

•	 Dames het ook meegedoen aan die borduur 
van ‘n tapisserie, wat die omgewing en boerdery 
uitgebeeld het, wat uitgeloot was deur die Wolraad.  
Die tapisserie hang tans in die Nederduits 
Hervormde 
Kerksaal.

•	 Kenmerkend 
van Delmas 
is die tak se 
betrokkenheid by 
die gemeenskap, 
hulle bereidheid 
en gewilligheid om 
altyd te help.

HEELBO: Tapisserie Hang in Herv. Kerk Delmas  BO: Huidige taklede van Delmas

 

Celebrétak is begin met slegs drie lede maar moes na drie maande weer 
sluit.  In 2003 heropen hul weer as ŉ middagtak.  Ongelukkig het baie 
foto’s en geskiedenis verlore gegaan in ŉ brand.  Celebrétak probeer 

altyd die pret en plesier te behou in die VLU.  Op 5 Mei 2009 maak die dames 
Vadersdagkaartjies. Op 10 November 2009 ladies from Celebré branch were visited 

by police and taught about self-defence. In 
2009 word inkopiesakke versier.  Die tak besoek 
Margareth Robberts se Laventelplaas op 1 Julie 
2015.  

Wat ‘n nuwe en onvoorspelbare ervaring 
was grendeltyd in 2020!  Grendeltyd het 
soveel verskillende dinge vir verskillende mense 
beteken.  Celebrétak se dames het deurgaans 
kontak gehou en probeer om mekaar positief te hou deur foto’s van hul doen en late aan 
te stuur sowel as resepte en idees uit te ruil.  Die dames het gewoeker met hul artikels vir 
die konferensie.  Daar is gebak, gebottel , geverf en gehekel en pragtige artikels is voltooi 
en is gereed vir beoordeling.  Op 8 April is vergadering gehou via WhatsApp. Maskers 
wat deur die dames gemaak is is geskenk aan Immergroen tehuis.  Tussen artikels maak 
is daar ook meubels gerestoureer, legkaarte gebou, beskuit en koekies gebak en vele 
nuwe resepte uitprobeer.  Baie boeke is gelees en mooi rolprente gekyk.  Die dames van 
Celebrétak is dit egter eens dat die belangrikste was om tyd saam met hul families en 
geliefdes te kon spandeer.  Dit bly ‘n onvoorspelbare tyd, maar nuwe prioriteite is gestel 
en almal sien uit om weer ten volle deel van die VLU te wees.

Celebrétak
SKAKEL: CORINE WHEELER

Delmastak SKAKEL: CARINE SWART

Die naam Soirée is Frans vir  “‘n Aandparty”.  Elsabéy Luus en Lida Schoeman 
was die stigterslede van Soirée.  Elsabéy Luus was ook die eerste voorsitter.  
Soirée het met 18 lede begin.

Tydens die stigtingsvergadering demonstreer Elsabéy Luus materiaalverfwerk.
Die eerste golfdag is gehou op 21 November 1998 te Tweefontein Golfklub.  Dit het 

‘n instelling geword vir Soirée se jaarlikse fondsinsameling.
Robyn Schmidt het by die derde jaarkongres (1998) van die VLU-Mpumalanga ‘n 

eerste plek behaal in borduurwerk.  Die nuwe embleem van VLU-Mpumalanga is 
ook by die derde VLU-Mpumalanga jaarkongres onthul.  Dit is deur een van Soireé 
se stigterslede, Elsabéy Luus wat die amp as provinsiale skakelbeamte beklee het, 
ontwerp.

Soirée was mondig in 2018 en ons vier Soirée se mondigwording op 14 November 
2018.

Huis Betsie Louw lê Soirée na aan die hart en Soiree het nou weer “ Kersfees in 
Julie” vir hulle gehou met geskenkpakkies.  Verder doen ons gereeld gemeenskapdiens 
by Immergroen-Ouetehuis en is daar nou weer in die Lockdown vir hul doeke 
en toiletware geskenk.  Springvalley Day Care is ‘n kleuterskool in een van die 
nedersettings hier by ons wat net staatmaak op skenkings.  Ons het skryfbehoeftes en 
eetgoed vir die kleinspan geskenk.

Ons is ‘n klein aandtak met min lede, maar ons harte is groot as dit by die 
gemeenskap kom en skroom ons nie om ons harte en beursies oop te maak vir ons 
gemeenskap nie.  Ons het al ‘n jong belowende danseres gehelp om haar drome 
in New York waar te maak, so ook vier matriekmeisies hul matriekafskeiddrome 
help volmaak.  Van ons lede het ook poppies vir die Mensehandel Projek van VLU-
Mpumalanga-kongres in 2018 gebrei.

Daar word ook fluks handskoene gehekel wat uitgedeel word by Edenpark-
Ouetehuis vir al die Ouma’s en werkende dames.

Soirée se lede is nie net tot Witbank beperk nie.  Ons het selfs ‘n lid wat in Ghana 
bly.  Danksy die nuwe normaal van vergaderings via Zoom of WhatsApp kan sy nou by 
elke vergadering betrokke wees.  Sy het ook ‘n paar plekke in 2020 se kongres behaal.

FOTO 1: 21ste 
Verjaarsdag
FOTO 2: Grendeltyd 
Skenk doeke aan Huis 
Immegroen
FOTO 3: Handskoene 
word uitgedeel aan 
Edenpark
FOTO 4: Soireelede 
raak kreatief in 
Grendeltyd
FOTO 5: 21ste 
Verjaarsdag 
Stigterslede

Soireetak
SKAKEL: KARIN DU PLESSIS

Takgeskiedenis25 JAAR

3

4

Takgeskiedenis

Die stigtingsvergadering, op 10 Februarie 2000, 
onder voorsitterskap van Frances Theron, is gehou 
te Suid-Witbankmyn se saal.  Daar was nege 

lede teenwoordig asook twee gaste, Anphia Grobler en 
Elsabéy Luus.  Oorspronklik was die tak se naam Le Grand 
Femme, wat toe later verander is na Magnoliatak.

Die aantal lede groei tot 21 in 2002, maar toe begin 
die myne in die omgewing sluit en die ledetal krimp tot 
ses lede.  Deur die jare het lede volstoom ingespring as 
daar aksies is wat fondse moet genereer, van die hou 
van ‘n Valentynsbal (in Februarie 2001) tot die maak van 
koeksisters (in Mei 2019).  Regdeur is lede bereid om tyd 
op te offer vir die sukses van die initiatief. Uitstappies 
na interessante plekke is iets waaraan lede met groot 
entoesiasme deelneem.  ‘n Besoek aan Tony Santos se 
blomplaas, Rock Crete waar teëls vervaardig word, Garden 
Pebbles waar groot tuinpotte gemaak word en Cullinan se 
diamantmyn, om maar ‘n paar te noem.  

Talle werksklasse is deur die jare aangebied en het lede 
die geleentheid gegee om nuwe vaardighede te bemeester.  
Verskeie borduurtegnieke, oortrek van meubels, maak 
van papier, laslapwerk, ‘Prick and Stitch’ – ‘n legio van 
aktiwiteite, te veel om elk te noem, maar alles so leersaam!

Magnolialede het groot empatie met die gemeenskap 
en oproepe om hulp word nie in die wind geslaan nie.  
Die werk wat CANSA in eMalahleni doen word deur lede 
ondersteun.  Selfs die NPO, genaamd Bettie Bandana, 
het gebaat by gebreide beanies en gemaakte bandanas 
– ‘n uitreik na kankerpasiënte wat plaaslik in Life Cosmos 
hospitaal behandeling ontvang.  Lede het ook as Toktokkies 
hul bydrae gelewer tot die welsyn van die gemeenskap.

Die bejaardes en gestremdes in die gemeenskap het ‘n 
baie spesiale plekkie in die harte van die Magnoliatak se 
lede.  Ook die vele huise van veiligheid in ons gemeenskap, 
wat noustrop trek om in die kinders se fisiese behoeftes te 
kan voorsien, word nie oor die hoof gesien nie.  Skenkings 
van klere asook geskenkpakkies aan inwoners asook 
werknemers word gereeld gedoen. Die wyere gemeenskap 
van eMalahleni word ook nie afgeskeep deur Magnoliatak 
nie.  ‘n Voorbeeld hiervan is dat daar met Boomplantdag 
bome geplant is by Thanduxolo Special School.  
Magnoliatak het ook herbruikbare sanitêre doekies gemaak 
en dit is ook aan meisies by die skool uitgedeel. 

‘n Uitstaande kenmerk van Magnoliatak is samewerking 
en die bereidwilligheid om te help.  Lede gee om vir 
mekaar, reik uit  sonder voorbehoud en in moeilike tye 
doen elk sy deel.

FOTO 1: Madeleine Burger, Frances Theron, 
Esmé Wepener, Olive van der Westhuizen 
en Elsa Stevens tevrede met ‘n tafel vol vars 
gebakte koeksisters, reg vir aflewering, om 
die saldo in die bankrekening ‘n hupstoot te 
kan gee.
FOTO 2: Magnolia lede leer graag
FOTO 3: Magnoliatak lede
FOTO 4: Prick and Stitch
FOTO 5: Ywerige Magnolia lede
FOTO 6: Hoenderplaas
FOTO 7: Immergroen
FOTO 8: Thanduxolo Special School 
FOTO 9: Bettie Bandana
FOTO 10: Blomplaas
FOTO 11: Cullinanmyn

Magnoliatak
SKAKEL: STELLA BORNEBROEK

Lede gee om vir mekaar, reik uit  
sonder voorbehoud en in moeilike tye 

doen elk sy deel.

Nocturnetak is gestig op 11 Januarie 2012.  Tak 
het afgestig van Soireetak en het met vyf lede 
begin en staan tans op 27.  Hierdie is ‘n aandtak 

en vergaderings word elke maand met ‘n tema gedoen 
waaroor die gasvrouens self besluit.  Die tak het ook elke 
maand ‘n liefdadigheidprojek wat vooruit in ons beplanning 
vir die jaar is, dit is ook lede se eie keuse en glad nie 
verpligtend nie.  

CMR-kinderhuise, Huis Jabes-gesinne met nood, 
Solidariteit-kosprojek asook skryfbehoeftes vir Helpende 
Hand is ŉ paar instansies wat by Nocturne baat vind.  Die 
plaaslike ouetehuise word bederf met ŉ “Blessing in ‘n 
bottle “(Koffiebottel met ‘n bederfie in) en tans is Nocturne 
besig met die Plastiek Proppie-projek van die Sweetheart 

foundation (rolstoel).  Vergaderings in 2020 is deur middel 
van WhatsApps gedoen weens die “Lockdown”.  Die boom, 
persoonlikheid, skrywer asook produk van die jaar is op 
die wyse behandel.  ŉ Abstrakte verfwerksklas, aangebied 
deur middel van ‘n video, gemaak deur Karen Oberholzer, 
het ons touwys gemaak.  Lede stuur gereeld hulle foto’s 
in, met wat hulle doen gedurende grendeltyd, hul familie, 
kinders, diere en bedrywighede, dit word dan in ‘n collage 
omskep wat dan in ons takalbum geplaas word.  Meeste 
van ons lede is betrokke by gemeenskapswerk in die 
omgewing.  Maskers is vir mense in die gemeenskap 
uitgedeel, komberse en handdoeke is bymekaar gemaak 
vir plaaslike SPCA en uitgegee.  Ons help ook die CMR 
met kastrolle vir die kinderhuis, deel mussies, handskoene 

en kouse uit aan Immergroen-
ouetehuis en aan die blanke 
plakkerskamp in Witbank.  

Nocture is werklik ‘n tak met 
groot harte en baie omgee, en 
voorwaar ‘n groep wat saamstaan 
in tye van lief en leed. 

Mev. Anna Bosman, voorsittter van Middelburgstreek, stig Witbanktak op 5 April 
1978.  VLU, die grootste vrouevereniging in die land, funksioneer onder die leuse 
“Kennis verryk”.  Mev. J van Rensburg was as voorsitter verkies. Witbank was die 

11 de tak in Middelburgstreek en bestuur het bestaan uit ses lede.
Op 5 April vanjaar was die tak 42 jaar oud en lede vorm ŉ hegte eenheid wat omgee, 

mekaar ondersteun en saamwerk.
Witbanktak woon gereeld die konferensies by en hou graag vergaderings met ‘n tema.  

Verskeie werksklasse word aangebied en in 2018 was Hettie Bezuidenhout dan ook die 
wenner van die Clover kompetisie. 

Gedurende April neem Witbanktak deel aan die maskerskenkingprojek van Carpé 
Diemstreek.  Phyllis Scruton maak en skenk maskers aan Eleanor Booysen van Hoëveldpark-
kindersorg.  Kotie Harmse verhuis na aftree-oord in Pretoria.  Martie Vermeulen, vise-
voorsitter van Witbanktak asook tesourier van Carpé Diemstreek en Witbanktak, behoort  
40 jaar aan Vroue-Landbou-unie en word gekroon as prinses van Februariemaand.

Gedurende die grendelperiode wys lede “VLU memory lane” foto’s wat lekker 
tye herinneringe aanwakker.  Intussen word voortgegaan met die hekel van die 
streekskompetisie-artikels en die kongresprojek, ŉ bruikbare geskenk vir ‘n bejaarde. 

Lede skenk op Maandag 27 Julie “legwarmers aan Edenpark aftree-oord wat met groot 
dankbaarheid ontvang word deur maatskaplike werkster Patience.  In Julie word weer ŉ 
WhatsApp vergadering gehou waar Marie Swanepoel as Juliemaand se prinses gekroon 
word.

1

Nocturnetak
SKAKEL: LIZETTE PANSEGROUW

Witbanktak
SKAKEL: LIDA POSTHUMUS

2
3

4
FOTO 1: Lief-jou-landtema word uitgebeeld deur lede van Witbanktak

FOTO 2: Witbank se gemaskerde dames in Covidtyd
FOTO 3: Witbank lede skenk legwarmers aan aftree-oord

FOTO 4: Rolbal word ook beoefen

Nocturne se uitstaande kenmerk is meelewing, 
kameraadskap en betrokkendheid.  

Na ‘n vriesende winter kan ons die prag van die 
lente sien.  Hoe wonderlik die nuwe lewe wat kop 
uitsteek, dis soos die geboorte van ‘n nuwe baba.  

Ek mis net die jaar die wildtuin omdat ek altyd na kongres 
‘n paar dae daar spandeer het en dit die tyd was wat ek my 
wintersklere met my somersklere verruil het, maar hierdie 
jaar kom ek nie uit my wintergewaad nie.

Ja ons het ‘n anderste jaar beleef, maar ek glo ons almal 
het baie geleer uit die tydperk en gesien dat VLU-vroue 
sterk vroue is, altyd ‘n plan kan maak en met veranderinge 
en krisisse kan saamleef.  Ons dink aan hoe VLU begin 
het:  in hierdie jare het vroue geleer om die wa deur die drif 
te trek, mekaar te ondersteun, te bemoedig en hande te 
vat en die pad saam te loop en saam te staan in krisis- en 
veranderende tye.

Ek wil al die VLU-lede ‘n wonderlike eindjaar toewens.  
Mag die nuwe jaar minder uitdagings hê en dat ons weer 
kan VLU soos in die verlede.  Geniet dit as julle tyd saam 
met jul geliefdes kan deurbring en koester mekaar as ons 
mag in hierdie ongewone tye wat ons tans beleef.  Pas julle 
op, wees altyd versigtig en bly gesond.

Aan ons lede wie leed beleef het, julle lê baie na aan ons 
harte, hou vas aan God se hand en Hy sal jou lei op die pad 
wat Hy vir jou beplan het.  ‘n Stywe drukkie vir elkeen van 
julle in die gees.

VLU-Mpumalanga, ons sien uit na ons 25ste feesviering 
in 2021, aangesien ons dit weens covid moes aanskuif.  
Baie geluk met die groot mylpaal, mag VLU-Mpumalanga 
nog baie jare voortbestaan, nog hoër hoogtes bereik en 
nog baie lede die geleentheid bied om by VLU te kom 
aansluit en leer. Baie geluk van Hoëveldstreek.

Liefdegroete aan al ons lede.

 

STREEKSVOORSITTER HOËVELD

Pas julle op, wees altyd versigtig en  
bly gesond.

GRENDELTYD

Inspirasie-stasie met

Sophie Hugo 

DIE WA  
DEUR DIE 

DRIF TE 
TREK,

Sophie
Hugo



38 |

HoëveldstreekHoëveldstreek

Gedenkboek | Ons vier 25 jaar!

Hoëveldstreek die afgelope 

25 JAAR
Hoëveldstreek was ‘n baie groot streek, onder leiding van Ursula 

Greyling, van Wakkerstroom, as streekvoorsitter, en het gestrek 
van Piet Retief tot in Grootvlei.  In 2001 is die streek gehalveer 

en was Ursula Smit van Devon ons streekvoorsitter.  Tjoekie Nel van 
Bethal het haar opgevolg en na haar termyn het Annetjie De Beer 
oorgeneem as streekvoorsitter.  Sophie Hugo is tans die streekvoorsitter.  
Al hierdie streekvoorsitters leef tans nog, behalwe Annetjie de Beer.

Die lede van Hoëveldstreek is lief om nuwe dinge te leer en hou van 
uitstappies en pretdae wat deur Ursula Smit begin is sodat lede mekaar 
ook beter kan leer ken. 

Die volgende pretdae is in Hoëveld aangebied: twee rolbaldae, 
tempin bowling in Secunda, Line dancing wat ‘n heerlik lagwekkend en 
ontspannende dag was.  Met ‘n pretdag in Devon moes elkeen ‘n karakter 
uitbeeld en Annetjie de Beer het Charlie Chaplin uitgebeeld. 

Lede geniet ook die konferensies en kongresse wat jaarliks aangebied 
word.  Ons Hoëvelders hou van lekker lag, ontspan en om komies te 
verkeer na ‘n jaar se harde werk.  Tydens een van ons konferensies het 
ons ‘n matriekleerling gehad wat Nataniël nageboots het.

Almal dink nog met ‘n traan in die oog aan ons geliefde Annetjie de 
Beer wie in die begin van die jaar aan ‘n hartaanval oorlede is.  Annetjie 
was ‘n bok vir sports, het altyd ‘n grappie gehad, was altyd opgewek en 
vrolik en daar was altyd pret met haar.  Met haar eerste konferensie as 
streekvoorsitter het sy die konferensiegangers vermaak om as Tina Turner 
op te tree.  Haar gesegdes was komies en, as jy haar gevra het waar sy 
bly, was haar woorde “daar anderkant die klip waar die broodwa omdraai”.  
Sy het ‘n ernstige hartprobleem gehad en was telkens uitasem, maar met 
die gala-aand dans sy dat die stof staan.  

Rika Wolmarans en Annetjie de Beer

In ligte luim by kongres

Ons Hoëvelders hou van lekker lag, ontspan en 
om komies te verkeer na ‘n jaar se harde werk.

Balfourtak is gestig op 25 Nov 1937 deur ‘n paar 
vrouens van die hoofsaaklik boerderygemeenskap 
op die klein plattelandse dorpie.  Die eerste 

voorsitter was Mev. M. Woolridge en die eerste 
sekretaresse Mev. Maggie van Eeden. Vele kundige dames 
het diep voetspore gelaat in die lyn van kennis oordra in 
verskeie Lewensfasette. 

Verskeie hoogtepunte was daar want met VLU en 
flukse, vrolike, talentvolle vroue kan dit nie anders dat 
baie dinge gebeur en ontgin word nie.  Lede ontmoet 
bekende persoonlikhede soos Elma Postma in 2016. Ons 
leer van tuinbou by ons eie kundige en entoesiastiese 
tuinbou-lede.  Kongres en konferensies is hoogtepunte.

Balfourtak se konferensie op 5 Maart 2020 was ‘n 
groot sukses op die plaas en gelukkig net  betyds voor die 
Grendeltydperk van die Covid-19 begin het. Baie lekker 
gekuier saam met die ander takke se lede! Ons eie plaaslike 

kunstenaars soos o.a. die plaaslike skoolhoof het vir ons  
‘n uitstekende sanguitvoering gehou. Ander kunstenaars 
soos Jan Braai vir Erfenis, Caroli de Koster, Tannie Poppie, 
Skrywers soos Irma Joubert, Jannie Moolman en Ds. 
Mariaan Beukes het ons ook almal ontmoet. Wat ‘n fees is 
die VLU nie!  Soveel seëninge, soveel dinge om te leer en 
ook die voorreg om kennis oor te dra! 

2020 word begin deur bestuurslede te herorganiseer, 
maar die Covid 19-virus se onverwagse aankoms ry alle 
planne in die wiele en daar word gekonsentreer op die 
maak van gesigsmaskers vir werkers op plase en ook as 
geskenke vir bejaardes by aftree-oorde.  Lede is verder 
ook betrokke by Suikerbos- en plaaslike aftree-oorde waar 
inwoners bederf word met versnaperinge en geskenke.

Ongelukkig moet Balfour Louwtjie de Wet groet, maar 
drie nuwe lede sluit aan in hierdie tydperk. 

Balfourtak
SAAMGESTEL DEUR: SANNIE VENTER

Wat ‘n fees is VLU nie! Soveel seëninge, 
soveel dinge om te leer en ook die voorreg om 

kennis oor te dra! 

takgeskiedenis25 JAAR

Bethaltak

Ysobel Snyman
BETHALTAK

Ysobel was ‘n ou Bethaller.  Sy het vier kinders 
gehad en haar eerste man, Johnny op ‘n jong 

ouderdom aan die dood afgestaan toe haar seun ‘n baba 
van slegs ‘n paar maande was.

Ysobel was vir baie jare Bethaltak se tesourier.  Sy was vriendelik en 
bedagsaam, maar kon ook kwaai wees en haar man staan.

Sy was vir baie jare ‘n inwoner van Silwerjare in Bethal.
Ons het tydens ons laaste vergadering in Maart vanjaar van haar afskeid 

geneem.  Ons sal tannie Ysobel onthou as ‘n vriendelike en sagte dame 
wat altyd ‘n vriendelike woordjie vir ander gehad het.

Ek het die storie gehoor dat haar seun maklik sy ma se dienste 
aangebied het as daar iemand gesoek is om kerrie en rys vir die 

krieketspan te maak. “My ma kan,” het hy glo meer as een keer gesê.
En dis hoe ons haar gaan onthou – ‘n vrou wie se hande vir niks verkeerd 

gestaan het nie.  Ons gaan jou mis, tannie Ysobel!
 

Anette von Wiellich 
BETHALTAK

Ons sal Anette onthou as ’n vrolike omgeemens.  Sy het gesien waar 
daar nood is en gehelp, ongeag of sy die persoon geken het of nie.  Sy 
was ’n intelligente vrou met ’n heerlike sin vir humor.  Sy was deur en 

deur ’n mens-mens, iemand wat haar naaste in ag geneem het.
Sy het moeite gedoen om ’n mens te leer ken en te bederf.  Een van ons 
lede het ’n bloedrooi malva by haar gekry en sy sal dit vir altyd in haar 

tuin vertroetel en aan haar dink.
Sy was ’n liewe mens – baie soos die sonneblom 

wat haar gunstelingblom was. Ons gaan 
haar sonnige persoonlikheid baie mis.

die sonneblomvrou

ONS GROET
Huldeblyk

Die Bethaltak is in Oktober 1928 gestig.  Wyle Mev. O’Connor, 
destydse presidente van TVLU, bygestaan deur wyle Mev. 
Deans, hoofbestuurslid en voorsitter van Sukkelaartak, het die 

stigtingsvergadering waargeneem.  Mev. O’Connor het per trein vanaf 
Pretoria gereis en het vyfuur die oggend op Bethal aangekom.  Die 
tak is met 12 lede gestig, met Mev. Vosloo, destydse landdrosvrou, as 
voorsitter.  Die ledegeld was twee sjielings per jaar.  Die tak het vinnig 
gegroei en teen 1938 was daar al 120 lede, onder  die bekwame leiding 
van Mev. Pattie Joubert, wat van 1938 tot 1953 die tak se voorsitter was.  
Mev. Joubert het ook van 1947 tot 1970 op die hoofbestuur gedien.

Van 1933 tot 1951 het Bethaltak gereeld aan die Randse Paasskou 
deelgeneem.  Daardie jare het die TVLU nog takuitstallings op die skou 
gehou. Bethaltak het drie bekers gewen.  Die tak was altyd baie bedrywig 
en vanaf die eerste jare het die lede konserte gereël, danse gehou en 
spyseniering waargeneem om fondse in te samel.  Dit was ’n ryk tak.  

Bethaltak het vir 18 jaar ’n kind op die Trans-Oranjeskool vir Dowes 
onderhou.  

Mev. E. Cronje dien as voorsitter en Mev. A. Siebert as sekretaresse.  
Die tak het vir byna 20 jaar voorgevat met die Aartappelfees en het 

bykans alles aangaande die fees gereël.  Daar was kronings- en gala-
aande waarvoor reggestaan is met spyseniering en die dames het baie 
keer tot twee-uur die oggend gestaan en skottelgoed was.

BO: Niemand het kuier deur die tralies verbied nie

REGS: 
Kreatiwiteit in 

Bethaltak in 
grendeltyd

BO: Bethaltak lede



40 |

HoëveldstreekHoëveldstreek

Gedenkboek | Ons vier 25 jaar!

Mev. O’Connor het op 13 Junie 1932 die stigting van Devontak waargeneem in 
die mieliestoor van die enigste winkel op Devon, nadat Mev. Hester Meyer dit 
versoek het.  Die stigterslede was mevroue Penning, Moodie, Curlewes, Walker, 

Hester Meyer (sekretaresse), Cotie Basson en Lulu Gouws (voorsitter)
Mev. Lulu Gouws se dogter, Jeanne-Louise Swart is nog steeds lid en het haar 60-jaar 

lidmaatskap-toekenning in Maart 2020 ontvang.
Devontak het ‘n nuwe takvaandel laat ontwerp van een van die volkstapisseries wat deur 

lede geborduur is en wat steeds in die kerksaal hang 
Devon is betrokke by die gemeenskap.  Elke jaar word koekies geskenk aan die 

bejaardes van die omgewing.  Dit is altyd ‘n hoogtepunt om die blydskap op hulle gesigte 
waar te neem.

Devontak was ook betrokke by opvoedkundige program te Laerskool Devon en het die 
kinders gewys hoe om groente te plant.  Saad, grond en boksies 
was geskenk deur ons lede. 

Vir fondsinsameling is die weeklikse verkoop van verversings by 
die veeveiling iets om na uit te sien.

Goeie samewerking van lede dra daartoe by dat ons by verskeie 
konferensies en selfs kongresse beste presteerders was.  Van 
die staatmakerlede Susan Louw en Santie Meyer het by verskeie 
kongresse en SAVLU- kompetisies eerste pryse gewen.  Die VLU 
bly ‘n wonderlike platform om ons kennis te verbreed.

As gevolg van ontvolking van die platteland en die 
ouderdom van lede het ons ledetal gedaal. VLU bly egter nog 
elke maand ‘n hoogtepunt, want ons leer baie en kuier heerlik 
saam.

Lena Nolte was jare lank voorsitter  en sy was ook 
Streekvoorsitter tot 1995 toe sy oorlede is.

1 2 3

4 5

Stigterslede van Devontak

Mev. Marietjie Kriel (vorige voorsitter)  en Maretha Middel (huidige voorsitter) by die vaandel.

FOTO 1: Mev. Ursula Smit was 
streekvoorsitter van 2001 tot 2004 
FOTO 2: Santie Meyer (links) Susan Louw 
(regs)
FOTO 3: Lena Nolte (regs) saam met Huibreg 
Muller (sekretaresse) 
FOTO 4: Devon skenk elke jaar  koekies aan 
die bejaardes van die omgewing 
FOTO 5: Pannekoekbak by veilings

Devontak
SKAKEL: ANNATJIE KRUGER

Takgeskiedenis25 JAAR

Takgeskiedenis
Grootvlei tak

SAAMGESTEL DEUR: TERSIA BOTHA  

Kenmerkende eienskap is 
geborgenheid. 

FOTO 1: Tokkie van Wyk, Annatjie Buys, 
Johanna van der Westhuizen en Joey Botha.
FOTO 2: Annetjie de Beer, nuutverkose 
voorsitter van Hoëveldstreek en Marietjie 
Swart, nuutverkose vise-voorsitter. 
FOTO 3: Francis Coetzer, Trienie de Bruyn en 
die kinders besig om die Witstinkhout te plant.
FOTO 4: Die lede klink ‘n glasie op VLUM se 
21 jaar. 
FOTO 5: Grootvleitaklede en gaste wat ‘n 
prettige foto geniet. V.l.n.r. (agter) Joey Botha, 
Tersia Botha, Francis Coetzer en Isabel Bothma.  
V.l.n.r. (voor) Heleen Cornelius, Annetjie de 
Beer, Bettine Viljoen, Trienie de Bruyn en die 
“Host-a-Cuppa For CaF)
FOTO 6: Heleen Cornelius, Mariska Botha, 
Joey Botha, Tersia Botha, Trienie de Bruyn en 
Elmusa Hartman.

1

5 6

2 3 4

Grootvleitak is in 1934 op die plaas, Beerlaagte, 
onder leiding van Mev. M. Vosloo gestig.  

Daar was ‘n behoefte aan opheffingswerk 
onder die plattelandse vroue, daarom het die vroue van 
heinde en verre gekom met hulle perdekarre vir hierdie 
stigtingsvergadering wat eers ‘n huisvlyttak vir Grootvlei 
se vroue was.  Stigterslede was: mevroue M. Vosloo 
(Voorsitter.), S. Schabort (Sekretaresse.), S. de Bruyn, Dixon, 
A. Rautenbach, Marais, C. Buys, M. Buys, Winterbach en H. 
Huysamen.  In 1945 verander die tak na Grootvlei VLU-tak 
met Mev. Schabort as voorsitter.  Stigting is waargeneem 
deur hoofbestuurslid Mev. F. Bezuidenhout en Mev. Retief, 
sekretaresse van die TVLU. 

Tydens die eerste jaarlikse kongres van VLUM by 
Loskopdam, 22-23 Mei 1996, is Magdie de Kock as die 
eerste presidente van VLUM verkies.  Grootvleitak was 
baie trots om die presidente in hulle tak te verwelkom.  

Julie en Augustus 2007 is demonstrasie maande by 
Grootvleitak en leer die lede meer van papierkuns by Rina 
Steenkamp en Bauernmalerei by Bettie Killian.

Annetjie de Beer sorg vir ‘n groot hoogtepunt vir 
Grootvleitak tydens Hoëveldstreek se jaarlikse konferensie 
wat op 17 Maart 2011 te Standerton gehou is, waar sy 
verkies word tot streekvoorsitter.  Annetjie is baie geliefd 
in die streek, ‘n gekwalifiseerde VLU-beoordelaar en ware 
VLU-lid.

Grootvleitak vier graag fees en ondersteun plaaslike 
besighede.  Annetjie de Beer, se verkiesing word gevier 
op Dinsdag, 29 Maart 2011, by Diamante en Goud in 
Heidelberg en almal het heerlik saam met hul nuutverkose, 
geliefde en gewilde streekvoorsitter gekuier. 

Ons tak het 80 jaar jonk geword en op 6 November 
2014 het Grootvleitak hierdie geleentheid gevier.  
Helena Meyer het slaaie demonstreer en Joey Botha se 
kleindogter, Mariska Botha, het as gaskunstenaar opgetree.  
‘n Heerlike vonkelwynontbyt is aan die gaste voorgesit.  
Groeteboodskappe is oorgedra deur die SAVLU-presidente 
Henriëtta Schoeman, VLUM-presidente Rina Potgieter en 
Hoëveldstreekvoorsitter Annetjie de Beer. 

Grootvleitak vier op 10 Oktober 2016 VLU-
Mpumalanga se 21ste bestaansjaar en tree terselftertyd 
op as “Host-a-Cuppa For Cansa”.  Die lede het getooi 
met hulle lenterokke en ‘n hoed op die kop, fleur verleen 
aan die funksie.  Tersia Botha, voorsitter, het die heildronk 
ingestel op VLUM waarna Bernice Swartz en Human 
van der Merwe, hoërskoolleerlinge in Graad 9 aan Hoër 
Volkskool Heidelberg, ‘n spesiale verjaardaglied gesing het 
ter viering van VLUM se 21ste verjaardag.  Hulle het ‘n 
staande ovasie ontvang en wat dit nog meer besonders 
gemaak het, is dat die twee leerlinge die tradisionele 
liedjie self verwerk het en nuwe betekenis daaraan gegee 
het.  Annetjie het Grootvlei gelukgewens met hulle passie 
waarmee hulle VLU uitleef en ons bedank vir die funksie.  

VLU-Kinrosstak is reeds in 1928 gestig.  
Geskiedenis van hierdie tak is nooit aangeteken 
in die “Blou Boek” en albums en notuleboeke is 

ongelukkig ook nie meer in ons besit nie.
Kinross bestaan uit ‘n handjievol lede wat ‘n groot 

verskil in die gemeenskap maak.  Ons neem deel aan 
uitstappies en hou ook werksklasse.  Ons reik uit na ons 
gemeenskap, hou kanker byeenkomste, bied hulp aan die 
bejaardes en Christopher Ryansentrum.  Ons neem ook 
graag deel aan kongresprojekte en kry ook uitstekende 
punte vir ons werk wat ons lewer.

In 2003 het die tak sy 75-jarige bestaan gevier met 
‘n pragtige damesoggend.  In 2018 het ons die tak 
se 90-jarige bestaan gevier.  Van ons oud-lede is ook 
uitgenooi om die oggend saam met ons te kom geniet.  Dit 
was ‘n baie spoggerige geleentheid.  

Ongelukkig het ons tak ook lede verloor maar vir die 
afgelope paar jaar bly ons getalle konstant.  Ons is ‘n 
klein tak wat soveel moeite doen met ons maandelikse 
vergaderings en daar word met groot sorg omgesien na 
almal se belange en welstand.

Kinrosstak
SAAMGESTEL DEUR: SANNIE VENTER

Kinross bestaan uit ‘n handjievol lede wat 
‘n groot verskil in die gemeenskap maak.

1 2 3 4
FOTO 1: Kinrosslede kuier gesellig saam  FOTO 2: Kinross taklede 

FOTO 3: Kinross vier verjaarsdag FOTO 4: Kinross brei poppies vir die kongresprojek

 Grootvleitak geniet nog al die jare uitstappies.  
Jaareindfunksies is altyd ‘n groot hoogtepunt op 
Grootvleitak se kalender.  Op 20 November 2017 hou 
ons ‘n Kersafsluiting by Anna’s Kitchen in Vereeniging.
Grootvleitak sluit 2018 af met STORIES EN KLANK op 
Maandag, 19 November op die vooraand van hul tak se 
85ste verjaarsdag.  

Ons Grootvleitak gee om vir die omgewing en op 16 
Januarie 2017 plant ons ‘n boom aan op die terrein van 
Laerskool Grootvlei.  Grootvleitak funksioneer in ‘n klein 
gemeenskap, maar ons probeer sover moontlik betrokke 
wees in ons gemeenskap.  Grootvleitak is betrokke by 
Laerskool Grootvlei se herwinningsprojek.  Francis Coetzer 
werk ook drie dae ‘n week in die biblioteek van Laerskool 
Grootvlei waar sy die kinders help met naslaanwerk, 
uitneem van boeke en die orden van die biblioteek. 
Kenmerkende eienskap is geborgenheid. 

15 Julie 2019 vier Grootvleitak “Van Geleentheid tot 
Prestasie”, tema van die WBPV.  Uitsonderlike prestasies 
van lede word gevier.  Magdie de Kock is op 22 April 2019 
verkies is as wêreldpresident van die WBPV / ACWW in 
Melbourne.  Die bestuur en lede van Hoëveldstreek is 

genooi om die geleentheid saam te vier.  Gaste het die 
geleentheid gehad het om saam met Magdie te kuier wat 
oor die tema gesels het en interessante gebeure gedeel 
het.

Alhoewel tak geen vergaderings in die grendeltyd van 
2020 kon hou nie, het Tersia Botha lede gemotiveer om 
hulle fotografie vernuf te verbeter.  Dames het geoefen 
om foto’s te neem met die SAVLU-kompetisie se tema 
“Deur ‘n Venster”.  Tersia het dit vir hulle beoordeel en 
wenke gegee om hulle tegniek te verbeter.  Lede verbeter 
ook hul vaardigheid met brei en hekelwerk en verfkwaste 
word uitgehaal.

Ons het geen lede gegroet nie, maar wel ‘n nuwe 
lid verwelkom in die grendeltyd en wil graag  Marina 
Bantjes verwelkom.

Grootvleitak se lede koester mekaar in hierdie 
grendeltyd.  Sover moontlik probeer ons om ons besig te 
hou met VLU-aktiwiteite soos kompetisie-artikels.  Ons 
eerste prioriteit bly egter om gesond en virusvry te bly. 

Grootvlei tak
(Vervolg)

Takgeskiedenis25 JAAR

Takgeskiedenis
Kaalspruittak

SAAMGESTEL DEUR: MARIETJIE SWART 

Kaalspruittak is gestig in Maart 1955.  Dit is geleë 
oos van Standerton en die lede was woonagtig op 
Kaalspruitplase en ook in die Platrand omgewing.  

Kaalspruittak was deel van Standertonstreek.
Met ontbondeling en die herindeling van streke, het 

Kaalspruittak deel geword van die Hoëveldstreek.  Platrandtak, 
ons bure, is nou deel van Tambukistreek.

Die ledetal het deur die jare gewissel tussen agt en 25.  Tans 
is ons nege lede, waarvan die jongste 43 jaar oud is en die 
oudste 84 jaar.

Interessante byeenkomste is gehou.  Die een wat uitstaan, is 
die Rose-oggend.  ‘n Damestee is op 9 Mei 2009 aangebied en 
die gasspreker was mnr. Ludwig Taschner van Ludwig’s Rose, by 
wie ons sommer baie geleer het.

Daar is dikwels uitgereik na die gemeenskap.  In 1996 was die 
projek: Water.  ‘n Tekenkompetisie is geloots by ‘n plaasskool.  
Almal het ywerig deelgeneem.  In 2011 en 2015 het ons 
toiletware en boekies vir Alzheimerpasïente aan die plaaslike 
ouetehuis oorhandig.  Gedurende 2014 en 2015 het ons sagte 
speelgoed gebrei en aan ‘n kleuterskool en Kansa geskenk.

Die grendeltyd het op ons toegesak soos dik mis.  Almal het 
dit gevoel, maar elkeen op ‘n ander manier.

Vergaderings hou was buite die kwessie, maar die WhatsApp-
groepe het gehelp dat ons in voeling kon bly.  Enige nuus van 
VLU wat ontvang is, is dadelik op die groep deurgestuur.  Hoe 
wonderlik dat ons selfs die Communiqué kon lees.

Lede het die tyd produktief gebruik deur aan kompetisie-
artikels te werk.  Mammas en ouma’s moes inspring en 
tuisonderrig gee.  So tussendeur is koek gebak en naaldwerk 
gedoen en het die kleinspan sommer praktiese opleiding gekry.

Lede het maskers gemaak vir kinders, kleinkinders en 
werkers, want dit word mos nou deel van ons uitrustings.  
Annelise Erasmus het ‘n knievervangingsoperasie ondergaan en 
Margaret Tonkin het ouma geword van ‘n tweeling-dogtertjies.  
Ons is saam met hul dankbaar dat alles goed afgeloop het.

Kaalspruit- en Vaalriviertakke is besig met reëlings vir die 
streekskonferensie in 2021.  Lede hou hul besig met die maak 
van geskenkies vir ons gaste.  Idee’s word ook op die groep 
uitgeruil, sodat ons dadelik verder kan reël sodra ons weer 
vryelik kan beweeg.

Ons vertrou almal gesond sal bly en die epidemie sal 
vryspring.  Ons sien uit na die tweede helfte van die jaar.

Kaalspruitlede vorm almal deel van ‘n hegte vriendekring wat 
die tak ons bied.  Wonderlike samewerking word verkry omdat 
almal lojaal is teenoor mekaar en die tak.

Kaalspruitlede vorm almal deel  
van ‘n hegte vriendekring wat die  

tak ons bied. 

Kaalspruit taklede saam met die kleuters van Hompie 
Kedompie en die sagte speelgoed en mieliesakkies.

Annelise Erasmus, Babs van Zyl ,  Marietjie Swart en suster 
Marie Coetzee van Kosmos-aftree-oord  met die boekies vir 

Alzheimer pasïente 

Jacoba Biermann besig om te skilder

Secundatak
SAAMGESTEL DEUR:  LIZEL MYBURGH

Mev. van Vuuren, streeksleier in hierdie 
gebied open die stigtingsvergadering op 18 
Januarie 1978 met VLU-gebed.  32 dames is 

teenwoordig.
Transvaal was verdeel in 21 streke en Secunda val in die 

Bethal-Ermelo streek.  Elke tak het verteenwoordiging op 
die streekbestuur. 

Ledegeld word deur elke tak self vasgestel en is 
betaalbaar op 1 Februarie jaarliks.  Tak ledegeld is vasgestel 
op R5 per lid per jaar.  Ledegeld aan hoofkantoor beloop 
R2 per lid per jaar en die geld word gebruik om die TVLU-
nuusbrief uit te gee.

Eerste bestuur van VLU-
Secunda was voorsitter:  Mev. 
Kritzinger, 1ste vise-voorsitter: 
Mev. J. Spies, 2de vise-
voorsitter: Mev. Y. Vorster 
en addisionele lede:  Tharina 
Kretchmer, Dalene Nel, Berna 
Davids, Elize van Deventer, 
Estelle Gouws en Janette 
Pretorius.  Die sekretaresse en 
tesouriere word uit hierdie lede verkies. 

VLU-Secunda se eerste vergadering vind plaas op  
1 Februarie 1978 in die Sasol-ontspanningsklub.

Die tak poog daarna om elke vergadering interessant 
te maak en vir lede demonstrasies en werksklasse aan 
te bied.  Ander jare trek lede elke maand ‘n sekere kleur 
aan soos vooraf bepaal.  Natuurlik is die koffie en tee met 
verversings na vergaderings ook ‘n hoogtepunt en word 
daar lekker gekuier. 

Secundatak het ‘n fondsinsameling gehou met ‘n 
skaapbraai en ‘n heerlike dans daarna, musiek is verskaf 
deur Lawrence en Lürika Bowker.  Secundatak is baie 
betrokke in die gemeenskap en lede maak geskenke vir 
Marietjie-sentrum, skool vir gestremde kinders.  ‘n Singer-
naaimasjien word geskenk vir opleiding aan die dames in 

gevangenis, met die projek “Vroue in gevangenis”, klere en 
materiale is ook geskenk.

Die tussengangerkamer in die magistraatskantoor, is 
die kamer waar kinders, wie in die hof in kamera moet 
getuig, gehou word.  Mevroue Margaret Murray en Gisella 
Whittaker het op die mure geteken en geverf.  Die kamer 
is ook versier met kleurvolle gordyne en kussings om te 
help om die kinders kalm te hou.  Speelgoed, gemaak deur 
lede van Secunda-VLU, geskenkte en gekoopte speelgoed, 
inkleurpotlode, stoeltjies en tafeltjie en ‘n mat is voorsien.  
Lekkergoed en suigstokkies is ook voorsien, waarmee die 
kinders besig gehou kon word.

Lede van Secundatak het toiletwater, skoonmaakmiddels, 
kos en kontant geskenk vir Hospice, hulle versorg bejaardes 
wie nie meer na hulself kan omsien nie.  Shirley was met 
kanker gediagnoseer en sy het die Here gevra om haar 
gesond te maak en dat sy dan ander mense sal help.  Sy 
is genees en sien baie mooi om na die bejaardes, waarvan 
sommige nie oor fondse beskik om vir hul versorsing te 
betaal nie.

Ongelukkig is geen klasse of aktiwiteite aangebied 
gedurende grendeltyd nie, maar dames het hul beslis self 
besig gehou.  Sophie Hugo het haar naaldwerkkamer 
reggepak, VLU-dokumentasie uitsorteer en liaseer en het 
‘n blomme kandidaat gehelp met haar eksamen wat sy wel 
geslaag het. 

Maskers is gehekel en daar is geëksperimenteer met 
koeksisters, Lemon Meringue en gevulde vetkoeke.  Omdat 
alkohol verbode was, het Tracey besluit om haar eie Apple 
Cider te maak – darem het sy dit nie verkoop nie!

Secundatak gee om vir sy lede, ons het goeie bywoning 
van ons lede tydens vergaderings. Ons lede gee om vir 
mekaar, ondersteun mekaar, leer graag nuwe dinge en kan 
lekker kuier. Almal hou van uitstappies, pret en liefdevolle 
samesyn.  VLU-vergaderings is ‘n plek waar almal van alle 
ouderdomme welkom is en geborge voel. 

VLU-vergaderings is ‘n plek waar almal van 
alle ouderdomme welkom is en geborge voel. 

FOTO 1: Agter mevroue Gisella Whittaker, 
Carol van Staden, Sorien van Garderen 
(onderwyseres by Marietjieskool), en Joanita 
Lesch (Takvoorsitter)

FOTO 2: Kindertjies van Marietjiesentrum

FOTO 3: Die skrywe van Marietjie Sentrum 
t.o.v. bogenoemde skenking en die kindertjies 
wat toekyk

2 31

Takgeskiedenis
Vaalriviertak

SAAMGESTEL DEUR:  GERDA BUTLER

In 1994 met 18 lede in tak, begin die groot 
ontbondeling. Hoëveldstreek hou eerste 
streekskonferensie op 16 Maart 1996 wat aangebied 

word deur Aandgloed (ontbind) Evander (ontbind) Kinross 
en Secunda. 

Verskeie projekte is sedert 1994-2001 aangepak 
o.a. Bonsai-uitstallings, demonstrasies oor interessante 
slaaie, griekse en poolse geregte, besoeke aan roosplaas, 
sampioenplaas en kaasfabriek. 

In 2002 kom spreek Nicolette Steele ons toe, ‘n 
formidabele vrou wat ons nog steeds laat borrel soos die 
ENO-dae wat sy aangebied het saam met Anphia Grobler 
(voormalige president van Mpumalanga). 

2002-2003 Vaalriviertak besoek die ‘silkscreening’ fabriek 
in Standerton.  Hierdie jaar sluit ons tak af met ‘n Safari-
ete.  Ons kuier van ‘n sundowner tot amper vroegoggend 
by verskillende huise saam met ons manne en kinders. 

2005-2006 Vaalrivier bied vrouedag aan op 9 Augustus.  
Slaapsokkies word by ouetehuis plaaslik uitgedeel nadat 
taklede fluks daaraan gebrei het.  Lede leer ook om 
spiraalkrale in te ryg, kerse te maak en skaduborduurwerk 
te doen. Vaalrivier en Kaalspruit bied elfde konferensie aan 
en Vaalrivierlede is die Groenspan wat almal groen aantrek. 

2010 Vaalriviertak se enigste erelid, Levy Daniel, ontvang 
in 2010 haar 60-jaar lidtoekenning.  Sy is oorlede in 
Januarie 2019 en was byna 69 jaar lid.  Sy het aangesluit 
en geëindig by dieselfde tak. Besoek buurdorp Vrede met 
die mooiste en interessantste winkels soos Wik en Weeg 
en Bonhani. Lede leer om komberse te knoop. 

2011 Hierdie jaar het die SAVLU-roos bekend geword en 
al die lede plant VLU-rose aan. Agt lede uit tak besoek die 
Voortrekkermonument te Pretoria want VLU is 80 jaar oud 
op Augustus 2011.

 2012 Vaalriviertak kry ‘n nuwe kenteken.  “Crisis on call” 
kom spreek ons toe en dames brei kombersblokkies vir 
kankerpasiente. 

2013-2015 leer ons van veiligheid by Kasselman-
veiligheidsdienste.  Ons leer papierblomme maak en om 
blomme uit boeke te vou.  Ons hou ‘n ‘make over’ en 
bederf ‘n dame uit ons tak. Ons hou Konferensie! Almal is 
in pers geklee en ons sing en dans. Vaalrivier stap elke April 
vir ‘PENNIES FOR FRIENDSHIP’. 

2017-2019 15 September 2017 was Vaalrivier 80-jaar 
oud. Lede hoor meer oor bewaring van uile en lede hoor en 
sien en proe hoe smaak ‘Kalahari truffels’. 

In 2019 in Meimaand besoek tak OUMA ROOI SE 
KOEKSISTER-fabriek te Ermelo en word ons beloon met 
elkeen drie pakkies koeksisters om aan te gaan smul by die 
huis. Ons eie voorsitter Gerda Buter was op TV as een van 
30 ‘kokkedore’ van die land. 

Dis grendeltyd in 2020 en positief die moet ons bly!
In Vaalriviertak het lede vir hulself, hul werkers en vriende 

maskers gemaak en is ons nou almal gemasker.  Winkels 
kon nie voorbly om rekke te voorsien nie.

Ouma’s moet onderwysers word want kinders, meestal 
kleinkinders, moet vorder.  Tot kleinseuns is leer hekel.

Baie is gedoen en ons as gesinne het mekaar weer 
gevind.  Huise is skoongemaak en reggepak en pa of oupa 
het gemaak soos vroulief dit lankal wou gehad het. 

Vaalrivierlede maak ook ywerig geskenke vir hul 
konferensie wat hul in Februarie 2021 aanbied saam met 
Kaalspruittak in Standerton.  Ook is lede is besig om serpe 
te brei, Mockmetal kershouers te maak en kunsnaaldwerk 
te doen.  So bly lede positief.

Baie is gedoen en ons as gesinne het  
mekaar weer gevind. 

VLU-vriendin in jou lente-fleur

Met Kosmos se tema vir 2020 van “LEEF VOLUIT” 
is ons almal se lewens tot stilstand geruk deur 
die onbeplande Covid 19-virus wat ons elke dag 

se doen en late in ‘n omkeer verander het.
Ja Spreuke sê “die mens wik, maar God beskik”.  Hierdie 

gebeure was dalk bitter baie nodig om ons gesinne en 
gesinstyd weer te kon herstel.  Ons was op so ‘n vinnige 
pas ingestel en het vergeet wat vir ons as mens belangrik 
moet wees. – ons gesinne.  Terug op ons knieë, saam 
aan etenstafel, speel en kuier en heeldag in mekaar se 
geselskap te moet wees.  Dit was so lekker!!!

In ons streek en takke is tegnologie ingespan om kontak 
te hou, dit was fantasties om weer tydens ‘n “zoom 
vergadering” VLU-vriendinne se gesigte te sien.  Na alles 
het ons ons nie laat keer deur ‘n virus nie en is ons alweer 
volstoom aan die gang.

So ontluik ons en kruip ons uit ons kokonne en gooi ons 
ook nou ons winterkleed af en sien ons uit na die eerste 
saamkuier, lag en gesels saam met vriendinne wat, voel ons, 
‘n jaar laas gesien is.  Dankie Kosmosse dat julle blom en 
julle positiewe geur afgee aan elke vrou wat ons pad kruis.  
Mag ons die jaar wat voorlê aangryp en die voorreg om te 
leef met passie uitleef.”

Kom ons nooi ons vriendinne uit na vergaderings toe 
sodat hul hulself kan bemagtig met kennis.  Pas julself op, 
dra die maskers, want ons is mos verantwoordelik.  Ons 
hoef nie meer in ons kokonne weg te kruip nie, kom ons 
sprei die vlerke en nou maak ons op vir die maande wat 
ons nie kon uitkom nie.

 

STREEKSVOORSITTER KOSMOS

“Mag ons die jaar wat voorlê aangryp en 
die voorreg om te leef  met passie uitleef.”

GRENDELTYD

Alic e
Inspirasie-stasie met

de Beer

Alice de Beer

BEMAGTIG 
MET 

KENNIS

KOSMOSSTREEK VAN DIE 
VROUE LANDBOU-UNIE 
(VLU) reik uit na die gemeenskap.

MASKERNOOD”  Na aanleiding van ‘n boodskap 
en telefoonoproep vanaf Midmed Hospitaal, 
het Kosmosstreek se voorsitter, Alice de Beer, 

gereageer.  Kosmosstreek se dames het aan die werk 
gespring om ons Gesondheidswerkers van maskers te 
voorsien.  Materiale is uit die kaste bymekaar gemaak, 
rek is opgebruik, maar planne is gemaak.  Dankie vir 
julle kreatiewiteit wat soos ‘n haas uit die hoed getrek is 
aangesien geen winkel oop was nie en ons moes gebruik 
wat beskikbaar is. 

Ons het besef hierdie personeel bedien duisende mense 
en hulle word so blootgestel aan die Corona-virus en 
ons kan ‘n verskil maak.  Midmed Hospitaal, SAVF-tehuis 
en KANSA is van die plekke in Middelburg wat maskers 
ontvang het.  Op Groblersdal is daar aan Spar, Apteek, 
‘n plaaslike dokter se kamers, en die plaaslike ouetehuis 
voorsien.  Op Marble Hall by hulle apteek pryk die dames 
ook met ons maskers.  Hierdie is ‘n liefdadigheidsprojek 
wat geloots is in ons streek en het ons dan ook die maskers 
geskenk aan die instansies. 

Graag bedank ek, as voorsitter van Kosmos, elke lid wat 
‘n verskil gemaak het. 



 | 47

KosmosstreekKosmosstreek

Ons vier 25 jaar! | GedenkboekHIERDIE VERSLAG SAAMGESTEL DEUR: ELBIE DE LANGE EN RIA ROETS

Kosmosstreek die afgelope 

Tydens Kongres in 1995 het TVLU ontbondel.  Dit 
was die einde van ‘n besonder suksesvolle 70-jarige 
bestaan.  Die einde van TVLU was die begin van 

VLU-Noord, VLU-Mpumalanga, Noordwes-VLU en VLU-
Overvaal.

Die pragtige pienk Kosmosvelde in die omgewing 
van Middelburg, Ogies, Hendrina, Marble Hall en 
Belfast, verklaar die naamkeuse vir hierdie streek in die 
Mpumalanga-provinsie.

Ledegeld aan VLU-Mpumalanga was toe R36 en 
streeksfooie R5 per jaar.

Herhalende gebeure wat jaarliks min of meer op 
dieselfde tye plaasvind in Kosmosstreek is:

Streekvergaderings – eerste een is gewoonlik 
‘n inligtingsvergadering en die laaste een ‘n 
afsluitingsvergadering.

Die jaarlikse Kosmosstreek-konferensie wat gewoonlik 
in Maart plaasvind.  Kosmosstreek staan bekend vir 
die pragtige konferensies wat elke jaar as streekpoging 
aangebied word.  Temas wissel van Toeka tot Nou met 
Liezel Krause Wiid, Oggend van rooi en geel, Gatsby, 

kuier saam met die Flooze en natuurlike die 21ste 
verjaarsdagpartyjie in 2016.

VLU-Mpumalanga-kongres wat gewoonlik in Augustus 
plaasvind en waarheen takke verteenwoordigers stuur.

Die streek bied jaarliks ‘n Rabbedoekamp in Oktober 
aan 40 spesiale dogters.  Hulle word uit die streek se skole 
uitgenooi na ŉ naweekkamp waar hulle heerlik bederf en 
geestelik gevoed word.  Vir die skoolseuns was daar die 
Kannetjiekamp.  Instansies word genader vir borge en so 
is dogters al bederf met sakke en handdoeke van Anglo 
America en borgskap van Bernina.

2012: In 2012 nooi Anphia Grobler en Henrietta 
Schoeman vroue van Noord-Ierland na Kosmostreek.  
Cindy Coetzee verduidelik wat streek doen as VLU-
organisasie.  Hulle word in Kosmos trakteer op tradisionele 
geregte soos melktert, koeksisters en bobotie, is saam met 
Anphia Wildtuin toe en het meer geleer oor tradisionele 
Ndebele-gebruike deur Henrietta.

Kosmosstreek bied onder andere Snowflake-
demonstrasies, Anchor-Gis-demonstrasies, 
onthaalkursusse, Carolie de Koster kookkursusse, Foodlink 
1 en 2 aan en lede presteer op hierdie gebied.  Rieth Roos 
van Oukliptak is bobaas kleinkoekiebakker van Mpumalanga 
en met die Huletts-kompetisie in 2012 stap verskeie lede 
weg as wenners.  Nesia de Beer ontvang R3500 vir haar 
atjar, Marina Fourie is algehele wenner met preservering en 
Ria Roets wen R10000 vir Mpumalanga.  

25 JAAR

FOTO 1: Besoek Middelburgtronk
FOTO 2: Kosmos spog met kwilt
FOTO 3: Ons sê totsiens vir Tannie Bokkie 	
Badenhorst
FOTO 4: Voorsitter Alice de Beer dans saam 
met die Flooze
FOTO 5+11: Kuier in Bolivia
FOTO 6: Nellie Cullen kry 65-jaar 
toekenning.FOTO 7: WB President kom kuier
FOTO 8: Kuier by Observer
FOTO 9: Elsabe Alricht Pretprater saam 
Kosmosbestuur
FOTO 10: Ria Roets, Nesia de  Beer, Toekie 
Cronje, Annette Strydom, Engela Smit, 
Inwoner, Kathy Erichsen

GrendeltydKOSMOSSTREEK
SAAMGESTEL DEUR: CILA HARTMAN

Kosmosstreek raak oulik met tegnologie.  Op 6 Mei hou ons, in grendeltyd, ons eerste zoomvergadering, die nuwe 
in-ding.  Met ‘n gespook en gespartel, is almal op en was dit so lekker om almal se gesigte te sien.  Ons hou heerlik 
vergadering.  Voor ons afsluit bemoedig en motiveer ons mekaar “this too shall pass.”

Kosmosstreek “zoom” soos bytjies.  Op 29 Mei hou Kosmosstreek hulle eerste amp-opleiding via zoom.  Elke amp het hul 
eie vergadering-tydgleuf gehad, sodat daar deeglik inligting en nog ‘n tydjie vir vrae ook was. 

Die jaar 2020 sal nog vir lank op almal se lippe wees.  Ons begin die jaar met “LEEF VOLUIT” en leef voluit sal 
Kosmosstreek doen.  Geen virus sal ons onderkry nie. 

Weens die covid-pandemie, was daar ‘n groot tekorte aan maskers in ons gemeenskappe.  Kosmos het dadelik ingespring 
en lede aangemoedig om maskers te maak. 

Sy ontvang ook hiervoor ‘n spesiale voorskoot. 
Rieth Roos en Celia Burger van Ouklip presteer ook as 

wenners van die Aartappelresepte kompetisie in 2014.  
Twee van hul resepte is onder die finale ses.  Ria Roets 
ontvang prys vir meeste resepte ingestuur en haar resep is 
ook onder die finaal. 

Ambelene Freemantle, ook van Oukliptak, is een van Weg 
se top vyf finaliste in die Top-tert kompetisie.

Die ALZU Kookkompetisie is ook in Middelburg 
aangebied.

Die opheffing van Vroue is ook baie belangrik vir 
Kosmosstreek:.

2013: In 2013 word 

die toneelstuk “Voor ek 
vergeet” opgevoer deur 
Hannes v Wyk en Amanda 
Strydom in Middelburg, as 
deel van Kosmosstreek se 
fondsinsamelingsprojek vir 
SAVF-tehuis.

2014: In 2014 word 

ŉ “Learn to earn”-projek 
geloods waar huiswerkers ontwikkelingsvaardighede binne 
en buite die huis aanleer. 

2016: Ria Roets besoek die Pluimvee-organisasie 
in Pretoria in 2016 waar sy opvoedkundige plakkate 
ontvang wat aan skole versprei word.  Kosmos-dames is 
ook betrokke by opheffing van vroue gevangenes met die 
“Invent in my Future”-projek.  Hul besoek ook saam met 
Coenie de Villiers en TV die tronk in Bethal en oorhandig 
wit T-hemde en denims.

Die mensehandel-projek geniet ook aandag en 
honderde poppies word aan kinders by skole oorhandig.

Kursusse aangebied sluit in:  Borduurkursusse deur 

Anphia Grobler,  piouter-werkklasse, decoupage-
werkklasse,  grimeerwenke en klerekasbeplanning.

Uitstappies was daar vele deur die jare, Clover, Monte 
Casino en koffie-en sjokolade ekspo, gesellige tee-oggende 
vir afsluitings.

Om fondse in te samel word handleidings en 
resepteboeke teen ‘n wins verkoop, oggendtee’s aangebied 
met sprekers asook lootjieverkope vir elke moontlike oulike 
item. 

Jagkaartjies is verkoop vir 
privaatskool Excelsior in Nambië.  
Die helfte van die wins het aan 
die takke gegaan en die ander 
helfte na die skool.  

Die Fliek: “The English 
Patient”is aangebied.

Vroue-dae sluit in die 
Potpourri Vrouedag, Tossie 
Lochner-oggendtee, Elzabe 
Aldrich-oggendtee en Ivy 
Sutton met “Geniet jou man” – 
afstofwerk by die televisie sal 
nooit weer dieselfde wees nie!

Oktober-bierfees is gehou, 
Matthys Roets-funksie, 
Stephan Nortjé, sanger en liedjieskrywer optrede, Thys die 
Bosveldklong by Gala-aand. 

Daar was ŉ Potpourri-verkopedag en dans, sop-en-
sjerrie-oggend, sop-aand en advokado-dag, asook 
tuinboukursusse.  

Voorwaar is Kosmostreek baie bedrywig.

Takgeskiedenis25 JAAR

Takgeskiedenis
Arnottak

SAAMGESTEL DEUR: CHRISTA CASS

Arnottak is gestig op 31 Mei 1931 deur Edith 
O’ Connor en J.J. Bosman met 13 persone 
teenwoordig en as voorsitter mevrou Bosman.

Die tak het aanvanklik uit baie Engelsprekende dames 
bestaan en later word twee afsonderlike takke gestig, 
naamlik Pan en Arnot.

Die tak bestaan dwarsdeur die oorlogsjare en daar 
is altyd ‘n noue samewerking tussen die VLU en die 
Arnot-Boerevereniging.  Arnot was deur die jare ‘n baie 
bedrywige tak en van 1920 tot 1958 word jaarliks ‘n 
boeresportdag gehou waar die vroue die etes behartig.  
Die dag se gebeure is dan afgesluit met ‘n heerlike 
Boeredans.

Vele landbouskoue, veilings en danse is aangebied.  
In 1986 word ‘n internasionale dag op die plaas 
Mooifontein gehou, troues met trourok en al word 
herleef in 1997 en in 1998 is daar ‘n Hoëveld skuurdans.  
In 1999 word ‘n hekelwerkklas aangebied en ‘n spreker 
oor die Joodse kultuur word gekry.  Met die tak se 
15de bestaansjaar word ‘n fliekoggend aangebied, 
demonstrasies met onder andere Caroli 
de Koster en Emsie Schoeman asook 
vele kursusse en konferensies is deel van 
Arnottak se bedrywighede.

Met die Wolraad se kompetisie word 
‘n tapisserie deur die dames borduur wat 
‘n eerste plek in Transvaal en ‘n tweede 
plek in die RSA verower.  Op hierdie 
tapiserie word die mieliebedryf, die Gideon 
Scheepers-monument en die kragstasie van 
Arnot uitgebeeld.

Baanbrekers van die VLU soos Elsabey 
Luus, Elaine Bosman en Dora van der 

Merwe was almal lid van Arnottak en in 2000 moet 
Arnot afskeid neem van Elaine Bosman wat lid word van 
‘n nuwe streek en Elsabey Luus wat streeksvoorsitter 
word van Carpe Diem.

Die tak doen verder ook sy deel met spyseniering, 
liefdadigheid, kersbome, streeks- en bouprojekte, 
gemeenskapsbetrokkenheid by Hospice, SAVF met 
skenkings en ook voedingskemas by skole.

In die grendeltyd doen lede ook hul deel met die 
maak van maskers. en voorsien aan die NG-kerk en 
spreekkamers.  Hulp en donasies word ook aan hulle 
verskaf.

Covid-19 kry Arnottak nie onder nie.  In Mei word 
‘n streeksbestuursvergadering gehou asook ‘n ampte-
opleidingsvergadering waarby lede inskakel.  Tussendeur 
het lede hul besig gehou met kookkuns en pragtige 
handwerke.

Leed was daar egter ook in hierdie tyd.  Marthie 
Oosthuizen se dogter se huis brand totaal af met groot 

skades ook in haar eie huis.
Judith Kuyper doen brandwonde in ‘n 

veldbrand op en Janet van der Linde val 
en kraak haar ribbes. Rinette Grove het ‘n 
nekoperasie ondergaan.  Die taklede dink 
aan hierdie dames.

Arnottak is stylvol en soos goeie 
wyn, hoe ouer hoe beter.  Hier heers ‘n 
gemaklike en passievolle interaksie.

Arnot is soos sonlig in die môredou. En 
volmaan in die nag. 

Arnottak is stylvol en soos goeie wyn, 
hoe ouer hoe beter. 



50 |

KosmosstreekKosmosstreek

Gedenkboek | Ons vier 25 jaar!

Bonsoirtak
takgeskiedenis25 JAAR

Die tak is gestig spesifiek gerig op die werkende 
vrou wat gedurende die dag vergaderings nie kan 
bywoon nie.  Daar is besluit op die naam “Bonsoir”, 

Frans vir ‘n goeie aand.  Die tak is gestig met slegs sewe 
lede op 3 Mei 2004 in Middelburg, Mpumalanga.  

Die stigterslede was:  Mandie Steenkamp, Nita Beukman, 
Susan Fourie, Ingrid Odendaal, Jana Oosthuizen, Maryna 
en Nerine Labuschagné en die bestuur wat tydens die 
stigtings vergadering gekies is was:

•	 Mandie Steenkamp - Takvoorsitter
•	 Jana Oosthuizen – Sekretaresse
•	 Susan Fourie – Tesourier
•	 Ingrid Odendaal - Skakelbeampte

Bonsoir-aandtak 
het vanaf 2004 tot 
2015 gewissel van 
6 lede tot 24 lede, 
maar ongelukkig 
as gevolg van 
omstandighede 
het die laaste 
paar jare 
se ledegetalle egter baie gedaal tot 
tussen 8 en 12 lede. In 2019 is daar tydens die Januarie 
2019-vergadering eenmalig deur alle lede besluit dat die 
tak se vergadertye moet verander na ‘n Saterdagoggend 
omdat dit te gevaarlik geword het om saans te ry.

Spesifiek gerig op die werkende vrou 

FOTO 1: DBC besoek en skenkings
FOTO 2: 2004 Takalbum fotos 
FOTO 3: Bonsoir doen Koordkuns

2019 November afsluiting

Lenatatak

Lenatatak begin met stigting in 1995 met 20 lede 
onder voorsitterskap van Koekie van  der Merwe.  
Sy word opgevolg deur Marietjie Rossouw in 1996.  

Elbie de Lange en Miemie Stoltz het ook die poste gevul.
Ledegeld was aanvanklik R35 teenoor die R360 tans. 
Ongelukkig is vier lede, Ans Kruger, Petro van Niekerk, 

Joe Enslin en Lorraine Baker al oorlede.
Die Rabbedoekamp het 21-jaar gelede begin as ‘n 

dogterskursus vanaf 3 tot 10 Oktober by Botshabelo en ‘n 
seunskamp (kannetjiekamp) het gevolg in Oktober 1996, 
waarby baie van ons lede betrokke is. 

Vele uitstappies, demonstrasie, funksies en sprekers is 
deur die tak gereël. 

In Februarie is ‘n uitstappie na Amora-voëlpark 
onderneem waar ons meer oor ons boom van die jaar, 
die Kremetart geleer het.  Ongelukkig het 2020 se Covid 
19-pandemie ons gepootjie en was daar was in Maart 
2020 laas ‘n vergadering en lekker saamkuiergeleentheid.

Lenatatak se lede word sterkte en gesondheid vir die res 
van die jaar toegewens.

Lenatatak se lede word sterkte en gesondheid 
vir die res van die jaar toegewens.

Meyersbrugtak

Op Dinsdagoggend 21 Januarie 1986, word 
Meyersbrugtak gestig deur Bokkie Badenhorst, 
die streeksvoorsitter van die ou Transvaalstreek.  

Hannatjie Grobler word gekies as die eerste voorsitter en 
22 lede sluit by Meyersbrugtak aan.  Op 13 Augustus 1986 
bied Meyersbrug ‘n modeparade en vonkelontbyt aan om 
lede te werf.  Negentig dames woon die oggend by, die 
ledegetal styg in 1987 tot 36 en in 1989 tot 45.  Carine 
van Zyl en Pat Venter is die enigste twee stigterslede wat 
vandag nog in die tak is.

Spreuke vroue… dít is Meyersbrug!  Almal kosbaar, 
meer werd as edelstene.  Vaardige vrouens wie se hande 
vir niks verkeerd staan nie.  Dames met sterk en edel 
persoonlikhede wat alles met ‘n passie aanpak, wat praat 
met wysheid en leiding kan gee en wat leef in ontsag vir 
die Here.  Meyersbrug kan saam lag en saam huil.  Saam 
kan ons bid en vra vir Sy genade en saam leer en groei.

Meyersbrug was deur die jare baie mededingend in 
kompetisies op tak-, streek- en kongresvlak.  Menigmale 
was Meyersbrug die tak met die meeste inskrywings en/
of meeste punte.  Ons het baie trofeë ingepalm oor die 
afgelope bykans 35 jaar.

Daar word ook uitgereik na die gemeenskap.  Daar 
was onthale vir bejaardes, seuns/dogterdae, asook 
betrokkenheid by Kosmosstreek se Rabbedoekamp.  
Suksesvolle gholfdae is gehou en Meyersbrug ondersteun 
verskeie ouetehuise, aftreeoorde, Hospice, weeshuise en 
kinderhuise in Middelburg, asook die seldsame siektesdag.

Verskeie suksesvolle fondsinsamelingsfunksies is 
aangebied.  Gaskunstenaars of sprekers sluit in: Lourie 
Smit, Nicolene Botha, Hannes Muller met “Groet die 
Grotman”, Ivy Sutton, Frank Opperman met “Die uwe…..
Pottie Potgieter”, Carolie de Koster, Franco Collin,  
Natascha C en Chris Naude.

Kyk, Meyersbrug kan ‘n koeksister bak!  Op 29 Junie 
1988 gebruik Meyersbrug 37 kg meel, 58 kg suiker en 
25 liter olie om ‘n rekord hoeveelheid van 350 dosyn 
koeksisters op een dag te bak.  Die wins neem ‘n paar 
gelukkige dames na die jaarlikse TVLU-kongres.  Op 
16 Augustus 1988 bak Meyersbrug vir ‘n grensbesoek 
fondsinsameling.  Dit bring hul somtotaal vir 1988 op 750 
dosyn koeksisters te staan.  Net daar besluit hulle om in 
1989-1000 dosyn koeksisters te bak en daag ander takke 
uit om dit te oortref.  Nooit ooit weer het ons só gebak nie!

Uitstappies en werksklasse olie ons wiele en dit is daar 
waar ons die “bollas” ‘n bietjie losmaak en lekker kuier.  
Oor die jare besoek ons Anchor Yeast, Monte Casino, 
Irene-plaas, Tweefontein Kaasmakery, Margaret Robberts, 
Bosch kunstenaars in Nelspruit, Plaas Klipnek, Hobby-X 
skou, Ninfa Kwekery, Laventelplaas, SAVLU se 80-ste 
bestaansjaar by die Voortrekkermonument, Leeuplaas, 
Sailthru ceramics, Oja-sojaplaas en Ludwig’s Rose en 
ons woon verskeie klasse en kursusse by, waaronder ‘n 
deegkursus, batikklas, hekel- brei- borduur- en kwiltklasse, 
dramaklas deur “Boeboe” (Liane Heyl), mosaiek- skilder- 
en pewterwerk en bak en brou saam met Ambelene 
Freemantle! 

Dan was daar die “P” partytjie te Corn and Cob… daar 
was ‘n polonie, ‘n priester, ‘n polisieman, ‘n padda, ‘n 
profeet en nog vele meer…

Oud voorsitters van die tak sluit in Hannatjie Grobler, 
Hester le Roux, Sally Ferreira, Olwen Jacobs, Julie 
Welgemoed, Heleen Ehlers, Ria Roets, Corey Uys, 
Cindy Coetzee, Isobel Geyser, Yolandi Botha, Carine 
van Zyl en huidiglik Heleen Ehlers.  Uit Meyersbrug 
het verskeie dames op Kosmos en Mpumalanga 
bestuur gedien.  Cindy Coetzee (tans VLUM-president 
en gewese Kosmosvoorsitter), Sally Ferreira (gewese 
Kosmosstreekvoorsitter), Heleen Ehlers (gewese 
Kosmosstreekvoorsitter en VLUM-tersourier), Ina 
Schoeman en Ria Roets (gewese Kosmosstreek 
skakelbeamptes), Inge Janse v Vuuren (tans Kosmosstreek 
se hulpskakelbeampte) en Elbie de Lange (gewese Kosmos 
se tesourier en Communiqué redaktrise).

Meyersbrug het ook hartseer beleef en lede aan 
die dood afgestaan: Adri Jansen van Vuuren, Hannetjie 
Grobler, Sienie Botha, Siekie Gogh, Marie Krause, Anschen 
Niehause en Marita Visagé.

“Sonder drome is jy vaal, sonder dade is jy kaal” sê Paul 
Kruger, Suid-Afrika se eie oliebaron.  In Meyersbrug is 
ons nie vaal of kaal nie, ons is flambojant!  Ons blom waar 
dit nodig is en dra ‘n goeie beeld na buite!  Ons taklede 
het empatie met mekaar, ondersteun, respekteer en dra 
mekaar, hou mekaar se arms hoog, maar almal gun almal ‘n 
persoonlike ruimte om in te groei en te ontwikkel.  Ons is 
‘n span...ons is lief vir mekaar!

Ons blom waar dit nodig is

FOTO 1: 15 November 2017
FOTO 2: Groepsfoto  26 februarie 
2020

1 2

Leeukliptak
takgeskiedenis25 JAAR

Die tak is gestig op 27 Maart 1950, deur Mev. 
Kit Smit, aan huis van Mev. Beaty Taback. Daar 
was 13 dames teenwoordig.  Die bestuur word 

soos volg saamgestel:  A.J. le Roux, S. Marnewick  H. 
Pretorius  Mev. M. Taljaard  J. Greef, M. Volschenk en L. 
van Rensburg.
•	 Onmiddellik is daar pogings aangewend om fondse in te 

samel.
•	 ‘n Paar jaar na die stigting van die tak, word daar 

deur die VLU-dames en mans van die Bothasberg 
Boerevereniging ‘n saal gebou wat in die dringende 
behoefte van die plaaslike gemeenskap voorsien het.

•	 Die streekkonferensie word in Mei 1971 deur 
Leeuklip aangebied, die tak vier ook terselfde tyd hul 
mondigwording.

•	 Mev. Lettie Lighthelm (Voorsitter) word in 1974 verkies 
as streeksvoorsitter van die destydse Middelburgstreek

•	 In 1975 het die tak skoonskip gemaak op die 
Middelburgskou deur al sewe die trofeë in te 
palm.  Afdelings sluit in: Naaldwerk, Kunsnaaldwerk, 
Gebottelde eetgoed, Kuns, Masjienbreiwerk, die beker 
vir die meeste punte op die skou, en die beker vir die 
meeste punte aangeteken.

•	 Met 48 lede in 1976, spog Leeuklip met die meeste 
lede in die streek, Chrisanette Erasmus was voorsitter.

•	 Tydens die tak se afsluitingsfunksie in November 1981 
is daar ‘n modeparade gehou waartydens die lede die 
nuutste modes uitgebeeld het.

•	 Leeuklip bied die konferensie aan in 1982.
•	 In 1983 het Leeuklip ‘n tapisserie geskenk aan die 

stadsraad, Eileen Joubert het die ontwerp gedoen en 
die lede van Leeuklip het borduur.  Ons ontwerp het 
onder andere kosmosse en mielies bevat.

•	 In 1987 bied Leeuklip ‘n baie geslaagde Gluweinontbyt 
aan.

•	 In 1990 beeld twee lede van die tak, Johanna Botha 
en Magda Beneke, die skrywers van die jaar, Herman 
Charles Bosman en D.J Opperman, uit tydens ‘n 
kongres in Pretoria.

•	 Mev. Johanna 
Botha 
verower ‘n 
tweede plek 
in Transvaal 
met haar 
plakkaat 
“Koop Suid-
Afrikaans”

•	 Stephen Welz besoek die tak in 1992 waartydens hy 
talle oudhede waardeer.

•	 In 1993 ontvang Leeuklip die eer dat Mev. Rita van der 
Walt (Voorsitter) die kongres in Pretoria met skriflesing 
en gebed open.

•	 Gedurende 1995 is ‘n musiekfees aangebied deur 
die Transvaal Vroue-Landbou-unie.  Elke streek het 
uitdunne onder hulle takke gehou en die wenner van 
elke streek het op kongres meegeding.  Leeuklip het die 
algehele kompetisie gewen.

•	 In 1995 is ‘n nuwe Vroue Landbou-unie-streek 
gestig tydens die 43ste konferensie van die 
Middelburgstreek.  Leeuklip VLU het hierdie 
spoggeleentheid aangebied by Hoërskool Middelburg 
se saal, onder leiding van Rita van der Walt, omdat dit 
die tak se 45ste verjaarsdag was, die geleentheid het 
die tak destyds R11 000 gekos.  Dit was Leeuklip se 4de 
konferensie wat deur die tak aangebied is.

•	 In 1999 het ons ‘n kompetisie gehad vir die mees 
oorspronklike ontwerp vir ons voorblad vir die 2000 
jaarprogram.  Ina Lighthelm was die wenner.

•	 Mevroue Marie Bezuidenhout en Christine Roux se 
naaldwerk en borduurwerk verteenwoordig die tak by 
die SA-Kongres in 2000.

•	 Tydens konferensie 2001 is Leeuklip VLU 
verantwoordelik vir die uitstalling wat die tema “Leef om 
te groei” uitbeeld.

•	 In Julie 2001 het Dot Prinsloo haar boek, “Dot Prinsloo 
Onthouboek” by Laerskool Uitkyk bekend gestel tydens 
Leeuklip VLU se takvergadering.  Dot was vroeër jare 
ook ‘n aktiewe lid van Leeuklip VLU.

Leeuklip Trap Diep Spore:

FOTO 1: Lottie 
Coetzee stigterslid 
van Leeukliptak
FOTO 2: Leeuklip 
spog met baie 
leeuwelpies
FOTO 3: Lede spog 
met hul artikels

Lede van Leeuklip VLU tak tydens die konferensie in 1971

•	 Julie 2005 is voedsel geskenk aan die Hervormde Kerk 
op Stilfontein, nadat mynrampe die dorp getref het.

•	 Mev. L. van Wyk is verkies as beoordeellaar sameroeper 
vir die streek, maar moes weens mediese redes bedank.

•	 Leeukliplede word verkies om te dien op die VLU 
Middelburgstreek bestuur vir die termyn 2005/2006. 
Hierdie lede dien ook op die dagbestuur van 
Kosmosstreek.

L Ligthelm – voorsitter
R du Plessis – vise voorsitter
A Meyer - Sekretaresse

•	 Tydens Agri-Boerevereniging se 4x4-dag in 2007, help 
Leeuklip met kosverkope.

•	 In 2008 samel Leeuklip VLU nie bederfbare voedsel in 
vir die behoeftige boere in Zimbabwe.

•	 Lecia Steele is aangewys as die Kosmosstreek-VLU se 
voorsitter van die jaar en is ook aangewys as Mevrou 
Middelburg.

•	 Leeuklip vier sy 65ste bestaansjaar op 18 Februarie 
2015 te Voorspoed Restaurant, Middelburg.  Gasspreker 
Nico Moolman is die VLU skrywer van die jaar.

•	 In 2011 is komberse geskenk vir Hospice.
•	 Mev. Magda Beneke se aartappelpoedingresep is 

opgeneem in die VLU se aartappel resepteboek in 2014.
•	 Leeuklip bied ‘n 4x4 pretdag aan in 2014.  ‘n Deel 

van die fondse is in die tak aangewend en die res is 
teruggeploeg in die gemeenskap.

•	 Gedurende 2015 skenk Leeuklip VLU R15 000 aan 
Laerskool Uitkyk, ‘n plaasskool net buite Middelburg.

•	 Tydens die konferensie wat gehou is op 09 Maart 2016, 
ontvang Leeuklip ‘n spesiale toekenning vir “Takalbum 
van die jaar”. Die album is saamgestel deur Anika de 
Beer.

•	 Zedbie van der Merwe ontvang ‘n sertifikaat vir 
handvlyt-artikel, tekkies, tydens kongres 2016.

•	 Leeuklip lede word verkies om te dien op Kosmosstreek 
bestuur 2017:

Lecia Steele – voorsitter
Connie Coetzee – sekretaresse
Lenette Brendenkamp - tesourier

•	 Lecia Steele word ‘n paar maande later verkies as VLUM 
se vise-president.

•	 In 2018 word daar ywerig poppies gebrei vir VLUM se 
mensehandelprojek.

•	 Susan Kruger ontvang ‘n 
sertifikaat vir haar knope-
en-krale-artikel by kongres 
in 2018.

•	 Leeukliplede besoek 
Elodoraigne VLU se 
opedag op  
20 Julie 2018.

•	 Anika de Beer ontvang 
‘n 2de plek en ‘n spesiale toekenning 

tydens die kongres in 2019 vir haar foto in die afdeling 
“Kinders”

•	 Cila Hartman word verkies as skakelbeampte vir 
Kosmosstreek in 2019.

•	 2020 bring ons heel eerste grendeltydperk en dit hou 
geen keer aan Leeuklip VLU nie.  Ons is een van die min 
takke in Kosmos wat deur die tydperk nogsteeds ons 
takvergaderings gehou het op die elektroniese platvorm 
“Zoom”.

•	 In 2020 vier Leeuklip VLU hulle 70ste bestaansjaar 
by die pragtige La Ferme Restaurant, onder leiding van 
Zedbie van der Merwe.

•	 Ons spog jaarliks met ‘n heerlike uitstappie.  Beslis 
‘n hoogtepunt in elke jaar se kalender. Die dames 
het al onder andere die volgende plekke besoek:  
Cullinan, Parys, Nampo, Dullstroom, Garden World in 
Johannesburg, glasfabriek in Krugersdorp, seepfabriek, 
Clarens, Gizelle in die staatsteater, sjokolade-en-
koffieskou by Monte Casino.

•	 Leeuklip VLU is jaarliks betrokke by verskillende 
gemeenskapsprojekte: CMR Middelburg, St Josephs, 
SAVF, Ubunthu-huis vir veiligheid, Kleine Engele, 
Laerskool Uitkyk, DBV, waardigheidsakkies, Bethal-
vrouegevangenis, boksie vir ‘n boerprojekte, Hospice 
Middelburg, om net ‘n paar te noem.

•	 Daar word jaarliks verskeie pryse op konferensie en 
kongres verower deur ons lede.

•	 Mev. Christine Roux is al 36 jaar lid van Leeuklip 
VLU en het sover nog elke jaar 100% vergadering 
bywoning, behalwe vir 2016 weens ‘n rugoperasie.

•	 Mev. Magda Beneke is ons lid met die meeste diensjare, 
sy is al 45 jaar lid van die Leeuklip familie.

•	 Leeuklip is jonk van gees en bied graag werksklasse en 
demonstrasies aan om ons lede te verryk en leer.

Leeuklip Voorsittters deur die jare:
A. le Roux, E. Kotze, L. van Rensburg, M. Roux,  
B. Zwanepoel, L. Ligthelm (1964-1974), N. Hansen,  
C. Erasmus, M. Beneke, S. Taljaard, C. Coetzee,  
L. Ligthelm, C. Roux, R. van der Walt, D. Prinsloo,  
R. du Plessis (nou van Heerden), A. Meyer, I. Avenant, L. 
van Wyk, L. Steele (jongste Voorsitter), Z. van der Merwe.

Leeuklip VLU – Trap diep spore!

Lecia Steele, Voorsitter Leeuklip is in  Mev. Middelburg in 2014.

Leeuklip lede in 2020 tydens ons  70ste verjaarsdag viering. 

Margrietjietak
takgeskiedenis25 JAAR

Op 17 Januarie 2017 word ‘n nuwe VLU-tak gestig 
in Kosmosstreek, naamlik Magrietjietak met 
stigterslede, Cindy Coetzee en Isobel Geyser.

Hierdie nuwe tak skop af met entoesiasme en geesdrif en 
vele werkklasse en demonstrasies word aangebied:  Rose 
van lap en lint, Dorsetveer handborduurwerk, mixed media 
en paletverfwerk.

In koekversiering volg ‘n kursus saam met Belfasttak 
aangebied deur Amberlene Freemantle.

Taklede word geleer om Mandala-hekelwerk te doen, 
Zentangle, Macrames en Hardangerborduurwerk om maar 
‘n paar te noem.

Uitstappies is daar gereeld.  So was daar jaarlikse 
uitstappies na Ludwig Rose in Pretoria asook ‘n uitstappie 
na Cullinan.

Die tak lewer ook hul deel in die gemeenskap en vele 
fondsinsamelings is al onderneem:

Woon oggendtee by Hospice ter fondsinsameling, 
sangeres Cordelia kom tree op by Magrietjies en het 
damesoggend en fondsinsameling saam met Ronell 
Erasmus.

Spyseniering vir Hospice funksie asook vir ‘n Seeff 
verjaarsdagfunksie is ‘n paar van hul aktiwiteite.

Aan pret ontbreek dit nie by hierdie tak nie.  Elke 
verjaarsdag word uitbundig met ‘n genotvolle tema gevier 
soos waterkaskenades en ‘n kinderverjaarsdag-partytjie en 
afsluitingsfunksies is groot pret. 

Barista-koffiewinkel, Cuppacinos en tee en koek by “Daily 
Coffee” is ‘n paar hoogtepunte.

Gedurende grendeltyd hou Margrietjietak hul besig met 
maak van maskers vir Middelburg Ouetehuis en Midmed 
Hospitaal as skenking.

Verder raak hul die tegnologie baas deur te leer om 
Zoom te gebruik vir Juniemaand se vergadering.

Aan pret ontbreek dit nie by  
hierdie tak nie.  

FOTO 1: Magrietjie vier die tak 
se 3de verjaarsdag
FOTO 2: Magrietjie maak ‘Mense 
handel Poppies
FOTO 3: Magrietjies by 
vergadering
FOTO 4: Magrietjies maak 
laprose met eerste werksklas

Swartgoudtak

Swartgoudtak is gestig in Mei 1931 en is volgende 
jaar 90 jaar oud.  Die stigterslede was J. Kruger, A. 
van Niekerk, M. Blaas, G. Robinson, J. Reynecke, D. 

Kruger, C. Davel, M. Opperman en M. van Niekerk.  Die 
lede was almal plaasvrouens van die omgewing en die tak 
staan bekend as Hoëveldtak. Tot en met 1936 word die 
tak se vergaderings gehou saam met die boerevereniging 
se vergaderings, vermoedelik om enige vervoerprobleme 
te vergemaklik.  Die eerste takkompetisies vind plaas 
in 1936 en die eerste demonstrasie word gehou op 12 
Februarie 1936.  In 1941 begin die tak ‘n biblioteek en die 
voorsitter, G. Robinson is die bibliotekaresse.  Daar word 
vir die eerste keer deelgeneem aan Middelburg se skou in 
1947.

Die tak se naam verander na Swartgoudtak 25 jaar 
gelede agv die verwarring wat ontstaan het tussen 
Hoëveldtak en Hoëveldstreek.  Daar word besluit op 
Swartgoudtak omdat ons midde die steenkoolvelde is en 
‘n groot deel van ons lede  woonagtig is op Koornfontein 
en Blinkpanmyn.  Tydens ons 90-jaar in die VLU was daar 
verskeie hoogtepunte in ons tak.

Ons lid wat die langste deel is van Swartgoud, Henrietta 
Schoeman, dien as VLUM-presidente vanaf 2003 tot 2008 
en word daarna verkies tot SAVLU-presidente van 2010 tot 
2015.  Tydens haar termyn as SA-president verjaar SAVLU 
en is die organisasie ‘n pragtige 80 jaar oud, en die meester 
van rose, Ludwig Taschner, kweek vir SAVLU haar eie 
roos.  Daar word ook ŉ smullekker resepteboek uitgegee 

SAAMGESTEL DEUR: HENRIETTA  SCHOEMAN EN RIAANA ROBBERTS

Gestig in Mei 1931  
(wat ons van die oudste takke maak)

4

Hendrinatak
Hendrinatak word gestig op 2 September 1944 te 

Hendrina.  Vergaderings word sedert stigting in die NG 
Kerksaal gehou.  Die tak is gestig op aandrang van die 
voorsitter van die plaaslike Landbou-unie, Mnr. Koos Louw.  
Mev. Smit, hoofbestuurslid van die streek, het die tak kom 
stig en mnr. Adler, uitbreidingsbeampte van Middelburg, 
was ook teenwoordig. Mev. Kitty du Toit was die eerste 
voorsitter.  Rosy de Jager, sedert 1989 op die UB, later 
vise-presidente het self Kosmos, Hoëveld, Malieveld en 1 
of 2 streke in Gauteng gestig.  Sy het jare lank as voorsitter 
van Hendrinatak gedien.  Maria Magdalena (Madeleine) von 
Wielligh van Uitgezocht Hendrina het in 1965 by die VLU 
aangesluit en in verskeie ampte by die tak gedien.  Sy is 
tans ons lid wat die langste lid is.

In Februarie 1945, te midde van die oorlog is die eerste 
tentoonstelling, wat ‘n babaskou ingesluit het, gehou.  Mev. 
Magriet van Heerden, huishoudkunde-onderwyseres, het 
die beker gewen vir die meeste punte.  Hendrina se 70ste 
en 75ste verjaardae is onderskeidelik gevier.  Jaarliks word 
konferensies en kongresse gevier, aanvanklik verskriklik 
deftig met hoede en handskoene en gepaardgaande 
etiketreëls!  

Aangesien Hendrina ‘n klein dorpie is, is die tak betrokke 
by die SAVF en CMR en donasies in die vorm van geld, 
kos en klere word geskenk.  Hulp word ook verleen aan 
Ukhuba-kleuterskool en nasorgsentrum met skenkings soos 
skryfbehoeftes.

...te midde van die oorlog is die eerste 
tentoonstelling, wat ‘n babaskou  

ingesluit het, gehou.

Hendrina vier 75ste verjaarsdag by Smithfield

FOTO 1: Swartgoud vier 
80 ste verjaarsdag
FOTO 2: Ons groep lede wat 
vergadering bygewoon het.
FOTO 3: Augustus werksklas

onder leiding van Henrietta en haar bestuur waarin elke 
moontlike resep van die VLU-dames pryk.  Vandaar verskuif 
haar horisonne na die WBPV, en dien sy vir ses jaar op hul 
finansiële komitee en daarna vir nog ses jaar op hul raad 
van trustees. 

In 2011 word daar ‘n besonderse behoefte waargeneem 
deur Swartgouddames.  Die jong dogters by die 
plaaslike laerskool het ‘n werklike behoefte aan gewone 
huishoudkundeklasse.  Swartgoud besluit om een keer 
per maand ‘n middagklas aan te bied waar die dogters dan 
die basiese vaardighede geleer word.  Ons werk knope 
vas, sit some in, dek ‘n tafel en leer van kolwyntjies bak, 
fudge kook en al die lekker dinge wat enige dogter moet 
weet.  Fyngoud is dan so ‘n sukses dat die maandelikse 
byeenkoms nou weekliks gehou word onder die wakende 
oog van Rene Taljaard, met die hulp van ons lede.  Hieruit 
spruit ook ons liefde vir die Rabbedoekamp, en is ons 
tak baie nou betrokke by die kamp elke jaar, hetsy in die 

vorm van insamelings of ons twee kampmammas, Rene en 
Marlene, wat hierdie taak elke jaar verrig met groot geloof 
en ongelooflike toewyding.

Swartgoud staan ook veral bekend vir haar kookvernuf.  
Ons behartig die afgelope 10 jaar die spyseniering vir die 
jaarlikse boeredag wat gehou word deur Broodsnyersplaas-
boerevereniging. Tydens hierdie landbougeleentheid 
verskaf ons ontbyt en middagete aan ongeveer 250 boere 
en uitstallers.  Ons werk ons flou vir twee dae, maar die 
terugvoer en die dankies maak dit die moeite werd.  Die 
boeredag is dan ook ons hoofbron vir fondsinsameling deur 
die jaar.

Takbestuur in 2020 –  Janine Schoeman (voorsitter)  
Henrietta Schoeman (vise), Mignonne Heyns(sekretaresse) 
Annatjie Snyman (tesourier)  Marlene van Wyngaardt 
(skakelbeampte) en  Rene Taljaard (beoordelaar 
sameroeper).

FOTO 1: Die vrolike VLU 
dames by Jan Randell van 
Lothair se vliegtuig afgeneem.
FOTO 2: Magriet Niemman 
demonsteer Annie Sloan verf 
aan die belangstellende dames.
FOTO 3: Hendrina vier 75ste 
verjaarsdag by Smithfield

Willie Hamman

Koringskuur was die naam wat op 24 Maart 1934 aan 
die nuutgestigte tak gegee is.  Mev. H.A. Rousseau word 
as voorsitter verkies, terwyl Mev. Willie Hamman as 
sekretaresse verkies word. 

In 1949 verander die tak se naam na Groblersdal 
-vernoem na die pasgestigte dorp.  Die tak was bevoorreg 
om wyle Mev. Willie Hamman vir 35 jaar as lid te hê.  In 
1970 word die tak na haar vernoem.

“Ons is nie geroep om die hele Suid -Afrika te verander 
nie.  Bepaal u by u eie ruimte, u is die rolspeler in u gesin, 
u huwelik, u gemeente en u gemeenskap.”  Dit was die 
boodskap wat Mev. Maretha Alberts gebring het op die 60-
ste verjaarsdagviering van Willie Hamman wat op 23 Maart 
1994 plaasgevind het in die vorm van’n sjampanje-ontbyt 
en modeparade.

In 2000 ontvang drie lede spesiale toekennings vir 
onderskeidelik, 40-jaar lidmaatskap aan Mollie Viljoen, 
30-jaar lidmaatskap aan Ella Engelbrecht en 10-jaar 
lidmaatskap aan Alice de Beer.  

Zanet du Plessis skitter in 2003 waar sy die trofee 
ontvang vir algehele wenner op kongres en konferensie.  
Anina Sadie wen derde plek in die gehekelde afdeling.  
Alice de Beer word verkies as vise-voorsitter van 
Kosmosstreek.  

Willie Hamman verower algehele derde plek by die 
provinsie in 2012.  Maryna Kloppers wen algehele prys 
vir die meeste inskrywings asook meeste punte in die 
provinsie.   

In 2013 ontvang Willie Hamman twee meriete 
toekennings by konferensie naamlik: beste takalbum, 
saamgestel deur Nerissa Bondesio en beste tesouriere in 
Petro Pieterse.  Anita Hugo loop weg met die trofee vir 
meeste punte behaal, terwyl Maryna Kloppers vir meeste 
inskrywings wen op streek- en provinsiale vlak.  

Die tak besoek die Wêreld Orgidee-skou in 2013.  
Taklede is betrokke by die stigting van Utopia Sentrum, 
opleidingsentrum vir behoeftige en gestremde studente 
wat veral voorsiening maak vir outistiese persone.  Dina 
Stemmet ontvang 50-jaar lidmaatskaptoekenning.

Nerissa Bondesio ontvang meriete toekenning vir 
voorsitter van die jaar in 2016 en word verkies as vise-
voorsitter van Kosmosstreek.

In Oktober 2018 besoek die tak Ludwig Rose en word 
die Willie Hamman VLU-roos vernoem.  Lede skaf hierdie 
pragtige roos aan.  Die tak se ledetal groei tot 45 in 2018.  
Willie Hamman verower sewe meriete toekennings op 
konferensie.  Sanel Steynberg word aangewys as skakel van 
die jaar en wen ook album van die jaar.  Anita Hugo was die 
uitblinker van die jaar in die streek.

 Willie Hammanlede is passievol oor VLU, 
hul gesinne, hul medemens en gemeenskap. SAAMGESTEL DEUR: CORRIE LUDWIG 

FOTO 1: Willie Hamman taklede 
FOTO 2: Annetjie de Klerk,Tania Lourens, Sonja Creighton, Anita 
Hugo en Zanet du Plessis wys dat VLU prettig is
FOTO 3: Bokkie Badenhorst Anphia Grobler en Van Dalen
FOTO 4: Die Kombuisspan tydens die Rabbedoekamp

FOTO 5: Annetjie de Klerk, Saartjie Hessels en Sonja Creighton 
is aangetrek soos superhelde tydens superheld dag by Utopia 
Sentrum
FOTO 6: Alice de Beer, Marietjie Kirchner, Zanet du Plessis, 
Nerissa Bondesio en Maryna Kloppers

FOTO 7: Modelle tydens die 60 jaar viering. Adele Kloppers, 
Anneline Vosloo, Maritha Jonker, Nerissa Bondesio en Annelita 
Carpenter

1 2 3 4

Op 4 Oktober 2019 word die tak se 85ste verjaarsdag 
gevier met ‘n oggendtee.  Die tak is bevoorreg om ses 
voorsitters as aktiewe lede te hê, Alice de Beer, Marietjie 
Kirchner, Zanet du Plessis, Nerissa Bondesio, Maryna 
Kloppers en Sonja Creighton.  Willie Hamman spog met 
heelwat jonger lede aangesien moeite gedoen word om 
jonger dames blootstelling te gee aan VLU-bedrywighede.  
Natasha Bondesio en Danika Scheepers onthaal 10 jong 
dames tydens die verjaarsdagtee.

In 2020 word die takfoto geselekteer om in die VLU- 
kalender te verskyn.  Die foto van dames in rooi geklee 
beeld ‘n positiewe, passievolle groep dames uit.

Willie Hamman se betrokkenheid by die gemeenskap 
is hoofsaaklik in die vorm van liefdadigheid en in 
samewerking met ander organisasies in die gemeenskap.  
Bejaardes in die gemeenskap word bederf en gehelp.  
Loskopvallei-rusoord word ondersteun deur middel van die 
skoenboksprojek.  Lede maak ‘n skoenboks vol bederfies 
soos sjampoe, deodorant, waslappies en ‘n kersfeesgeskenk 
vir die inwoners.  Willie Hamman bak en lewer heerlike 
koekies aan inwoners.

Onderwys-instansies lê lede na aan die hart.  Willie 
Hamman raak betrokke by Ben Viljoen se Beradingsentrum 
en skenk kos en klere aan hulle.  ‘n Golfdag in samewerking 
met Loskop Agri en Obaro lewer R150 000 op wat aan 
Ben Viljoensentrum geskenk word.  Taklede gee gereeld 
skenkings aan Utopia Sentrum vir gestremdes en lede bied 
elke Vrydag kunsklasse aan vir leerders. 

In samewerking met die tuinbouklub en Obaro word ‘n 
insiggewende tuinbou-oggend gereël.

Lede ondersteun ook die plaaslike liefdadigheidswinkel 
deur die skenk van klere.

Die tak het ‘n jarelange verbintenis met die 
rabbedoekamp.  Dogters uit die dorp woon die kamp 
by en die tak borg dogters, bied vervoer, skenk kos en 
bederfgoedjies.  Alice de Beer organiseer die kamp en 
taklede tree ook as vrywilligers by die kamp op.  ‘n Jong 
dame getuig dat sy elke jaar die kamp bygewoon het en 

dat dit die enigste positiewe ervaring in ‘n baie donker 
kinderlewe was.  Sy sal nooit vergeet wat die kamp vir haar 
beteken het nie.

Lede skenk wol en help brei trooskombersies wat in die 
gemeenskap uitgedeel word.  Plaaslike kleinsake woon 
VLU-vergaderings by, stal hul produkte uit en kry die 
nodige mediablootstelling.  So ondersteun ons plaaslike 
inwoners wat woeker met hulle talente.

Elke maand word lede se verjaarsdae op facebook 
geplaas.  Willie Hamman se lede hou hulleself produktief 
en kreatief besig tydens die inperking.  Dames word 
aangemoedig om hulle werk, idees en wenke met mekaar 
en op fb te deel.  

Willie Hamman lede is veeldoenig en baie fluks, hulle 
pas kleingoed op en maak terselfde tyd komberse, musse 
en maskers.  Lekkers word gemaak, konfyt gekook, beskuit 
gebak, terwyl ander hul kreatief besig hou en ‘n uitlaat 
vind in skilder en die omskep van meubels in ontwerpers-
dekorstukke.

Lede van Willie Hammantak se harte is warm en hulle 
hande staan vir niks verkeerd nie.  Taklede se omgee vir-
mekaar is sigbaar in die heerlike kuier tydens en soms tot 
laat na vergaderings.  Willie Hammanlede is passievol oor 
VLU, hul gesinne, hul medemens en gemeenskap.  Alice de 
Beer beskryf die tak as ‘n familie.  Marietjie Kirchner meld 
dat lede alles uitleef wat in die VLU-gebed staan.

takgeskiedenis25 JAAR

FOTO 8: Willie Hamman Roos in Maryna 
Kloppers se tuin
FOTO 9: Sanel Steynberg en Nerissa Bondesio 
saam met personeel van Destiny Huis

Op 4 Oktober 2019 word die tak se  
85ste verjaarsdag gevier met ‘n oggendtee. 

Ouklip groet `n formidabele lid en vriendin. 
Yvonne Deiner is gebore op 28 September 1928 en oorlede op 6 Mei 2020.
Yvonne was 61 jaar lid van Middelburgtak,wat later Oukliptak geword het.

Sy sluit aan by die VLU in Februarie 1958 en dien op die bestuur as sekretaresse en vertel altyd van die 
dae toe vergaderings in Afrikaans en Engels aangebied is

Yvonne neem deel aan kompetisies en het baie presteer in die gebak en brei-afdelings.  So het sy `n 
eerste plek behaal met haar handgebreide oortrektrui in die “Fair Isle” patroon. 

Sy was baie betrokke by fondsinsamelingsprojekte vir die VLU en ook vir die Middelburgse gemeenskap.  
So het sy haar beywer vir fondsinsameling vir die Engelse skool Steelcrest want dit het haar hartseer 

gemaak dat die kinders na Witbank of Pretoria moes gaan.
Sy was ook die sekretaresse van Sir De Villiers Graaf van die destydse Verenigde Party.

 Tannie Yvonne het vele harte gesteel met haar warm glimlag en vele kennis wat sy gedeel het met haar 
mede-VLU-lede.  Sy was die laaste klompie maande in en uit die hospitaal maar, soos sy herstel het, het 

sy ywerig die vergaderings bygewoon.  Haar plekkie is leeg en sy sal verseker onthou word.  

Huldeblyk Yvonne Deiner 

ONS 
GROET

Ouklip groet `n geliefde vriendin
Op 31 Augustus groet Ouklip `n lid en geliefde vriendin aan kanker.

Susan Kidson het ons haar Sussies genoem.  Wanneer sy die vertrek ingestap het, het sy die sonskyn en 
warmte ingebring.  Susan het liefde uitgestraal oral waar sy gegaan het.  So was die Sondagskool kindertjies 
by haar kerk ook baie geheg aan haar.  Susan het Februarie 2006 aangesluit by Ouklip.  Susan was van die 

begin af `n baie aktiewe, deelnemende lid.  Sy het in elke moontlike kompetisie afdeling deelgeneem, behalwe 
Masjienborduurwerk.  Sy`t veral uitgeblink in die Middelbaar blomme-afdeling.  Skilder was haar groot liefde.  

Sy het geskilder totdat sy te siek begin word het.  Susan het ook vir `n tydperk op die takbestuur gedien as 
addisionele lid.

Susan ons is hartseer, maar weet jy is nou by ons Hemelse Vader.  Jy`t jou liefde vir ons Here uitgestraal.  Altyd 
gesê, hoe goed die Here vir jou is.  Rus sag, sonder pyn.  Jou pragtige glimlag en positiewe gesindheid sal altyd 

onthou word.  Ons innige simpatie aan die familie.

Huldeblyk Susan Kidson

Susan Kidson, Anphia Grobler,  
Mandie Steenkamp en Annette Strydom

Annette Strydom (Voorsitter) 
drapeer die omgeekombersie 
om Susan Kidson se skouers.

Yvonne Deiner het hier haar  
60 jaar toekenning ontvang

Ons is `n omgee-tak,  
altyd daar vir mekaar.

Op 16 Mei 1933 word Oukliptak gestig te 
Middelburg Hoȅrskool se Kooksentrum, De 
Kockgebou, Kerkstraat as deel van streek twee.

Die tak het as Middelburgtak bekend gestaan onder 
leiding van Mev. Kitty Smit, later Pansegrow.  Die eerste 
ampsdraers was Mev. Dohman (voorsitter) en Mev. Kitty 
Smit (Sekretaresse) en in September/Oktober 1994 is die 
naam na Ouklip verander.  

Tydens Maart 1995 se streekkonferensies is die 21 
bestaande streke ontbind en 13 splinternuwe streke met 
pragtige nuwe name gestig.  Anphia Grobler, lid van 
Oukliptak, word as eerste streeksvoorsitter verkies. 

Hoogtepunte in die afgelope 25 jaar is daar volop.
Ouklip presteer by verskeie konferensies en op 2 Oktober 

2010 vier Ouklip sy tagtigste 
bestaan met ‘n oggendtee by 
Riverside.

Ouklip kry `n nuwe vaandel, 
wat tydens Annette Strydom se 
tydperk as voorsitter begin het.

Ouklippies is baie betrokke 
in die gemeenskap.  Van die 
lede dien op die Hospice-raad 
en CMR-raad.

In 1995 is daar 
koekpakkies opgemaak vir die 
minderbevoorregte kinders van 
die voedingskema van Laerskool Middelburg en Laerskool 
CR-Swart.

Neutbome, geskenk deur Dawn van Baalen, word by die 
kerk “The light of Cross” aangeplant.

Ouklip besoek Dullstroom se Epilepsie-tehuis.  
Broodnodige toiletware is oorhandig en die inwoners is 
bederf met heerlike koek.

Ouklip se lede is baie ondersteunend teenoor mekaar in 
lief en leed.  Ons is `n omgee-tak, altyd daar vir mekaar.  
So het Ouklip se lede saamgestaan en vir Susan, wat siek 
is met kanker, `n gehekelde omgee-kombersie gemaak.

Oukliptak
SAAMGESTEL DEUR: RIA ROETS

FOTO 1: Dawn van Baalen en Annette Strydom 
sweet in die hitte, terwyl hulle die boom plant.

FOTO 2: 80ste VLU-verjaarsdag.

FOTO 3: Die ou vaandel.

FOTO 4: Ouklip  het `n herwinnings bruikbare 
artikel takkompetisie  geloods.   

FOTO 5: Ouklip  aangetrek volgens “Gatsby” tema.  
Elsie en Anphia se vyftigste verjaarsdag
viering, albei verjaar in Januarie.
Foto: Vlnr.:   Rina Faure, Rose-marie Jansen, Marinda 
Roos, Elsie Versfeld, Dawn van Baalen, Susan 
Kidson, Antoinette Ybers (tans Marias)

1 2

Dagsê almal

Die begin van my ampstermyn het ek heeltemal, 
maar heeltemal anders, voorgestel.  Op hierdie 
stadium voel dit of daar iemand was wat iewers 

die “hold” knoppie gedruk het en dat ons enige oomblik 
weer gaan wegspring en vinnig beweeg soos in die verlede, 
maar helaas nee! 

Ek sien orals mense tel en sê soveel dae van inperking!!  
Ek tel nie die dae en weke en maande nie, maar die feit 
is, dis verwoedelik lank en glad nie lekker nie.  Ek mis my 
VLU-vriendinne, ons saamkuier, ons saam wees.   Ek mis 
om te gaan inkopies doen of net in die winkels rond te loop 
sonder om soos ‘n gemaskerde kwaaddoener te voel, met 
taai en skurwe hande.  Ek mis om tuinbouklubvergaderings 
toe te gaan want meeste van ons is te oud om bymekaar 
te kom.  Ek mis om kerk toe te gaan want verkieslik, so vra 
hulle, moet jy maar tuis bly omdat jy ‘n sekere ouderdom 
bereik het.

Wat ek wel geleer het is om ‘n Zoomvergadering by te 
woon, om heerlik te lag en selfs te voel asof ek midde 
in ‘n takvergadering is, maar dan is dit net ‘n WhatsApp-
vergadering.  Een van die hartseerste dinge om te doen 
was ‘n virtuele begrafnisdiens, nie soseer omdat die 
persoon oorlede is nie – ja daaroor was my hart baie seer 
– maar die feit dat jy nie in persoon kon afskeid neem of 
vertroosting bied nie.  Ek het ook geleer ‘n selfoon is vir 
meer as net ‘n oproep maak of ‘n prentjie aanstuur vir 
iemand.  Dit het ons belangrikste verbindingsstuk geword 
met die buitelewe.  Ek het geleer hoe belangrik is my 
medemens en hoe kosbaar is die lewe.  En, ek het geleer 
vriendinne is genadevurkies, ja vurkies, hulle krap en dolwe 
en maak gelyk en plant blomme!  

Dié stukkie het ek iewers raakgelees – “Counting time 
is not as important as making time count”.  Waar nê!

 

STREEKSVOORSITTER MALIEVELD

“Counting time is not as important  
as making time count”

GRENDELTYD

Elena Martens  

EK  
MIS...

Elena
Martens

Inspirasie-stasie met

Malieveldstreek die afgelope 

25 JAAR
Malieveldstreek is sinoniem met Innibos en 

koeksisters bak.
Maaida Miljo en Sunette Barnard is die baas 

beoordelaars wanneer dit by beoordeling kom.  
In 2013 beoordeel hul saam met Peter Veldsman die 

Huletts-koeksisterkompetisie.  Hulle beoordeel ook saam 
met Tiaan, is op die verhoog saam met Dowwe Dolla en 
Ghapi en leer ook die manne van die ATKV koeksisters 
bak.  Tydens die skou van Mpumalanga beoordeel Sunette 
en Wendy Bam die My koekies of joune-kompetisie.  Hulle 
ontvang dan ook tydens kongres spesiale voorskote van 
Rina Potgieter vir hul werk met skoolkinders in die bak van 
koeksisters.

Malieveldtak was deel van die ou bedeling van TLU en 
met die ontbondeling in 1995 gaan Malieveld aan as een 
van die drie streke met Jean Coetzer as streekvoorsitter.  
Lilian Weber neem oor in 1998. In 2000 vind die herdeling 
in ses streke plaas en word Santa Kruger streeksvoorsitter.

Die streek floreer en bestaan in 2004 uit elf 
takke waarvan Barberton, Flamboyant, Fleur de Lis, 
Lebombovallei, Loerie, Nelspruit en Schoemanskloof 
vandag nog aktief is.

Rina Potgieter word streeksvoorsitter in 2006, na haar is 
dit Mariette Joubert vanaf 2012 en in 2018 neem Sunette 
Barnard oor.  Die huidige steeksvoorsitter is Elena Martens.

In 2015 word ‘n nuwe streekvaandel bekendgestel deur 
Mariette Joubert. 

Malievelders is baie betrokke by die gemeenskap van 
Nelspruit.  Met die Agriskou in 2018 neem alle streke deel 
en word werksklasse aangebied.  Lenie Groenewald bied ‘n 
breimarathon aan en alle streke maak kersbome.

Die kongresprojek van 2018 het 6000 poppies uit 
Malieveld alleen, opgelewer.

Wanneer dit by gebak kom, is die Malievelders voor in 
die koor.

In 2015 wen Esme Venter van Barbertontak met haar 
Ystervark Cupcakes, die Clover-kompetisie en in 2017 is 
Petro Knoetze die wenner van die pepperminttert.

Streeksvergadering op 9 Februarie 2018 was ‘n heerlike, 
sestigse Hippiefees.

Streeksdae is altyd ‘n baie spesiale geleentheid en 
die mini Herfskool in 2019 was beslis ‘n hoogtepunt.  
Werksklasse in Mochilla-hekelwerk, Sri Lanka borduurwerk 
en raam in tekstuurpasta het groot byval gevind.  

Wanneer dit by gebak kom, is die 
Malievelders voor in die koor.

FOTO 1: Malieveldlede by Kongres
FOTO 2: Saam met Peter Veldsman
FOTO 3: Ontvangers van die 
poppie-projek
FOTO 4: Huletts 2015 saam met 
Dowwe Dolla
FOTO 5: Huletts Koeksister 
beoordelaars 2016
FOTO 6: Malievelders saam met 
Dawie Roodt
FOTO 7: Hippiefees 
streekvergadering
FOTO 8: Koekie- kompetisie 
wenner Helena de Lange
FOTO 9: Breimarathon

Finessetak

Die tak se heel eerste vergadering het plaasgevind 
op 20 Julie 2011 by die NG-Kerk Lapa in 
Emkestraat Nelspruit.  Die vergadering was 

onder andere bygewoon deur die stigter Maureen van 
der Walt, wat steeds ‘n lid is.  Die hoogtepunt van die 
vergadering was Margaret Strydom wat meer vertel het 
oor klerekasbeplanning en kleur-analise.  Almal het saam 
knippies geplak vir ‘n handwerkie.

In November 2012 is ‘n skenking gemaak aan Annebel vir 
behoeftige meisies.

Nog ŉ hoogtepunt was beslis die ikoniese 
boemelaarsvergadering wat gehou was op 14 Augustus 
2013 in die klubhuis op Friedenheim.  Almal het soos 
boemelaars aangetrek en op die gras gesit en vis-en-skyfies 
uit koerantpapier geëet.  Saam met ons was T.J. Maree wat 
in beheer is van die gemeenskapsforum in Nelspruit.  Ons 
het aan hulle ‘n finansiële skenking asook nie-bederfbare 
kosse gemaak.  

Op 8 en 9 Maart 2014 het ons deelgeneem aan die 
Relay for Life.

In Oktober 2015 is ‘n skenking gemaak aan huis 
Bethlehem.

In 2016 het ons fikser lede deelgeneem aan die Colour 

Run met baie ondersteuning van die kantlyn af.
In September 2011 het ons deelgeneem aan ‘n 

skoenboksprojek vir skoolbehoeftes.
In 2019 neem ons deel aan die landswye bokse vir 

boervroue.
Vanaf 2019 het ons deurlopende betrokkenheid by 

Huis Tamar begin deur saam met die dames ‘n heerlike 
sop-en-broodjie-aand, deur Finesse geskenk, te geniet.  
Dit is opgevolg met ‘n pannekoek-aand.  Die einde van 
die jaar het ons gehelp met bokse vir die kinders met 
skoolbehoeftes en bederfies.

Vir die meeste van ons lede was Zoom ‘n splinternuwe 
woord, maar dit het ons nie afgeskrik nie en met ‘n 
geskarrel en ‘n gegiggel het ons eerste Zoom-vergadering 
op 13 Mei 2020 afgeskop.  

Dit was heerlik om weer mekaar se gesigte te sien en ons 
het heerlik gesels, meestal oor Covid, en hoe ons onsself 
besig hou in die grendeltyd.  Maureen het vir ons gewys 
hoe om ‘n rosie te maak uit lint wat weer eens in vreeslike 
pret ontaard het.  Magdaleen Swanepoel hekel vir haar 
kleinkinders komberse en het ons heerlik aan die lag met 
haar reël dat na die winter hulle dit terug moet gee sodat 
sy nog ‘n paar rye aan kan hekel vir volgende winter as die 
kinders groter is.

Huis Tamar lê baie na aan ons harte en met sommer met 
die aanvang van die grendeltyd het ons vir die dames sop, 
brood, en sommer ‘n hele paar ander noodsaaklikhede 
geneem.  Later in die grendeltyd het ons ook n verdere 
‘drop en go’ by Huis Tamar gedoen waar klere, linne en nog 
n rondte kos afgelewer is.

Verder het ons dames ook hard gewerk aan die projek 
vir die kongres en het ons 37 sakkies afgelewer by 
Watervalboven se ouetehuis.

Vir die meeste van ons lede was Zoom 
 ‘n splinternuwe woord

SAAMGESTEL DEUR: LEANDRI JOUBERT

FOTO 1: Boemelaar Vergadering
FOTO 2: Colour Run - Maureen van der Walt, Charmaine Viljoen, Magdaleen Swanepoel, Hermien Oliver

FOTO 3: Deel van Tamar uitryk Magdaleen Swanepoel Hester Lubbe en Melinda van den Berg

1 2 3

Flamboyanttak

Flamboyanttak is gestig op 12 Junie 1974 om 3nm 
in die ouditorium van die huidige biblioteek in 
Nelspruit.  Ria Kritzinger was streeksvoorsitter van 

die Oos-Laeveldstreek en Lina Venter voorsitter van die 
Nelspruittak.  Takledegeld was R5.00 per jaar, posbushuur 
was R5.00 per jaar en naamplaatjies 25 sent.

Daar was baie hoogtepunte die afgelope 25 jaar. Hier 
word net ‘n paar  hoogtepunte uitgelig.

•	 Van die taklede woon SAVLU se 80ste bestaansjaar 
by in Pretoria by die Voortrekkermonument.

•	 Flamboyant bied in 2015 en weer in 2018 die 
streekvergaderings aan.  In 2015 gebruik ons die 
produk van die jaar, mielies, as tema en groen om 
die vergadering aan te bied en in 2018 was die tema 
Moulin Rouge in rooi en swart.

•	 In 2016/17 en 18 bied ons oggendtee’s aan om geld 
in te samel, met onder andere Gerrie Jordaan en 
Altus Theart wat ons vermaak.

•	 Drie van ons lede woon die SA-Kongres by in 
Windhoek in 2018. 

•	 In 2019 kom kuier Sonja Heroldt.  Ons bied dit 
saam met Bergvlam Hoërskool (een van die plaaslike 
hoërskole) aan.

•	 Lede wat tans nog in Flamboyant is nl. Rina Potgieter 
word verkies tot Mpumalanga-presidente van 2012 
tot 2018 en SA vise-presidente van 2014 tot 2018 
en Mariette Joubert word verkies as tesouriere van 
Mpumalanga van 2012 tot 2019.  Rina Potgieter 
asook Mariette Joubert was streekvoorsitter.  
Voormalige voorsitters nl. Peggy le Roux, Lina Venter 
en Ria Kritzinger was op Malieveldstreek se bestuur 
en Jean Coetzer was streekvoorsitter.

Flamboyant was by baie projekte betrokke in die 
gemeenskap.  Hier net ‘n paar onlangse projekte.

Dashaskool vir gestremdes – ons bak kolwyntjies en 
gaan help die kinders om dit te versier tydens hulle 
pouse.  Brei en hekel en maak sagte speelgoed wat ons 
by Lowveld Hospitaal uitdeel vir kinders wat ‘n operasie 
moet kry.  Leer Bergvlam Hoërskool se leerders hekel -, 
brei -, naald – en borduurwerk.  Brei en hekel eendjies 
om mense bewus te maak van orgaanskenking.  Deel 
dit in die omgewing en by Lowveld Hospitaal uit.  Brei 
blokkies vir Solidariteit.

Grendeltyd was ‘n onbekende terrein wat ons betree 
het.  Die Flambojanters het soos een man saamgestaan, 
en maskers begin maak vir onsself, mediese personeel 
en bejaardes.  Daar is fluks gewerk.  Patrone is uitgeruil, 
navorsing gedoen oor watter materiaal die beste sou 
werk, verskillende rekkies tot kinders se haarrekkies het 
in die slag gebly. 21 April 2020:  n Baie opwindende en 
geskiedkundige oomblik het vir Flamboyant-VLU-dames 
aangebreek.  Ons het die eerste digitale takvergadering 
gehou.  

Flamboyant is uniek in die opsig dat ons 
jongste lid 45 jaar is en ons oudste lid  
87 en die gemiddelde ouderdom is 68. SAAMGESTEL DEUR: ANNAMERIE WILKINSON

1 2
FOTO 1: Jeanette le Roux van Flamboyant en haar dogter Anita in middel is ‘n dame van Dignity Foundation Sy en Anita het 

saamgewerk om boodskap oor mensehandel aan skole te versprei. Die poppies wat gebrei is was 6000.
FOTO 2: Flamboyanttak se voorsitter Retha help om leerders te leer hekel

FOTO 3: Flamboyanttak Mrt/Apr 1995

 Flamboyant is uniek in die opsig dat ons jongste lid 
45 jaar is en ons oudste lid 87 en die gemiddelde 
ouderdom is 68.  So die jongstes het nou kans om by 
die oues te leer, wat ook die geval is.  Elke lid groei ook 
in haarself en ontdek haar talente vandat sy aangesluit 
het.  Almal ondersteun mekaar al is dit net met ‘n mooi 
gedagte op die WhatsApp-groep of bid vir mekaar in 
watter omstandigheid jy jou ookal bevind.  Ons probeer 
altyd met ‘n positiewe gesindheid alles aanpak. 

Rina Potgieter skryf die volgende gedig met die tak se 
45 ste verjaarsdag:

Ons 35-ste verjaardag voel soos gister …
tyd hardloop vinnig my liewe VLU-suster.

Opgewonde flamboyante vroue bymekaar 
met mooi herinneringe aan hierdie 45 jaar!

Ons kon lag en huil en gesels oor groeipyne -
beslis baie positiewe dinge so tussen die lyne.

VLU-Flamboyant se dames is vol ywer, passie en is toegewyd, 
ons het elke geleentheid aangegryp in hierdie tyd.

Van ons dien op VLU-Malieveld en Mpumalanga se hoofbestuur
’n heerlike voorreg wat ons besig hou - uur vir uur!

Om op te hef en VLU uit te leef is in ons bloed en are -
mag dit so wees vir nog baie jare!

Projekte is saam aangepak met volop idees,
talente en kennis is gedeel en ons het ook die beste gees!

Mag daar nog vele geseënde jare vir Flamboyanttak wees -
jare waarin ons missie en vise deel sal bly van ons VLU -vlees.  

Flamboyanttak
vervolg

Nelspruittak 

Die Nelspruittak van die VLU is in 1932 gestig 
onder die voorsitterskap van Mev. Odendaal.  Die 
stigterslede was onder andere mevroue Ehmke, 

Strahm, Van Wyk, Brand, Aling en Bisschoff.
Ongelukkig het baie inligting oor die eerste klompie 

jare van die tak se bestaan verlore geraak. 
Op 10 September 2002 word die sewentigste 

verjaardag van die tak gevier met ’n onthaal wat deur 
verskeie bestuurslede van VLU-Mpumalanga bygewoon 
is.  Die viering word ook deur ’n hele aantal oud-lede 
bygewoon. 

Ons vier Nelspruit tak se tagtigste verjaarsdag op 3 
November 2012.  Die funksie word gehou by die Orion 
Hotel waar die toring, wat ons tak se embleem is, ook 
gesien kan word.  Die tema is “Van toeka tot nou” en 
daar word dan ook ’n modeparade aangebied om klere te 
vertoon uit elke era van die tak se bestaan.

In 1981 werk die lede onder leiding van Lina Venter 
saam aan ’n tapisserie vir die SAVLU-volkstapisserie-projek.  
Die projek is deur die Wolraad geloods.  Die tapisserie is 
steeds te sien in die voorportaal van die Citrus Research 
Institute in Nelspruit.  Lina Venter word in 1986 verkies tot 
voorsitter van Malieveldstreek.

Die lede maak in 2000 en 2002 ’n kwilt.  Albei word 
uitgeloot en die fondse wat daarmee ingesamel word, word 
vir liefdadigheid aangewend.

In 2013 word die sak wat die lede uit afvalmateriaal 
gemaak het gekies as een van tien sakke wat na die 
kongres van die WBPV geneem word.

Nelspruittak het verskeie projekte aangepak om die 
gemeenskap te ondersteun.  Van die organisasies waarby 
ons betrokke geraak het, was:  GRIP (Greater Nelspruit 
Rape Intervention Programme), DASHA skool vir kinders 
met Down-sindroom, Asfaleia Kinderhuis, TAMAR tehuis 
vir mishandelde vroue en kinders.   

Die lede van Nelspruittak bedryf vir agt jaar ’n 
koffiekroeg by die Laeveld Agriskou.  Die fondse wat 
hiermee geïn word, word vir liefdadigheid aangewend.  In 
2014 wen ons dan ook die prys vir die top uitstaller by die 
skou.

Alhoewel ons in hierdie stadium ’n baie klein tak is, 
geniet ons dit steeds om maandeliks vergadering te hou 
en kennis en ervaring met mekaar te deel.  Die lede is ’n 
vriendelike en innemende groep ouer dames.

 Die lede is ’n vriendelike en innemende 
groep ouer dames.

FOTO 1: Elsa Steenkamp en Ria 
Liebenberg by die kwilt wat die lede 
in 2000 gemaak het. 
FOTO 2: Die lede tydens die 
viering van Nelspruit tak se 70ste 
bestaansjaar.
FOTO 3:  Mevv. Rina Potgieter en 
Lina Venter klink ’n glasie op die 80 
-ste verjaardag van die tak.1 2 3

Fleur-de-Lis

Die aandtak vir hoofsaaklik werkende vroue is op  
17 Mei 2001 in Nelspruit gestig. Die heel eerste 
bestuur was: Janet Alegra (Tesourier), Elza Vorster 

(Sameroeper), Petro Jordaan (Sekretaresse), Elba Kruger 
(Voorsitter), Hester Swanepoel (Skakelbeampte)

Fleur-de-Lis se 10de verjaardag 
word stylvol gevier met ‘n 
heerlike teeparty.

Fleur-de-Lis het bygedra 
tot die vaslegging van die 
rykdom, kleurrykheid en 
verskeidenheid deur die 
woord “fleur” in die 
Woordeboek van die 
Afrikaanse Taal te borg.

Betrokkenheid by die 
gemeenskap is belangrik. 

•	 Is betrokke by die Kamagugu-skool vir kinders 
met spesiale leer behoeftes.

•	 Sporttoerusting en skoonmaakmiddels word 
geskenk aan Victory Parkskool.

•	 Skenk gereeld kruideniersware en 
toiletware vir huis Tamar.

Fleur de Lis het in grendeltyd vier virtuele vergaderings 
aangebied waartydens ‘n nuwe hekel- of breisteek vir die 
kombersblokke waarmee ons besig is vir volgende jaar se 
projek, aangeleer is.

Die dames het baie gou die “Grendelgons” onder die 
knie gekry en die vergaderings het van die opening tot 
die afsluiting seepglad verloop met stemnota’s, emoji’s en 
sneltikteks!

Fleur-de-Lis het op 17 Mei 2020 hul 19de verjaardag 
“virtueel” gevier:  Elke lid het moeite gedoen om ‘n mooi 
teetafel/skinkbord te dek.  ‘n Spesiale eetdingetjie is 
gemaak en foto’s van ons individuele teepartye is met almal 
gedeel.

Lede het baie fluks aan verskeie projekte gewerk 
en verskeie “ou” projekte is uitgehaal, afgestof en 
klaargemaak.  Sommige lede het vir die eerste keer 
kruisiesteek-borduurwerk probeer en ‘n groot nuwe liefde 
ontdek.  Kombuistoestelle het pragtige nuwe jassies gekry, 
werkskamers is reggepak en tot die honde is bederf!  Daar 
is gebrei en hekel dat dit klap en Almarie het ook legkaart 
gebou.  Bak en brou was ook baie gewild tydens die 
grendeltyd en heelparty smulgeregte is voorgesit.  Maskers 
by die dosyne is gemaak!

Fleur de Listak bestaan uit ‘n groep uitgelese, 
raakvattervroue.  Een van die tak se 

kenmerkendste eienskappe is dat elke lid 
waarlik meelewend is.  Lede neem met 

oorgawe deel aan kompetisies en projekte 
sover as hul ander werksverpligtinge dit 

toelaat. Gesellige samesyn is belangrik.
Dit is heerlik om een maal per maand 

heerlik saam te kuier, van al die werksdruk 
te ontsnap en  om nuwe vaardigehede aan te 

leer en vrouwees te geniet.

Fleur de Listak bestaan uit ‘n groep 
uitgelese, raakvattervroue. SAAMGESTEL DEUR: JEANETTE RELLING

FOTO 1: Adri in aksie tydens die kaartjiemaak demonstrasie
FOTO 2: Grendelgroet

FOTO 3: Verjaardagtee. Fyn en vroulik

1 2 3

Lebombovallei

Hanna van den Berg was ‘n nuwe intrekker in die 
dorp en kom uit Tzaneen-area waar VLU sterk 
was.  Sy het paar vroue bymekaar gebring in 

Maart 2001 by Croc River Lodge in Komatipoort en vir hul 
vertel van die doen en late van VLU.  Heerlike eetgoedjies 
is voorgesit en daar en dan is ‘n komitee gestig en 
jaarprogram uitgewerk.  Santa Kruger was streekvoorsitter 
en het die tak kom inhuldig. 

•	 Ons hou van bome plant in die dorp elke jaar 
September.

•	 Elke jaar bederf ons tak die oumense tydens die 
jaarlikse skou met ‘n bederfete en ‘n kunstenaar. 

•	 Ons dra by tot ‘n matriekdogter se 
matriekafskeidsrok.

Gedurende Mei, Junie en Julie in 2020 word WhatsApp-
groepsvergaderings gehou.

Elma Basson en Stella du Preez bied ‘n herwinningsklas 
aan deur lekkergoed en skyfies se sakkies in dun stroke te 
skeur en dan ‘n handsak daarmee te maak deur dit oorkruis 
te vleg.

Wendy Bam demonstreer hoe om Battenbergkoek te 
bak en te versier.  Carla Badenhorst demonstreer ‘n ontbyt 
burrito vanuit haar huis.

In Juliemaand was daar ‘n demonstrasie om met sykouse 
of lang stroke plastieksakke, ‘n badkamermat te hekel.

Lede het ook deur middel van ŉ video-demonstrasie 
geleer om ciabattabrood te bak.  Dit was kostelik hoe die 
brode uitgekom het.  Baie vroue het heerlik gebak en brou 
in hierdie tyd.

Paar lede besluit om ‘n “lockdown” kwilt te maak deur 
klein borduurprente, van dit wat na aan die hart lê, uit te 
meet.

Maskers word ook gemaak vir omliggende boere en 
werkers.

Lebombovallei is ŉ vrolike, lewenslustige klomp 
vriendinne met omgee-harte en ‘n passie vir die lewe.  Ons 
VLU is die gom wat vriendinne bymekaar hou.  Die lus 
om nuwe tegnieke aan te leer en mekaar te ondersteun en 
motiveer is in elkeen se hart. 

SAAMGESTEL DEUR: JOELENE CALDEIRA     

Lebombovallei is ŉ vrolike, lewenslustige 
klomp vriendinne met omgee-harte

FOTO 1: Lebombovallei dames

FOTO 2: Tannie Hester Hughes 
was lekker verspot en het vir haar 
kleinseun ‘n broek gehekel. Hy wou 
rerig een gehad het.

FOTO 3: Kombers vir Karel: Ons 
tak het vir Karel van Mosambiek ‘n 
kombers gehekel met liefde, want 
sy ma en ouma is oorlede en hy het 
nooit so mooi bers gekry nie.1 2 3

5 5 Loerietak

Op voorstel van Sinie du Plessis, gesekondeer deur 
Lina Venter, die streeksverteenwoordiger, word 
op 18 Maart 1983 die tak aan huis van Sinie du 

Plessis gestig.  Tien stigterslede is teenwoordig en bestuur 
word gekies. Voorsitter: Marie Cronje, vise: Sinie du Plessis, 
sekretaresse/tesourier: Susan Strijdom, skakelbeampte: 
Isabel Steyn.

Loerie as naam en embleem word aanvaar.  Modeparade 
word gehou as fondsinsameling.

Loerietak is deel van Innibos-kunstefees van dag een en 
samel fondse in met hul koffiestal om skenkings en hulp 
aan die gemeenskap te bied en opheffing van die vrou te 
verseker.

Nuwe Loerietakvaandel word in gebruik geneem in 
Januarie 2014.  Vyf loeries pryk nou op hierdie vaandel 
om groei in ledetal en kennis uit te beeld.  Die vrugte dui 
op die vrug wat ons moet dra om ’n verskil te maak en stel 
voor liefde, vrede, vreugde, nederigheid, vriendelikheid en 
selfbeheersing.

Loerietak is baie betrokke by gemeenskap en 
Damascus-tuiste vir haweloses word van voedselskenkings 
voorsien en werksklasse aan vroue en mans word 
aangebied.

Ouetehuise en Kanker-organisasies word besoek en 
skenkings gemaak/ werksklasse gehou.

Diereversorgingseenhede word ondersteun deur 
medikasie en voertuig-instandhouding te verseker.

Pro-Gratia-skool vir Spesiale behoeftes:  Skenkings, 
handvlytklasse, kookklasse word aangebied,  Kersmarkte 
word gehou vir fondsinsameling asook ŉ golfdag en veiling 
vir Orgaanskenkings ondersteuning. (Nier oorplanting)

Pret het die Loeries verseker ook en met hul 30ste 
verjaarsdagviering het die Loeries ŉ heerlike pretdag 
saam met Steve Hofmeyer.

Die Korona-pandemie ruk almal tot stilstand wêreldwyd.  
Die Loeries se ingesteldheid was reg, ten spyte van 
omgekeerde lewens.  Digitale kommunikasie het ‘n norm 
geword en ons taklede het by die kontakmetode behendig 
aangepas en steeds vergadering gehou en so gebeur ons 
opwindende Loerietak-digitale Covid-19-vergadering op 30 
April 2020, by elkeen se grendeltuiste, tydens lockdown-
level 5.

Baie dankie aan Ciska (Voorsitter),en helpers vir die 
digitale vergadering inisiatief, asook vir die stapsgewyse 
demonstrasies van preservering (piesangblatjang), 
lekkergoed (honeycomb met neute) en gebak (mikrogolf 
koppiekoek).  

Almal word aangemoedig om kreatief besig te bly met die 
kompetisie-artikels as ‘n vlytige tydsverdryf.  

Hierdie digitale takvergadering is beslis ‘n 
geskiedkundige inskrywing op die Loerietak se 
2020-kalender! 

Die Loeries leer, lewe en los hul positiewe voetspore 
verseker.

SAAMGESTEL DEUR: IRIS KÜHN

Die Loeries leer, lewe en los hul 
positiewe voetspore verseker.

FOTO 1: Loerietak koffiestalletjie by Inniebos- Kunstefees

FOTO 2: Loerietaklede

FOTO 3: Loerietak artikels

FOTO 4: Vlu Loerietak bied ‘n pretoggend saam met Steve 
Hofmeyer tydens hulle 30ste verjaarsdagvieringe.

Queridatak

Henriette Schoeman, destydse SAVLU-
Presidente en Rina Potgieter, streekvoorsitter 
van Malieveldstreek, was teenwoordig by die 

stigtingsvergadering op 25 Maart 2010.  Rina Potgieter het 
die VLU aan die lede voorgestel en Henriette Schoeman 
het die VLU in geheel geskets.  Daar was 14 lede 
teenwoordig.  Voorstelle vir ‘n naam is gedoen en daar is 
op Querida besluit.  Die bestuur is verkies en die ledegeld 
is bepaal op R300.00.  Daar is ook besluit op watter dag 
en datum vergaderings sal plaasvind.  Drie lede wat by die 
stigting betrokke was en twee lede wat in daardie selfde 
jaar aangesluit het, is tans nog lede. 

In die tien jaar van die tak se bestaan is daar agt keer 
konferensie gewen met die meeste punte.

Op 9 Augustus 2011 het twee lede die tak 
verteenwoordig by die 80ste verjaardagviering van SAVLU 
by die Voortrekkermonument.

In die tak se eerste jaar van bestaan en slegs ses maande 
oud, het Querida al die pryse asook die Vuur-en-vlam-
trofee ontvang.

In 2011 was die tak die streekkoördineerder van 
Helpende Hand.  Nie-bederfbare goedere en klere is 

geskenk aan mnr. Andy de Beer van Illios vir die mense wat 
hy onder sy sorg gebring het totdat hulle weer gereed is 
om in te skakel by die samelewing.

Die tak het drie jaar agtereenvolgens die 
matriekafskeidsete by die Laeveld Akademie in Witrivier 
aangebied.  Dit is gestaak omdat dit onveilig begin raak het 
vir dames om so laat in die aand huistoe te ry.

Malieveld het in 2015 Solidariteit Helpende Hand 
se brei-‘n blok-projek ondersteun.  As sameroeper van 
Malieveldstreek, was dit Santa Kruger se taak om al die 
blokkies te versamel en dit aan Solidariteit te oorhandig.  
Op ‘n stadium was daar alreeds 3873 blokkies en 
17-voltooide komberse wat vervoer moes word.  Dit het 
meet en pas gekos om al die blokkies agter in haar voertuig 
te laai.

In 2016 het die tak die oudste lid in Malieveld gehad.  
Met haar dood was sy 89 jaar oud.

Die tak het ook in Junie 2016 aan die Alzu-
eierkompetisie deelgeneem waarvan Elena Martens ‘n 
finalis was.

Op 16 Februarie 2017 borg die tak R600.00 vir ‘n 
Mashesha-stoof wat skoner brand as wat ‘n vuur met hout 
sou brand en hoef gemeenskappe nie ver te gaan om hout 
aan te dra om kos te kook nie. Dit word bemark in afgeleë 
plekke waar skole gevoed word en word gebruik vir die 
opheffing van gemeenskappe en die mense wat vir hulle 
moet kook.

Die tak het vanaf 2017 begin om plastiese proppies 
bymekaar te maak ten einde ‘n rolstoel te bekom.  Daar 
moes 450-kg proppies wees om te kwalifiseer.  Dit het 
ongeveer 2 jaar geneem om dit bymekaar te kry en dit was 
‘n lang proses daarna om die stoel uiteindelik in die hande 
te kry. 

Vir die meeste van ons lede was Zoom 
 ‘n splinternuwe woord

SAAMGESTEL DEUR: STELLA VISSER EN DALEEN FARMER

FOTO 1: Santa Kruger se voertuig propvol gelaai met blokkies FOTO 2: Elena se bakkie  gelaai met proppies 
FOTO 3: Alzu-eierkompetisie deelnemers

Stigterslede van Querida in 2010

takgeskiedenis25 JAAR

Die tak het ook aan die Yellow Duck-projek deelgeneem 
en lede het ywerig deelgeneem en die mooiste eendjies 
gemaak.  Heelwat is versprei en van ons eendjies is, 
behalwe plaaslik versprei, Kaap, Ierland, Italië, Engeland, 
Stilbaai, Hermanus en Kanada toe.

In 2020 word Elena Martens, voormalige Voorsitter 
(2019) van die tak, verkies tot Streeksvoorsitter van 
Malieveld.

Lockdown”, inperking, grendeltyd.
In Querida-taal beteken dit kreatiwiteit, hekel-en- breityd, 

bak, brou en virtuele kuiertyd.  Die dames van Querida sit 
nie vir ’n oomblik ledig tydens hierdie vreemde tyd waarin 
ons leef nie.

Hekel en brei is die gunsteling tydverdryf en verskeie 
mantels, nekverwarmers, musse, truitjies, plekmatjies en 
stewelboordjies sien die lig.

Om maskers te maak was eers ’n noodsaaklikheid, maar 
het intussen in ’n kuns verander.  Ons dames het seker 
gemaak dat ’n redelike voorraad maskers by verskillende 

instansies afgelewer word, maar daarna het die pret 
begin.  Janetha Jooste wen die prys vir die oorspronklikste 
ontwerp!

Stella is dan ook die een wat die tak se wiele aan die 
rol hou en ons almal gereeld nooi vir ’n virtuele koffie-
afspraak, want ons is mos bekend vir ons gereelde koffie 
afsprake.  Die res van ons werk, maak skoon, spandeer tyd 
saam met die familie en leef elke dag vir die oomblik.

Van inkleur tot piouterwerk, babaklere en verjaarsdag 
partytjies, naaldvilt, fotografie en materiaal verf, Querida sal 
die swaarkry met lekkerkry klaarkry! 

Daar heers ‘n hegte band tussen die lede van die tak.  
Almal kom met mekaar oor die weg en daar is altyd ‘n 
gees van samehorigheid teenwoordig.  Ons reël gereeld 
koffiedrinksessies waar daar heerlik gekuier word.  Ons deel 
in mekaar se lief en leed en sal ver gaan om mekaar by te 
staan.

FOTO 1: Dromme vol proppies by Elena se huis
FOTO 2: Collage van al die grendeltyd aktiwiteite
FOTO 3: Santa Kruger en Elena Maartens tydens 
‘n werkklas
FOTO 4: Querida vier hul verjaarsdag
FOTO 5: Queridatak lede poseer met hul hoede21

Daar heers ‘n hegte 
band tussen die 
lede van die tak.

5Schoemanskloof

Op 24 September 1953 word tak gestig aan 
huis van Mev. Lina Havenga, plaas Somerset, 
Machadodorp, onder leiding van Mev. Lulu 

Gouws, hoofbestuurslid.  Haar raad was “start where 
you are with what you have”.  Mev. Havenga, verkies as 
voorsitter sê aan die lede: “Dis nie ‘n kuns om ‘n tak te stig 
nie, maar om dit aan die gang te hou”.

Verskeie uitstappies is aangepak deur die jare en 
geesdriftig bygewoon deur alle lede.  In 2004 was dit 
Milly’s Forel-aanleg, 2005 Swazi Candles in Swaziland, 
2006 Margaret Robberts kruieplaas, 2008 Graskop, 
Hazyview en Witrivier.

Hoogtepunte was daar ook volop:  2016 Kongres 
met Amorè Bekker en Jannie Moolman, 2018 vou van 

koerantpapiersakke vir Kongres, 2019 in Meimaand woon 
vyf lede mini-herfsskool by en Marina van Eeden bied 
Mochilla-werksklasse aan.

In 2019 geniet ons die heerlikste afsluitingsfunksie by 
Janet Marais en Shannon Hartslief en in 2020 ontvang 
Anna Wienand haar 20-jaar lidmaatskapkenteken.

Die tak se laaste vergadering was op 19 Maart 2020 en 
daarna was almal vir die grendeltyd ingehok. Ons dames 
het hulle besig gehou met die breiprojekte en ook allerlei 
produkte en handwerk vir hul self en hul huise.

Ofskoon ons die tak met die minste lede is, heers daar 
die grootste vriendskapsbande tussen ons lede.

SAAMGESTEL DEUR: AMANDA VAN DER LINDE

Ofskoon ons die tak met die minste lede is, 
heers daar die grootste vriendskapsbande 

tussen ons lede.

1

FOTO 1: Groep lede wat ‘n onlangse 
vergadering bygewoon het.

FOTO 2: 20 Jaar toekenning

FOTO 3: Grendeltyd aktiwiteite

FOTO 4: Swaziland

FOTO 5:Uitstappie na Forelaanleg

FOTO 6: Elana Pieters besig met Crasy 
Patchwork 
              
FOTO 7: Amore Bekker

5 Vlamlelietak
SAAMGESTEL DEUR: KATO NEVELING

Vlamlelietak is gestig op 18 Februarie 2014 
met sewe lede.  Mariette Joubert, toe 
Malieveldstreeksvoorsitter en Rina Potgieter, toe 

Mpumalanga-presidente was teenwoordig en Sunette 
Barnard is verkies as Vlamlelie se eerste voorsitter.

Twee lede, Sunette Barnard en Maaida Miljo was 
vanaf 2012 tot 2018 betrokke by Huletts se jaarlikse 
koeksister/gebak-kompetisies as beoordelaars en het 
SAVLU verteenwoordig. In die blomme afdeling by 
Konferensie 2019 het Dolla Ferreira en Mariaan Lourens 
albei in hul onderskeie afdelings eerste pryse verower.

Ons Vlamlelievoorsitter, Sunette Barnard, word verkies as 
Malieveld se streeksvoorsitter in 2018. Onder leiding van 
Sunette Barnard en Maaida Miljo was ons tak ook vanaf 
2014 tot 2018 betrokke by Kansa se jaarlikse Shavaton.  
Die tak is vir jare al betrokke by Huis Bethlehem-kinderhuis 
en Huis Tamar vir mishandelde vroue en kinders.

Sommige lede het nie toegang het tot ‘n rekenaar of 
netwerk nie en virtuele vergaderings was nie moontlik in 
die grendelperiode nie.  Vlamlelietak het wel ‘n WhatsApp-
groep waar lede deurentyd in verbinding met mekaar is en 
is verjaarsdae en belangrike gebeure hier aangekondig.

Lede het hier ook nie stilgesit nie en is tuis maskers 
gemaak vir verskeie instansies. Kos en klere is ook 
geneem vir Huis Tamar, ‘n toevlugsoord vir mishandelde 
vroue en kinders. Vlamlelietak bestaan uit dames met 
uiteenlopende persoonlikhede en belangstellings wat 
betrokke is by die gemeenskap en baie lekker saamkuier en 
werk.     

Vlamlelietak bestaan uit dames 
met uiteenlopende persoonlikhede en 

belangstellings

FOTO 1: Vlamlelies hou vergadering by Halls
FOTO 2: Vlamlelies pryk met hul pers hoede by streeksvergadering
FOTO 3: Voorbereiding vir Streeksvergadering
FOTO 4: Vlamlelies by die Shavathon

Stigterslede in 2014



72 |

MalieveldstreekMalieveldstreek

72 | Gedenkboek | Ons vier 25 jaar!

FOTO 1: Gemaskerde Barbertonners
FOTO 2: Barbertonlede vier Valentynsdag
FOTO 3: Grendeltyd aktiwiteite

Barberton 
SAAMGESTEL DEUR: DAWN GELDERBLOM

In 1933 verhuis Mev. Jane Hollebrands vanaf 
Klerksdorp, waar sy ‘n VLU-lid was, na Barberton en 
begin die dorp se VLU-tak.  Sy was vir 18 jaar lank 

voorsitter in die tak en is daarna ‘n erelid gemaak.
Barberton VLU-tak is dus al 87 jaar in bestaan en gaan 

van krag tot krag.  Daar was maar jare wat die tak gesukkel 
het, maar tans is dit ‘n tak wat jaarliks groei en al hoe meer 
jonger dames sluit aan. 

In Augustus 1993 vier Barbertontak hul 60 ste 
bestaansjaar met ŉ Takfees.  En wat ‘n fees was dit nie!  
Potjiekos en opvoerings, voorlesings en besoeke deur oud-
voorsitters.

Gedurende 2003 kry die tak ‘n nuwe vaandel wat Tersia 
Buyskes verf en Alet Chadwick borduur.  Met trots is die 
vaandel gebruik tot 2019 toe die tak bietjie moderniseer 
en ‘n nuwe vaandel kry.  Louise van Wyngaard, die huidige 
voorsitter het hom ontwerp en dit spreek van pragtige 
moderne vrouwees.

Gedurende 2013 vier Barbertontak hul 80ste 
bestaansjaar.  Die fees was omtrent die gelyke van die 
dorp se 100-jaar feesviering!

Gedurende die laat 1990’s en vroeë 2000’s woeker 
Barberton met uitstappies en optredes en spog menigmaal 
met die meeste punte in Mpumalanga!

Barberton se tak beplan om weer volstoom uitstappies 
te doen en soveel moontlik jonger dames te werf wat kan 
leer by die ouer dames!  Ons ouer lede is vir ons kosbare 
stukkies goud wat soveel kennis en vaardighede het wat 

hul met baie geduld en liefde aan ons leer. 
Gedurende die grendeltyd woeker die dames van 

Barberton behoorlik.  Ongelukkig kan ons weer eens nie 
vergadering hou nie, maar die dames hou hulself behoorlik 
besig tuis met pragtige handwerk en gee raad en kuier so 
saam-saam op die WhatsApp-groepie.

Dawn Gelderblom stel haar eie skoonheidsreeks 
bekend, gemaak van honderd persent natuurlike produkte 
en maak haar heel eerste Macrameprojek in haar lewe!  
Daar word nog steeds sokkies en mussies gebrei vir CANSA 
tussen al die ander projekte deur.  Joelene van der Walt 
koop verf en plakpapier en doen haar hele kombuis self 
oor.  Baie harde werk later, en ‘n hele paar stywe spiere, is 
dit ‘n projek waarop sy baie trots kan wees en waardig om 
in ‘n tydskrif gepubliseer te word!  Frina de Wit maak die 
mooiste laslappietafeldoek vir haar dogter.  Marthie Lubbe 
gebruik ou wynbottels om die oulikste diertjies te maak en 
Macrame ook dat die biesies bewe.  Vanessa Range maak 
die interessantste ligskerm met tou en gom, 

Barberton VLU-tak lig ‘n glasie op die volgende 25 jaar 
met ons missie om die gemeenskap te help en te verryk 
en soveel moontlike nuwe dames te kry om deel te word 
van ‘n waarlik pragtige instansie.

takgeskiedenis25 JAAR

“...ons missie om die gemeenskap te help 
en te verryk en soveel moontlike nuwe 

dames te kry om deel te word...” 

Gelukwense van
Gemeenskap

‘N JAAR  
VAN 

WYSHEID
STREEKSVOORSITTER SUIKERBOSSTREEK

 Elsie
Inspirasie-stasie met

Coetzee

GRENDELTYD

Die jaar 2020, volgens my dagboek, “’n Jaar 
van Wysheid” was voorwaar ‘n jaar van nuwe 
ervaringe.

Volgens HAT is om wys te wees,om kennis te besit en dit 
met goeie oordeel te gebruik.

‘n Afgeleide vorm van wys is ook dan wysig en in hierdie 
tydperk is ons normale omstandighede beslis gewysig en 
omgekeer.

Niemand van ons het enige ervaring of kennis van 
‘n grendeltyd gehad nie, maar ons moes daardeur en 
duidelik is VLU-vroue innoverend en kreatief.  Uit al die 
berigte en foto’s wat die afgelope maande gedeel is, is 
familiebande versterk, stokperdjies en kreatiwiteit tot nuwe 
hoogtes gevoer en het talente waarvan ons nie bewus was 
nie, na vore gekom.

Ongelukkig het dit ook gelei tot finansiële swaarkry en 
moeilike omstandighede by vele van ons lede en vir hulle 
kan ons net bid op uitkoms en beter tye.

Baie dankie dan ook aan alle lede wat gemeenskappe 
ondersteun het met maskers, kos en onderskraging waar 
dit so nodig was. 

Intussen is die inperkingmaatreëls darem verslap en 
saam met die Lente kruip almal so geleidelik weer uit hul 
kokonne en kan ons weer begin saamkuier.  Saam met die 
groenigheid wat in die natuur ontluik, kry ons weer nuwe 
hoop en lus.

Laat ons dan vanjaar se ervaringe en kennis wat ons 
versamel het, met insig toepas in ons lewe sodat ons met 
wysheid en oorleg en regverdigheid kan leef en wel 2020, 
‘n jaar van Wysheid maak. 

Suikerbosstreek wil dan ook hiermee VLUM gelukwens 
met hul 25-ste bestaansjaar.

Mag die bestuur dan ook met Wysheid geseën word in 
hul besluite en mag hierdie jeugdige jong dame groei tot ’n 
dinamiese ikoon.

Suikerbosgroete.

“Do all the good you can 
 by all the means you can,
 in all the places you can.
 at all the times you can
 to all the people you can

 as long as you can”                                     
JOHN WESLEY

Elsie Coetzee

Suikerbosstreek die afgelope 

25 JAAR
Die streek beleef  ‘n bloeitydperk en met  
verloop van tyd ontstaan nuwe takke.

Suikerbosstreek word gestig na die verdere 
ontbondeling van streke in Mpumalanga in 2005 
en bestaan uit Lydenburgtak (aanvanklik deel van 

Malieveldstreek), Spekboomtak (Ohrigstad omgewing), 
Belfasttak (Vanaf Middelburgstreek), Machadodorp, Sabie 
en Graskop, asook Aalwyntak van Laersdrift met eerste 
streekvoorsitter Karen Steenekamp.

Die streek beleef ‘n bloeitydperk en met verloop van tyd 
ontstaan nuwe takke soos die Arum-aandtak van Belfast 
en die Streliziatak in Lydenburg.  Kannabastak stig af van 
Lydenburgtak aangesien dit vir lede met skoolgaande 
kinders moeilik is met bywoning van ‘n middagtak.

Ongelukkig gaan takke ook tot niet weens verlies aan 
lede.  Spekboomtak ontbind.  In 2013 moet ook die 
Kannabas- en Lydenburgtakke saamsmelt en word die 
Hibiscustak gestig. Machadotak ontbind ook.

Dullstroom het vir baie jare ‘n tak gehad, Kleinbegin, maar 
was reeds ontbind voor die ontbondeling weens lede wat 
die dorp verlaat het.  In 2019 ontstaan daar ’n behoefte dat 
‘n tak weer gestig word en so ontstaan die Suikerbekkietak 
in Dullstroom vroeg in 2020.

Hoewel die kleinste streek in Mpumalanga met lede 
vêr uitmekaar, heers daar ‘n besondere band onder die 
lede en word streeksdae baie goed ondersteun.  In 2010 
ondersteun lede die skooltassieprojek., die VLU-roos word 
aangekoop en in tuine geplant in 2011 en Woman walk the 
world staptogte vind plaas in verskeie dorpe.

Die afsluitingsfunksies 
is nog al die jare die 
hoogtepunt.  Lede het al 
rolbal gespeel, kwekerye 
besoek, Dullstroom besoek en 
ook’n heerlike internasionale 
dag is aangebied. Ook word 
kunstenaars soos Esra Bosch 
besoek.

Vele werksklasse en 
demonstrasies word 
aangebied en bygewoon en lede is altyd ywerig om die 
nuutste tegnieke aan te leer.

Takke kry beurte om die konferensie aan te bied waar 
lede positief saamwerk en pragtige dae om ‘n bepaalde 
tema aanbied.  Ons kuier onder meer in sprokiesland in 
Sabie, herwin in Graskop, raak nostalgies in Machadodorp, 
is deftig in swart en wit in Belfast en raak boheems in 
Lydenburg.

Projekte word in elke tak aangepak om die onderskeie 
gemeenskappe waarin die dorpe is, te help en by te staan.  
So baat onder andere verskeie rusoorde, kinderhuise, 
skole en dienste by die VLU-takke van die streek en 
word bydraes, hulp en kos voorsien.  Plastiese tafeldoeke 
gaan aan SANEL, 753 poppies word gebrei vir informele 
nedersettings asook honderdes vir die Dignity-projek, 
diertjies word gebrei vir kankerpasiënte, vroetelboeke vir 
Dimensielyers en kersetes en bejaardesorg in alle dorpe. 

Karen Steenekamp word opgevolg deur Marie Venter 
as streeksvoorsitter.  Na haar termyn van ses jaar neem 
Titia Engelbrecht die leisels en tans is Elsie Coetzee die 
streeksvoorsitter.

‘n Baie spesiale tafeldoek vir konferensie is ontwerp 
en borduur deur Bernina van Lydenburg waar elke tak se 
embleem op voorkom.  Mev. Titia Engelbrecht het ook 
‘n moderne streeksvaandel vir die streek ontwerp en 
aangekoop as geskenk aan die streek met haar uittrede in 
2015.

HIERDIE VERSLAG SAAMGESTEL DEUR: ELSIE COETZEE
MET DANK AAN TITIA ENGELBRECHT, MARI DU PREEZ EN EILEEN ROOS

Rina en Elsie sny koek 
Konferensei 2016

Konferensie in Machadodorp Titia Engelbrecht lei bestuursvergadering

Aalwyntak
SAAMGESTEL DEUR:  LINDA ENGELBRECHT 

Op 22 Februarie 1991 is die stigtingsvergadering 
van Aalwyntak met 12 lede.

Bestuur bestaan uit voorsitter, Mathilda Nel, 
vise, Kitty van der Woude, sekretaresse, Marina Swanepoel 
en tesourier, Estie Engelbrecht.

Addisionele lede is Martha van Rooyen, Wilma Davel, 
Aldie van der Westhuizen en Rita Snyders, skakelbeampte, 
Sarita Pieterse.

•	 Die eerste Streekkonferensie wat gehou is was op 1 
Februarie 1994. 

•	 In 2005 was Kitty van Wyk voorsitter, asook vanaf 
2009 tot 2010.

•	 2011 plant Aalwyntak rose by ŉ behuisingsprojek in 
Roossenekal.

•	 2012 bied Aalwyn die streekkonferensie aan en is dit 
ook die tak se 21ste verjaarsdagvieringe.

•	 2014-2016 is Nanette Dreyer voorsitter en vanaf 
2017-2020 Linda Engelbrecht.

Uitstappies was daar ook: Besoek Kinderhuis Belfast 
in 2011 waar truie oorhandig is aan die kinders, 
Sampioenplaas in 2012 en ŉ uitstappie na Serengeti naby 
Groblersdal in 2014.

Blinkwatermeule-uitstappie vind plaas in 2013 en ŉ 
behoeftige kleuterskoolklas word geskrop en uitgesorteer in 
2014.

Hannetjie van der Merwe se forelkwekery word besoek 
in 2018, die Wolma eierplaas in 2017 terwyl ons in 2018 
gaan fliek en uiteet in Witbank. 

Tak besoek gereeld Thanda Bantu Lodge en maak 
sanitêre doekies vir behoeftige vrouens.

Aalwyntak was, soos die meeste takke in Suikerbosstreek, 
nie in staat om vergaderings in 2020 te hou nie.

Tog het lede hul kant gebring en veral Amamda Lombaard 
en Annelie Fourie spring agter die naaimasjiene in en maak 
en deel maskers uit.

Amanda Lombaard se man sterf in die grendeltydperk 
en sy gaan die tak verlaat.

Amanda was ŉ groot aanwins vir Aalwyntak en dis ŉ groot 
verlies. Aalwyn wil haar dan ook hiermee alle voorspoed 
toewens met haar nuwe tuiste en vertrou dat sy daar net so 
goed gaan inskakel by die gemeenskap.

Mara Hodgkinson was in ook weer in die hospitaal agv 
haar stryd teen kanker.  Ons wens haar ook beterskap toe. 

FOTO 1: Dames by Aalwyntak konferensie
FOTO 2: Nanette Dreyer en Elsie by 
Mpumalanga-skou
FOTO 3: Aalwyntaklede
FOTO 4: Aalwyn konferensie
FOTO 5: Aalwynlede kuier by Kongres

...lede hul kant gebring en 
spring agter die naaimasjiene in en  

maak en deel maskers uit.

Aalwyntak

Amanda Lombaard se man het in 2010 ‘n goeie aanbod gekry om 
terug te kom na die Departement van Waterwese en dit is hoe hul 
op Roossenekal beland het. Alles was vreemd en die werklikheid van 
alleenheid en eensaamheid het haar oorweldig. 

Sy vertel verder. “ Terwyl ek besig was om myself baie jammer te kry, 
klop daar iemand aan die agterdeur en hier staan ‘n wildvreemde vrou 
voor my.  Na ‘n lekker koppie koffie vertel sy my van Roossenekal en al 
die goed wat hier te doen is.  Sy vertel ook vir my van die VLU.  

Nodeloos om te sê op die Woensdag by Koringhuis, stap ek ongenooid 
en baie benoud by die vergadering in.  Om alles te kroon was dit 
ook ‘n dag van beoordeling.  Gelukkig het niemand my by die deur 
uitgegooi nie en is ek in ‘n kring van ‘n aangename klomp vrouens 
opgeneem.  My aansluitdatum was 1 April 2010.  Daardie dag het 
my lewe verander.  Skielik het ek tyd gehad vir vriendinne.  Ek het 
geleer van hoe naaldwerk, brei- en hekelwerk gedoen word op die 
regte manier.  As ek moet terugdink hoe “groot” ek geword het in die 
leerproses was dit wonderlik.  Ek het selfs my hand aan borduurwerk 
gewaag.  Partykeer met sukses, ander kere nie so goed nie, maar dit was 
‘n lekker leerproses.  In die 10 jaar het ek my net twee keer gruwelik vir 
die beoordelaars vervies, maar verder het ek verskriklik baie van hulle 
geleer.  Bak en brou was nou nie my gunsteling nie, maar met Mara 
se ondersteuning het ek tog so hier en daar probeer.  Ek het selfs nou 
my hand aan die inlê van groente gesit, selfs nou die dag vir die eerste 
keer beskuit geknie en gebak.  Dit is wat VLU vir my gedoen het.  Ek het 
geleer en sou seker nog baie kon leer.  Sukkel nog steeds om my hoeke 
in die sakke netjies te maak.

Dan is daar die konferensies en die kongresse.  Dit was vir my die 
hoogtepunte van die jaar.  Die laaste twee jaar was Connie te siek en 
kon ek nie rêrig na die kongresse toe gaan nie, maar my hart was altyd 
daar.  Ek het so baie mense ontmoet en leer ken.   

Ek gaan julle almal baie mis.  Ek gaan die uitdagings mis.  Op Jan 
Kempdorp is daar nie ‘n VLU nie maar wel VLV-Kaapland.  Ek het tot ‘n 
kontakpersoon se nommer.  Sodra ek my voete gevind het en uitgepak 
het, gaan ek hulle beslis kontak.  Wie weet, dalk is ek so gelukkig om in 
so ‘n oulike groep en tak te beland as wat ek hier was.

Ek gaan julle baie mis.  Mag julle ryklik geseën wees in julle 
werksaamhede.  Dankie vir alles wat ek by julle geleer het en die 
voorreg wat ek gehad het om deel van Aalwyntak en Suikerbosstreek te 
kon wees. Ek  spreek God se Seën, Genade en Liefde oor julle uit.

Die mense wat ek lief het
Kom groei op my soos mos

Daar laat ek hul na hartelus gedy
En loop ek deur die wêreld

 Beskut teen die koue -
Die snoesigheid self:

Ek met my moskombersie
En as daar ‘n oorlog kom

Word die mense wat ek lief het
’n ekstra liefdeslaag om my

So marsjeer ek deur die wêreld
Gepantser teen die vuur

Die onaantasbaarheid self:
Ek met my menskombersie

Maar as iemand wat op my gegroei het
Weg moet gaan

Dan sit daar ‘n seerplek
Dan sluip ek deur die wêreld

Die kwesbaarheid self:
Ek met my seerplek

Wat net nie wil genees nie

GROETGROET
Aalwyntak groet ‘n geliefde lid,  
Amanda Lombaard, wat verhuis.

Amanda, Aalwyntak en Suikerbosstreek gaan jou verseker mis.
Ons wens jou die beste toe in jou nuwe tuiste en mag jy daar ook gelukkig wees.

BOODSKAP DEUR:  AMANDA LOMBAARD

SAAMGESTEL DEUR:  ELZABE HOLTZHAUZEN

VLU-blomsaadjies word geplant in die harte van 
hulle lede.  (Dankie Belfasttak!)  Twee lede moes 
egter bedank uit die Belfasttak as gevolg van 

werksverpligtinge, maar hierdie VLU-saadjie wou net 
nie bes gee nie.  Die verlange het so erg geword dat die 
behoefte aan ’n aandtak ontstaan het. Met die hulp van 
wyle Marie Venter (VLUM-voorsitter), Sonia Snyman en 
Elzabé Holtzhausen is die Arumblom geplant in die VLUM-
tuin, want wie kan dan nou NIE sonder VLU nie?  

Op 26 Oktober 2006, met net ses lede teenwoordig, 
het die eerste vergadering plaasgevind.  Vol waagmoed en 
opwinding is die ‘moets’ en die ‘moenies’ bespreek,   En al 
die artikels!!  Niemand kon wag om te begin nie.

Baie doelgerig en passievol is gewaak oor die 
bedrywighede, werksaamhede en groei van die nuwe 
tak.  Gou het sy geleer om soos elke ander VLUM-tak 
deel te wees van al die bedrywighede en sake van die dag 
en, alhoewel al die lede werkende dames was, het almal 
saamgespan om soveel as moontlik bydraes te maak tot 
die VLUM-tuin, want dit is tog lekker om almal so saam te 
blom!

Dorings en distels is natuurlik altyd teenwoordig.  Net 
soos die seisoene kom en gaan het die ledegetalle ook 
gewissel.  In sy bloeitydperk spog Arumtak tog wel met 
twaalf betalende lede.  

Werkswinkels was ook ’n doring.  Niemand wil sommer 
klasse saans aanbied nie. “... te donker”, “te ver”.  Gelukkig 
het Arum ’n plan gehad.  Lede se eie kennismag is ontgin – 
PRET!!  Hier en daar was daar tog iemand agter ’n bossie 
uitgeskrop wat bereid was om uit te help.  Drienie Alant 
was so ’n agter-die-bossiemens.  Sy het een aand tot na 
tien gesit met die dames met fyne borduurwerk.  Aandlug 
is maar dof vir die oë, maar Drienie het net aangehou 
totdat almal ietsie kon borduur.  Dankie Drienie!

En die lekkerste? Konferensie 2014.  Onvergeetlik!! Dit 
was uiteindelik Arum se beurt om dit aan te bied.  Klein 
takkies – GROOT blomme.  Met ’n klein ledetal, maar meer 
as genoeg entoesiasme het almal saamgespan vir ’n keurige 
en aangename funksie.  Dankie VLUM!

Maar ongelukkig, soos met alles in die lewe, moes ook 
die Arumtak haar koppie buig en groet.  Vir 14 jaar het vyf 
voorsitters en talle lede die Arum-blom help groei en gedy.  
Dankie vir elke liewe een se bydrae, liefde en omgee.

Mag die ARUM-blom vir ewig in julle harte voortleef.

ONS GROETONS GROET
Arumtak ...soos met alles in die lewe, moes ook die 

Arumtak haar koppie buig en groet. 

Mag die ARUM-blom vir 
ewig in julle harte voortleef.

FOTO 1: Arum 2020
FOTO 2: Arumlede
FOTO 3: Sonja Snyman is al 25 jaar lid van VLU

Belfasttak
SAAMGESTEL DEUR:  WELDA DU TOIT EN 

MEDEWERKERS MARI DU PREEZ, EILEEN ROOS 
EN ELSIE COETZEE

Onder voorsitterskap van mnr Piet Ahlers van die 
Belfast-boerevereeniging, is Belfasttak gestig 
op 13 November 1948, met 22 lede.  Mev. 

Nellie Reynolds, ‘n TVLU-staatmaker van Dullstroom en 
mej. Snyman van Pretoria was eregaste.  Mnr. Kolbe, 
voorligtingsbeampte het gepraat oor die behoefte van 
‘n TVLU-tak te Belfast.  Die bestuur met stigting was 
mevroue J de Haan (voorsitter), S van Heerden (vise), E 
Mare (sekretaresse), M Collins (tesourier), G Coetzee, J 
Breytenbach, F Kolbe, M Strydom, C van Pletson en M 
Wessels. 

Baie wonderlike tye is belewe.  Bekwame dames het die 
leiding geneem en uitmuntende werke is gelewer wat nog 
vandag in huise hang of reeds vererf is.  (Die Wolraad-
borduurartikel waaraan verskeie dames borduur het, hang 
vandag steeds in die plaaslike rusoord se eetsaal.)

In 1994 kom daar groot veranderinge in die land en 
ook TVLU moes verander.  Waar Belfast vroeër onder 
Middelburg geval het, is hul verskuif na Lydenburg, en is 
deel van die Suikerbosstreek tans onder leiding van Elsie 
Coetzee. 

Huidige bestuurspan is Tania van Rooyen (voorsitter), 
Lydia Dedekind (vise), Welda du Toit (sekretaresse en 
skakelbeampte), Santie Kotze (tesourier), Mariet van 
Rensburg (sameroeper) en Cynthia Campher

Vroeër jare het Belfasttak gereeld opgetree as 
spyseniers vir troues en ander geleenthede.

Daar was ook jaarlikse internasionale dae, waaroor die 
dames gereeld nog praat.

Deur die jare was Belfast verteenwoordig by 
konferensies en meeste kongresse en wen selfs in 2004 
die toekenning op kongres as tak met meeste punte! 

Daar loop ‘n goue draad van welwillenheid van toeka tot 
nou en meelewing met die gemeenskap speel nog steeds 
ŉ belangrike rol.  In 2012 word ŉ Victoriaanse tee-oggend 
gehou met Stephan Welz, oudhede-kenner  Ons hou 
modeparades as bekendstelling vir VLU met ons eie lede as 
modelle

Die flukse dames van die tak het die spyseniering 
gedoen vir die jaarlikse Kankertee in Oktober 2016, asook 
vir verskeie funksies.

Kankerprojekte geniet aandag en die “Pienk-ladies” bring 
ŉ besoek.  Die nood van die Karoo-boere het die dames 
aangegryp en dose vol voedsel, skoonmaakmiddels en mooi 
goed is bymekaar gemaak. 

Belfast Rusoord, ouetehuis van Belfast, kry groot 
ondersteuning van ons tak.  Gedurende die laaste vyf 
jaar is daar fondsinsamelings gehou, van golfdae tot 
pannekoekverkopings.  Hierdie fondse is aangewend om 

Die tak is ook baie entoesiasties wanneer dit by 
kompetisies kom, neem ywerig deel en presteer  

op streekvlak.

FOTO 1: Belfast verjaar
FOTO 2: Belfastlede hou modeparade
FOTO 3: Eileen Roos demonstreer die 
maak van seep
FOTO 4: Belfast taklede klink ‘n glasie op 
die tak
FOTO 5: Belfast besoek Alzu-eierplaas
FOTO 6: Belfast by Kongres in Numbi

Belfasttak groet Mari du Preez wat 
verhuis
BELFASTTAK
Mari wat vir 27-jaar lid van die Belfasttak was en wat nou Desember 
na Pretoria verhuis skryf:  ”Dit was ‘n wonderlike voorreg om vir 
27-jaar aan ‘n dinamiese organisasie soos die Vroue Landbou-unie te 
kon behoort.  Hier het ek die geleentheid gekry om vriendskappe te 
ontwikkel en my talente te ontdek.  Baie dankie aan almal in die VLU 
wat my lewe so verryk het.“
Mari het gematrikuleer aan die Hoërskool Danielskuil en het 
daarna haar onderwysdiploma verwerf en haar BA-graad aan Unisa 
behaal  Sy het  vir baie jare onderwys gegee in Belfast waar sy ook 
departementshoof in tale was. 
Na haar uittrede uit die onderwys word Mari lid van Belfasttak waar sy 
altyd op die bestuur dien.  Sy was ondere andere vir ses jaar voorsitter 
van die tak, was vir tien jaar op die bestuur van Suikerbosstreek as 
skakelbeampte en later as vise-streekvoorsitter.

Mari skryf verder:  “Dit was lekker 
om betrokke te wees en myself 
uit te leef.  Ek het goed presteer 
in die kompetisies en ‘n leêr vol 
sertifikate kan daarvan getuig. “
Gebak, gebottel, fotografie , skryfkuns 
en blommerangskikkings was haar fortè.  
Mari was altyd bereid om demonstrasies en 
lesings aan te bied en haar kennis te deel op takvergaderings en 
tydens streeksdae.  Ook kon daar altyd op haar knoppie gedruk word 
vir hulp met funksies en vergaderings en sy was ‘n getroue bywoner 
van vergaderings, werkklasse en demonstrasies.  Belfast verloor ‘n 
bekwame , entoesiastiese lid en geliefde vriendin.

Namens die Suikerbosstreek en Belfasttak wil ons haar ‘n geseënde 
aftreetyd toewens en die hoop uitspreek dat sy en Danie baie 
gelukkig in hul nuwe tuiste sal wees.

ONS GROET

vir die binnehof by die Rusoord ‘n groot afdak op te rig 
waar die bejaardes nou heerlik sit en kuier, braai, rugby 
kyk, musiek luister en verjaarsdae vier.  Verder is daar ook 
beddegoed aangekoop.

Belfasttak veterane Florence Duggan, 62-jaar lid, 
Lollie van den Heever, 55 jaar, Eileen Roos, 44 jaar, 
Elsie Coetzee, 41 jaar en Marie du Preez, 26 jaar se jare 
lidmaatskap getuig van Belfasttak se sterk betrokkenheid 
met mekaar en die samelewing.  Die tak is ook baie 
entoesiasties wanneer dit by kompetisies kom, neem 
ywerig deel en presteer op streekvlak .

Deur die jare was daar vele uitstappies, Gold Reef 
City, Nelspruit Botaniese tuine, Sabie, sywurmplaas 
en die tempel in Bronkhorstspruit is al besoek.  Drie 
lede woon die 80-ste verjaarsdag van SAVLU by die 
Voortrekkermonument by.

In 2017 het Joan Williams, Welda du Toit, Martie 
Grobler, Huibri Kotze, Elsie Coetzee en Tania van Rooyen 
deelgeneem aan Alsu Tour de Farm-fietswedren in ons 
takhempies.

In Oktober 2017 het ‘n klompie vrolike VLU-dames 
in ‘n bussie gespring en gaan besoek aflê by Alzu se 
hoenderplaas.  In 2019 het Belfasttak ‘n heerlike uitstappie 
gehad na Joubert en Seuns in Schoemanskloof en die “High 
tea” by Walkersons in Dullstroom was ŉ heerlike fees.

As gevolg van Covid-19 is ons almal gehok in 2020 
en kan nie vergaderings hou nie.  Dit skrik ons egter nie 
af nie want, soos ware VLU-dames is ons almal goed 
geinspireerd om die beste van die tyd te maak.  Ons 
“kuier” heerlik saam op WhatsApp en beleef ‘n nuwe 
ervaring van deel.  Die meeste het ou artikels in kaste 

wat nou met nuwe geesdrif 
aangepak word om af te 
handel.  Party het ingespring 
om maskers te maak vir die 
rusoord en ander wat ook 
nodig het, terwyl ander begin 
brei en hekel.  YouTube word 
ingespan as leermeester.  
Daar is groot geesdrif om 
soveel moontlik in die tyd 
van afsondering te doen.  
Nuwe agterkleinkinders word 
gebore, en huweliksherdenkings op ‘n nuwe manier gevier.  
Ons drink almal saam tee op ‘n vasgestelde tyd. 

Gedurende die eerste paar weke van grendeltyd moes 
ons maar klaarkom met dit wat ons het in die kaste.  So is 
vele take afgehandel en wolle opgebruik.  Die dames spog 
ook met hulle pragtige herfstuine en projekte in die tuin 
en op die stoep. 

 So kry ons intussen die nuwe aanlyn Communiqué.  Dis 
nou heerlik om te lees en dis so vol artikels.  Dankie aan 
Elsie en haar span.  Verder vermaak Cindy Coetzee ons met 
haar plasings op FB. Dis ‘n groot jammerte dat ons die jaar 
nie kongres kan hou nie, maar volgende jaar maak ons 
weer so.

Almal kry ook maar swaar met kinders en geliefdes wat 
in ander provinsies bly en waar  daardie kuiers nog moet 
wag. Intussen sien almal met groot verwagting uit om weer 
vergaderings te kan hou.  Verseker gaan dit ‘n fees wees.

takgeskiedenis25 JAARBelfasttak vervolg

Graskoptak 
SAAMGESTEL DEUR:  SONJA VERMAAK EN JUBILIE SMIT

Die tak is gestig deur Marie Venter en Annatjie Smit.  
Marie Venter was die eerste streeksvoorsitter wat 
Graskop opgelewer het en sy is opgevolg deur Titia 

Engelbrecht ook van Graskoptak.  Beide het hul termyn van 
ses jaar uitgedien.

Ek, Sonja Vermaak,was deel van VLU-Graskop vanaf 
1997 tot 2007 en dit was heerlike tye gewees saam met 
onder andere Adriana Smit, Ria Beetge, Marie Venter, 
Helen de Wit, Dinkie Ehlers, Anel Plessers, Rhene, Ronel 
Hugo, Annatjie Smit, Ria Smit en Christa Rieger.  Elva van 
der Meulen en Hester Prinsloo, ook lede daardie tyd, het 
gehelp met beoordeling.

In daardie tyd het ons kongres gehou in die Wildtuin by 
Berg-en-Dal-kamp.  Ek onthou hoe heerlik het ons daar 
gekuier.  Dinkie wat haar fyn teekoppie inpak, ‘n spesiale 
glas vir haar wyn en ‘n klein hipflask met die nodige 
versterkings.

Ons het ook eenmaal die provinsiale bestuur genooi om 
hulle vergadering in Pelgrims te hou en het dit gereël by 
Alan Glade-museum waar hul heerlik onthaal is.

Vergaderings was een maal ‘n maand op 
Woensdagmiddae en soms het dit aangehou tot 
laataand.  Ons het ‘n jaarprojek gehad waaraan ons elke 
maand gewerk het, streek- en provinsiale kompetisies, 
‘n takkompetisie en ook ‘n ope-afdeling.  Die tafel het 
gekreun onder kompetisie-artikels.  Ons tak het oor die 
algemeen goed gedoen op streekvlak, oor ons soveel 
artikels ingeskryf het.

Ons het elke maand ‘n gasvrou gehad en dan was daar 
ook elke maand iemand genooi om ons iets te leer.  Dit 
was die lekkerste, van papier maak tot hoe om paslakens te 
maak, blomme rangskik en konfyt inlê.  Elke maand het ons 
ook iets geleer oor ‘n kruiesoort.

In daardie tyd het Vrouekeur ook nog baie gefokus op 
handwerk en het hulle mense gehad wat spesiaal sulke 
werkswinkels kom aanbied het op die platteland.  So het 
ons geleer servet-decoupage en seep maak.

Ons het op daardie stadium saam met die Nelspruiters in 
‘n Malieveldstreek geval, maar dit het later verander en toe 
was ons saam met die Lydenburgers in Suikerbosstreek.

Ek onthou dit as ‘n tyd van lekker kuier en baie leer.  
Vlytige vrouens wat groot projekte aangepak het en nooit 
geskroom het om iemand anders iets te leer of te wys nie.

Suikerbos-konferensie is twee keer deur Graskop 
aangebied, wat ‘n reuse sukses was.  Die streekkonferensie 
van 2003 was gehou in Pelgrimsrust-veldskool se saal.  
Harde werk gewees, maar die saal was pragtig versier.  Ons 
het ’n regte delwersete bedien in blikborde en blikbekers.  
‘n Paar jaar gelede was die tema herwinning en was dit net 
so suksesvolle konferensie.

Graskoptak het 2011 ‘n aandtak geword as gevolg 
van lede wat almal werkend was.  Daar was lede van 
Pelgrimsrus ook, so vergaderings is maandeliks gewissel 
tussen Graskop en Pelgrimsrus.  Lede het ywerig 
deelgeneem aan kompetisies en werksklasse. 

Die dinamika van die tak het verander as gevolg van 
lede se belangstellings.  Meer is gefokus op fotografie, 
handvlyt, rekenaarvaardigheid en ander maniere van brei 
(looming)  Die tak het aansienlik verklein in die afgelope vier 
jaar as gevolg van verhuising van lede en die gevaar om in 
die aand by ‘n leë huis na vergaderings aan te kom.  Ons is 
bevoorreg om steeds Dinki Ehlers as lid by Graskop te hê.

Ons geniet VLU en wat ‘n voorreg om deel te kan wees 
van ‘n organisasie met soveel dinamiese vroue!

Vlytige vrouens wat groot projekte aangepak het 
en nooit geskroom het om iemand anders iets te 

leer of  te wys nie.

1 2 3 4
FOTO 1: Titia saam met Dinki Ehlers FOTO 2: Graskoplede kuier by Kongres 2015 FOTO 3: Marie Venter Streeksvoorsitter FOTO 4: Titia ontvang Toekenning vir Diens

LINKS: Graskop by streekvergadering REGS: Graskop Taklede

My Gebed
Liewe Vader,

Terwyl ek so sit met my 
naaldwerkie, is ek besonder 

bewus van U besigwees met my 
lewe. Hoe U die stukkies met 

liefde aanmekaar werk, sodat die 
resultaat vir U bruikbaar en mooi 

sal wees.

Die ou kettingstekie herinner 
my aan my onlosmaaklike 

verbondenheid met U en my 
naaste.

Die stamsteek is my eenvoudige, 
nederige voortbestaan wat so 

nodig is om af te rond wat U met 
my bedoel om te wees.

Die kruissteek vertel van U kruis 
wat verlossing en ‘n nuwe patroon 

in my lewe gebring het.

Dankie Here, vir die sig-sagsteek 
van U liefde wat verhoed dat ek 

uitrafel.

En o ja … die soomsteek wat 
so in die binnekant van my lewe 

gewerk word - daar waar niemand 
sien nie, maar waar U besig is om 

my aanmekaar te hou.

Vergeet nie van die rygsteek 
wat ‘n projek aan die begin moet 

heg en bymekaar hou nie – dankie 
Heer dat U my teen U vasryg 
terwyl U met die fynere werk 

besig is.

Nou wil ek veral dankie sê dat 
U ook borduursteke in helder, 

blywees-kleure op my aanbring.

U is waarlik besig met my lewe 
– U weet wat U beplan – ek is met 

verwagting in U hande.

Al is dit seer terwyl U werk, ek 
wil nêrens anders wees nie!

Maak asseblief van my ‘n mooi 
lappieskombers, sodat ek ander 

kan toemaak met U liefde.

INGESTUUR DEUR: RUTH GELDENHUYS GRASKOPTAK, NOVEMBER 2001

Amen

Graskoptak vervolg

Hibiscustak
SAAMGESTEL DEUR:  RITA VAN WYK

In Januarie 2013 smelt twee takke van Lydenburg- 
naamlik die Lydenburgtak en Kannabastak saam en so 
word Hibiscustak gebore. 

Twee lede van Hibiscustak, Elzebe Brits en Stella 
Sephton is baie lank reeds verbonde aan VLU en ŉ groot 
inspirasie vir die taklede.  Mev. Elzebe Brits was vanaf 
1972 voorsitter van die destydse Lydenburgtak wat reeds in 
1938 gestig was en het diep spore in die gemeenskap van 
Lydenburg getrap  Mev. Brits het dan ook vanjaar haar 70-
jaar lidmaatskap-erkenning ontvang.

Mev. Sephton, ook reeds 60-jaar lid, was baie jare 
verbonde aan die Kannabastak waar sy ook altyd op 
die bestuur gedien het onder andere as voorsitter en as 
bekwame beoordelaar, kon sy lede heelwat oor beoordeling 
leer.  In 2019 sluit lede van die Strelitziatak ook by 
Hibiscustak aan.

Die streekskonferensie van 2020 wat aangebied is by 
Laske Nakke was ‘n groot hoogtepunt vir Hibiscustak.

Hibiscus se WhatsApp-groepie beteken vir lede baie en 
hier bemoedig hul mekaar en spog met artikels wat gemaak 
word.  Werksklasse word met elke vergadering aangebied 
en lede leer graag nuwe vaardighede aan.

Hibiscustak, wat tans onder voorsitterskap van 
Mev. Annetjie Stoltz staan, is steeds baie betrokke 
by die Lydenburg gemeenskap:  250 kombersies 

is aan Wenakkersentrum oorhandig, “Beanies” is vir 
kankerpasiente gebrei asook slaapsokkies vir Rusoordtehuis 
vir bejaardes.  Katbedjies is ook gemaak en aan “Cat Rescue 
“ oorhandig.

Hibiscustaklede het werklik hul werksklasse gemis in 
hierdie grendeltyd, maar voorsitter Annatjie Stoltz het wel 
lede raad gegee oor die brei van die kindertruitjie.

Verder het lede hul besig gehou met die maak van 
kompetisie-artikels asook ander projekte soos kwilting, 
katbedjies en kuns-artikels.  Annatjie Stoltz, Rita van Wyk 
en Heleen de Bruyn maak maskers vir volwassenes en 
skoolkinders en voorskote word gemaak en geborduur vir 
die slaghuis. 

Marina Good was in vir ŉ rugoperasie en Hibiscus is 
saam met haar dankbaar vir haar mooi herstel.

Met die verligting van die streng maatreëls besluit tak om 
by Elzebe Britz te vergader en was die weersiens vir almal 
heerlik.

Lede is werklik gemotiveerd vir VLU-sake en altyd bereid 
om hul deel te doen.

“Saamwerk en saambou” kan hul verseker sing!

FOTO 1: Elzebe Brits glo mens moet besig bly
FOTO 2: So word gebrei
FOTO 3: Stella Sephton
FOTO 4: Hibiscus by Kongres
FOTO 5: Strelitzia-pret

Lede is werklik gemotiveerd vir VLU-sake en  
altyd bereid om hul deel te doen.

Visarendtak
SAAMGESTEL DEUR:  ELIZE POTGIETER

Verseker was niemand bewus van wat vir ons almal 
voorlê in 2020 nie.

Ons heerlike kuiertjie elke maand met ‘n koffie 
en eetdingetjie was nie meer daar nie.  Ons maak toe maar 
‘n ander plan en hou vergadering op ons whattsapp-groep.

In Sabie ontstaan groot nood:  kos:- mense is honger 
en het geen inkomste. ‘n Nuwe lid stel voor dat ons ŉ 
sopkombuis begin.

Die groot werk begin dadelik, skenkers word gesoek.  Vir 
‘n VLU-vrou is geen uitdaging te groot nie.

Ses dames begin sop en broodjies maak op Maandae, 
Woensdae en Vrydae vir 157 honger mense. Sabie se 
inwoners asook VLU-dames maak skenkings en Loggers 
restaurant bied etes Vrydae aan. Maalvleis word geskenk en 
VLU-maak kerrie en rys vir almal.

Een van ons lede wat verhuis het, het ongeveer 50 
gebreide teddiebere vasgewerk en gestop wat ons toe 

nadat kleuterskole weer oopgemaak het, as troosteddies vir 
die kleuterskool kon skenk.

Die grendeltyd was baie koud.
Almal hekel en werk vas en skenk afvalwol want hekel is 

mos ons passie.  So kry 53 persone kniekombersies.
Ons tak gee aan ons God al die eer want sonder Sy 

genade sou niks gedoen kon word nie. 
Ons gaan steeds aan met die sopkombuis.
Die inperking gee groot blootstelling van die Vroue 

Landbou-unie se werksaamhede in Sabie en het die tak tot 
16 lede gegroei.

Baie dankie aan Visarendtak vir toewyding en 
ondersteuning.  Saam is ons ŉ familie en met sulke dames 
aan jou sy, kan daar hoog gevlieg word.

2

Ons tak gee aan ons God al die eer want 
sonder Sy genade sou niks gedoen kon word nie. 

BO: Visarenda glo aan besig wees REGS: Visarend se lede kuier by Hazyview

Grendeltyd

Suikerbekkie
SAAMGESTEL DEUR:  FRÉDA PRINSLOO    

takgeskiedenis25 JAAR

Op een van die hoogste plekke in ons land nestel 
Dullstroom knus tussen die heuwels, en die 
mis lê dikwels soos ‘n sagte donskombers oor 

die dorp.  Dit is hier waar nege dames in Januarie 2020 
bymekaargekom het en onder leiding van streeksvoorsitter 
Elsie Coetzee is die Suikerbekkietak gestig.

Isobel Siebert word die eerste voorsitter van hierdie 
nuutgestigte tak met Rika Hollestein as sekretaresse, Freda 
Prinsloo as skakelbeampte en Elaine as tesourier.

Die entoesiasme en ondersteuning het intussen alle 
verwagtinge oortref en die ledetal staan tans op 16.  Die 
Suikerbekkies kan reeds twee baie suksesvolle werkswinkels 
agter hul naam skryf: ‘n hekelprojek aangebied deur Rika 
Hollestein wat tot die einde van die jaar strek asook ‘n 
praatjie by Beans About Coffee, aangebied deur ons 
plaaslike koffiekenner, Madelene Holtzhausen 

As gevolg van Grendeltydregulasies is geen vergaderings 
gehou nie.

Daar word met lede van die Suikerbekkietak 
gekommunikeer via WhatsApp en e-pos en lede deel 
entoesiasties idees vir resepte wat lei tot inspirasie.  Daar 
word ook fluks gehekel aan die tak se hekelprojek. 

Humor was aan die orde van die dag met stories 
en videos wat gedeel is, soos Ammarie se Hasie en 
Skilpadstorie en Yvonne se Pret vir die Dag, wat idees gee 
vir uiters kreatiewe oefeninge vir liggaam en siel, om van 
die idees vir maskers vir Durban July nie eens te praat nie!

Op 31 Maart het Madelene lede genooi vir ‘n virtuele 
teetyd om 11h00 en oulike foto’s is gedeel van maskers wat 
hulle self gemaak het, helaas, nie almal ewe geslaagd nie!  
Van die lede is reeds ook betrokke by gemeenskapsprojekte 
om maskers te maak en kospakkies te voorsien in die dorp.  
Kersfeesgeskenkbokse word ook gepak vir die epileptiese 
sentrum.

ŉ Bestuursvergadering is intussen gehou en in Julie kom 
die Suikerbekkies vir die eerste keer in maande bymekaar 
en wat ‘n heerlike weersiens.  Dit klets en kuier en 
beplanning word gedoen vir die konferensie van 2021 wat 
in Dullstroom aangebied gaan word.  Dames leer proppe 
bedraad en Annelize laat ons met ander oë na harte kyk.  
Daar word die maak van Hollandaissous gedemonstreer, 
kase word geproe en die mooiste kerskranse word gemaak.

Lede bak en brou vir die streeksafsluiting.  Die 
Suikerbekkies is weer op volle stoom.

1

3

4

2

Dullstroom se Suikerbekkies vlieg hoog

FOTO 1: Suikerbekkies by konferensie 2020 FOTO 2: Heeerlike koek FOTO 3: Suikerbekkies geniet ‘n uitstappie in Dullstroom FOTO 4: Suikerbekkies leer hekel

GRENDELTYD

Ek weet verseker dat elkeen van julle wat vandag hier 
lees, ook deur baie nuwe, ongekende emosies moes 
werk die afgelope paar maande.

Soos wat die grendeltyd verleng het en die realiteit 
daarvan gevoel kon word, het ek besef dat, om positief 
te wees en te bly, uitdagend gaan wees.  Om by die 
positiewe deel uit te kom, het ek gou agtergekom dat 
daar ‘n proses van aanvaarding aan gekoppel is. 

 Reeds in Februarie was 2020 se kalender vol ingekleurde 
blokkies van opwindende VLU-dae wat sou volg.  Eers toe 
ek daardie kalender in ‘n laai bêre en ‘n skoon een op die 
lessenaar sit, het ek geweet hierdie jaar gaan ons vat soos 
hy kom.

Skielik moes ons ander maniere bedink om ons kosbare 
VLU-lede te inspireer. Ons hou Zoom- en WhatsApp-
vergaderings wat maar beperkend is, maar die kontak met 
VLU-vriendinne vervul darem in ‘n mate die verlies aan 
samesyn.

Ek het besef hoe kosbaar woorde is.  ‘n Woord van 
medelye, inspirasie, hoop en liefde word die goue draad 
waarmee ons aan mekaar verbind word.

Mettertyd het my gebede verander van: “Wys my wat ek 
vir iemand kan doen na, Vader gee my die regte woorde.”  
Was ek soekend na woorde vir ‘n hartseer vriendin, wat 
haar man verloor het as gevolg van die pandemie.  Woorde 
het soveel inpak op die mense rondom jou.  Woorde moet 
oordink en met respek ge-uiter word.  Veral in hierdie tyd 
gaan ons woorde dalk al wees wat mense van ons onthou. 

Ek sluit af, met die hoopvolle woorde, dat hierdie 
moeilike tyd ook verby sal gaan en dat ons weer in die 
toekoms saam sal kuier om kongrestafels.  Hou aan bid, 
hou aan hoop, hou aan droom! 

Waar jy jou nou bevind
Is nie so belangrik nie.

Wat saak maak, is waarheen 
 jy oppad is.
OLIVER HOLMES

                                  

Alna Kapp

HOU 
AAN BID, 
HOOP EN 
DROOM! 

VISE-PRESIDENT 
STREEKSVOORSITTER TAMBUKI

Alna
Inspirasie-stasie met

Kapp

Die simboliek van die leuse
 “Vroue wat gee groei” word sprekend op die 

embleem uitgebeeld deur die drie vroue wat 
tussen Tambukiegras sit met hul hande uitgestrek 

(gee, opheffend), reikend na die son, wat die 
provinsie uitbeeld.

takgeskiedenis25 JAAR

Tydens die VLU-Mpumalanga-kongres in 2000 
is opdrag gegee om die bestaande drie streke, 
Malieveld, Kosmos en Hoëveld verder te verdeel 

en so ontstaan Tambukiestreek amptelik met die eerste 
streekvergadering in 2001 met die volgende takke:

Amersfoort, Breyten, Komati, Nu Scotland, Platrand, 
Piet Retief, Volksrust, Wakkerstroom en twee Ermelo-
takke naamlik Talento Mulher en Millennium.

Takke wat later bykom is:  Panbult (2002), Dirkiesdorp 
(2003), Adoré (2003), Kaleidoskoop (2003), Môreson 
(2004) en Avendster (Ermelo) (2005)

Die eerste voorsitter is Ursula Greyling vanaf 2001 – 
2002.  Sy word opgevolg deur Davida Laas (2004 – 2009), 
Amanda Shand (2010 – 2011), Elbie van der Schyff (2012 
– 2015), Rika Wolmarans (2016 – 2017) en huidig is Alna 
Kapp aan die stuur.

Met die ontstaan van Tambukiestreek moes hulle ‘n naam 
en eie embleem kry.  Op hul eerste streeksvergadering 
moes die voorsitters name in ‘n hoed gooi en toe daaroor 
stem. Tambukie word gekies omdat Tamboekiegras so 
kenmerkend van die omgewing is.  Die dames besluit egter 
dat die spelling met ‘n “u” meer stylvol lyk as met die “oe”.

Takke is gevra om ontwerpe en leuse te bedink.  Die 
wenontwerp kom van Mattie Barnette van Millennium VLU-
tak.  Die eerste embleem is met houtsneewerk uitgebeeld 
maar die stuk breek en die lede besluit om ‘n banier te 
laat maak wat voortaan tydens konferesies gebruik word 
by die podium.  Alet Steyn en Maggie Steyn het die 
masjiengeborduurde stuk gemaak wat nog steeds in gebruik 
is.  Tydens konferensies word die embleem ook gedruk op 
alle kaarte wat tydens die geleentheid gebruik word.  Carien 
Schabort het die embleem daarvoor digitaal aangepas. In 
2002 hou die streek hul eerste konferensie in Ermelo.  

Tambukiestreek kom gewoonlik so drie keer per jaar 
bymekaar vir streeksvergaderings.

Januariemaand se vergaderings word gekenmerk deur die 
jaar se artikels wat ingehandig word vir streeksbeoordeling.  
Aangesien Tambukiestreek nog nie tot op hede mini-
skou hou nie, beteken dit dat al die artikels op een slag 
ingehandig word.

Januarie-streeksvergadering is dan ook die streek se 
inligtingsdag waar die komende jaar se artikels se inligting 
breedvoerig deurgegee word met voorbeelde aan die lede 
oorgedra.  Lede kry geleentheid om vrae te vra.  Hierdie 
vergadering is gewoonlik die langste vergadering van die 
jaar en lede is opgewonde om met die nuwe jaar se artikels 
kennis te maak.  Die laaste konferensiereëlings word ook 
met die lede gedeel. 

Die afsluitingstreekvergadering is gewoonlik net ’n 
sosiale byeenkoms waar die lede net sosiaal verkeer en 
iets lekker saamdoen.

Vanwaar Tambukiestreek?  

25 JAAR
SAAMGESTEL DEUR:  DAVIDA LAAS

FOTO 1: Alna Kapp (links) Rika Wolmarans (regs) 
Streeksvoorsitters
FOTO 2: Amanda Shand hou haar 1ste 
streekvergadering
FOTO 3: Elbie tree uit as streekvoorsitter
FOTO 4: Davida Laas neem oor by Ursula Greyling 

Die Tambukievrou van die Jaar is ‘n spesiale 
toekenning wat oorhandig word aan die vrou 
wat nie net entoesiasties deelneem aan VLU 

nie, maar ook ‘n besondere bydrae lewer aan haar 
gemeenskap.  Die Tambukievrou word met ‘n CV van haar 
tak genomineer.  Die Tambukievrou beywer haar dan in 
die jaar waarin sy verkies is om ‘n projek te loots, hetsy 
‘n liefdadigheidsprojek of ‘n projek om ‘n bydrae tot die 
streekskas te maak.  

Lede wat hierdie gesogte toekenning ontvang het is die 
volgende:

2002	 Alna Kapp Platrand
2003	 Kathy Lotz Amersfoort/Oorlede
2004	 Leana Uys New Scotland
2005	 Christel Ohlmesdal Millennium
2006	 Amanda Shand Adoré
2007	 Elsie Lombard Adoré/Oorlede
2008	 Elfrida Joubert Wakkerstroom
2009	 Hennie Kriek Amersfoort	
2010	 Hannie Smith Millennium
2011	 Sarie Rabe Wakkerstroom
2012	 Rena Potgieter Volksrust
2013	 Davida Laas Millennium/Volksrust
2014	 Sarita Bosman Amersfoort
2015	 Elbie van der Schyff Piet Retief
2016	 Buksie Bam Amersfoort
2017	 Lenie Groenewald Talento Mulher/Robyn
2018	 Carien Schabort	 Platrand
2019 	 Liese Pieterse Wakkerstroom

takgeskiedenis25 JAAR

2002 Alna Kapp

2006 Amanda Shand

2007 Elsie Lombard

2008 Elfrida Joubert

2009 Hennie Kriek

2010 Hannie Smith

2005 Christel Ohlmesdal

2018 Carien Schabort

2017 Lenie Groenewald

2016 Buksie Bam

2015 Elbie vd Schyff

2013 Davida Laas

2003 Kathy Lotz

2004 Leana Uys en   
2014 Sarita Bosman 

Ma en dogter 2019 Liese Pieterse

2011 Sarie Rabe 2012 Rena Potgieter

FOTO 1: Amersfoortlede
FOTO 2: Tannie Poppie Rina vd Merwe Christine Casati. Tannie 
Poppie Buksie Bam Val Arnoldi
FOTO 3: Amersfoort VLU Dame Lona Arnoldi ontwerk en hekel 
die TVLU gebed
FOTO 4: Buksie Bam se gehekelde Mandala.
FOTO 5: Elsie Stander van Amersfoort VLU Tak hekel troos 
komberse.
FOTO 6: Annamart van der Merwe van Ermelo Privaat 
Hospitaal met maskers wat gemaak en geskenk is deur Sarita 
Bosman. Sekretaresse van Amersfoort VLU Tak Tambuki streek

Amersfoorttak
SAAMGESTEL DEUR:  MARGARET VAN NIEKERK

1 2

4

Amersfoort is die derde oudste tak in die voorheen 
Volksruststreek. Die vrouens het reeds in die vroeë 
veertigs maandeliks bymekaar gekom om kennis 

uit te ruil en het in 1948 besluit om ‘n tak onder leiding 
van Hester Roux te stig.  Die vergaderings het agter in die 
winkel van tannie Gas Neser plaasgevind.  

In later jare het, onder leiding van mevrou Katy Lotz, 
‘n pistoolklub, bloedoortappingsdiens en ‘n blommeklub 
ontstaan.  Die Distriks Landbou-unie het ‘n bioskoopsaal 
gekoop en die vergaderings het daarheen geskuif.  Die 
tak het gegroei tot 66 lede.  Deur die jare het die tak vele 
funksies gehou, uitstappies meegemaak, damesoggende 
gereël en by vendusies tee geskink.

In 1964 is Katy Lotz as streekvoorsitter verkies en in 
1976 as SA-president waarvoor die tak baie trots is.

Die konferensiebeker is die volgende jare gewen deur 
die Amersfoorttak:

1977, voorsitter Bettie Lotz, 1981, Chrissie van der 
Merwe, 1982, Orpa Jacobs, 1990, Minke Lotz.

In 1993 ontvang Amersfoort die Shell-wisseltrofee vir 
die tak wat die meeste fondse ingesamel het vir die Katy 
Lotz Kinderfonds en in 1995 weer vir die meeste punte 
met konferensie met Liliian Weber as voorsitter, in 2000 
met Buksie Bam as voorsitter en in 2010 wen ons weer in 
Amersfoort onder leiding van Lezelle Smit.

Hoogtepunte:
•	 Mev. Katie Lotz het destyds die wapen van die TVLU 

vir die streek gemaak. 
•	 In 1992 skenk Lona Arnoldi aan Amersfoort VLU-

tak die TVLU-gebed wat sy eiehandig ontwerp en 
gehekel het. 

•	 In 1992 behaal Martie Struwig die meeste punte in al 
die afdelings en ontvang sy al die trofees

•	 7 Desember 2013 hou Amersfoort-VLU ń Damestee 
met demonstrasie deur Tannie Poppie Coetzee van 
Kokkedoor.

•	 2013. Amersfoort VLU-dames het ń kombers gehekel 
wat hulle uitloot om fondse vir die tak in te samel. 
Elke dame moes tussen 10 en 20 blokkies hekel.  Die 
wenner was Donné Arnoldi.

•	 2014 Sarita Bosman is Tambuki vrou van die jaar.
•	 2015 Buksie Bam wen die beker vir die dame met die 

meeste punte by Konferensie.
•	 2017 Buksie Bam word aangewys as Tambukivrou vir 

die jaar.
•	 2020 wen Margaret van Niekerk die Bernina Bernette 

naaimasjien en word ook aangewys as skakelbeampte 
van die jaar,en is Elana Pieters voorsitter van die jaar.

•	 Amersfoort spog ook met verskeie plekke op 
kongresvlak en by SAS.

5 63

Amersfoort is die derde oudste tak in die voorheen Volksruststreek. 

Talento Mulher SAAMGESTEL DEUR:  
ELSA DE VILLIERS

Op 19 April 1999 kom dertien dames bymekaar om 
‘n aandtak te stig en noem die tak Talento Mulher wat 
“talentvolle dames” beteken.

Spoedig het ‘n lekker sop-en- sjerrie-aand gevolg en daar 
word hard gewerk om Tambukistreek se konferensie aan te 
bied.

73 Kinders word ook op ’n uitstappie na Badplaas 
geneem met De Witts van Ermelo wat die brandstof borg.

In Augustus 2019 word ’n lekker Boeredans gehou.
Talento Mulher se dames gee om vir mekaar en kan 

lekker saamwerk en kuier  Daar word lekker gelag tydens 
werkklasse waar  baie gesellig saamgekuier word.

Hul leuse is “To live a creative life, we must loose our 
fear of being wrong”

“To live a creative life, we must loose our fear of  being wrong”

Kaleidoskooptak
SAAMGESTEL DEUR:  ELZETTE FARR

Kaleidoskoop se dames was besig tydens “ lock 
down”. Rika Wolmarans was ŉ besige bytjie.  Sy 
het maskers gemaak en uitgedeel aan mense wat 

nie gehad het nie, het aan die VLU-projekte gewerk en 
het saam met Babie Jacobs, ook vir die ander lede van 
Kaleidoskoop ‘n video oor “crazy patch” gemaak.

 Marietjie Roodt het ook aan haar VLU-projekte gewerk.  
Jenny Meyer het oor hierdie tydperk juffrou geword en haar 
kleinkinders begin help met huiswerk.  Elzette Farr het deur 
hierdie tydperk gewerk van die huis af, so daar was min tyd 
vir haar om aan VLU aandag te gee.  Hannetjie Botha het 
van die geleentheid gebruik en vir aanlyn kursusse ingeskryf 
en ook aan haar projekte gewerk.

 Ons het ook ons eerste WhatsApp vergadering gehou, 
wat ‘n heeltemal nuwe ervaring was.  Van die dames het 
in die donker vergadering gehou want Piet Retief het ook 
beurtkrag in hierdie tydperk ondervind.

 Kaleidoskoop het 16 geword op 28 Junie.  Die tak is 
op 28 Julie 2004 gestig, aangesien daar ‘n behoefte in 
Piet Retief ontstaan het vir ‘n tak vir die werkende vrou.  
Die huidige Piet Retieftak was daardie tyd die enigste 
VLU-tak in Piet Retief.  ‘n Paar dames het weggebreek en 
dadelik is nog lede gewerf totdat ‘n tak met twaalf lede 
gestig is.  Soos ‘n kaleidoskoop sy kleure uitstraal, so word 
Kaleidoskopers se talente op verskeie maniere uitgestraal.  
Hulle deel mee in hekelwerk, kunswerk, naaldwerk, 
handwerk, breiwerk, skryfwerk en blommerangskik.  

Kaleidoskooptak het as een van die 10 takke in die 
Tambukiestreek hande gevat en van Tambukie ‘n magtige 
streek gemaak.  In die afgelope 16 jaar is daar verskeie 
punte in gebring.  In 2007 en 2020 was twee dames, Babie 
Jacobs en Rika Wolmarans onderskeidelik die lid met die 
meeste punte in die Tambukie-streek 

Kaleidoskoop was ook al in 2012 die wenners met 
die meeste punte.  Verder bly hulle onder die eerste 
vyf plekke in die streek.  Kaleidoskoop neem hande met 
Helpende-hand.  Ons werf vir hulle twintig nuwe lede 
en ontvang R10 000.00.  Skenk ook klere, wat HH weer 
verkoop vir fondse.  Kaleidoskoop begin ook ‘n breiklas, 
waarin ons Rinkel Klinkel se graad RR leer brei het. 

Kaleidoskoop het ‘n ontbyt aangebied, waarmee ‘n 
gestremde man, sy eie klerereeks kon bekendstel aan 
die publiek.  Die klerereeks staan bekend as die “Huppel 
Kruppel” reeks.  Die gelde wat geïn is, is gedeel tussen 
hulle en Kaleidoskooptak.  Kaleidoskoop se beleid is “as 
hulle eet, dan eet hulle, as hulle huil dan huil hulle, as 
hulle werk dan werk hulle”.  Ons geniet ons tak in al sy 
fasette van kleur wat ons uitstraal.  Ongelukkig het die 
veranderings van die samelewing ook sy tol geëis.  Dit is 
nou gevaarlik vir die dames om in die aand uit te gaan en 
skole vra ook baie meer van ouers.  Ons het nou gekrimp to 
ses lede, min maar met tonne mannekrag, daarom gaan ons 
in 2021 die konferensie aanbied in Piet Retief.

as hulle eet, dan eet hulle, as hulle 
huil dan huil hulle, as hulle werk 

dan werk hulle

Piet Retief
SAAMGESTEL DEUR:  URSULA POLS

Piet Retieftak se stigtingsvergadering is gehou op 8 
Oktober 1952 om 2.30 nm in die Duitse Kerksaal te 
Piet Retief.

Daar was twintig dames teenwoordig by hierdie 
vergadering wat gelei was deur Mev. Sandy Smit in haar 
kapasiteit as streekvoorsitter.  Tydens die vergadering 
is Mev. J. B. Oosthuizen as voorsitter verkies en as 
sekretaresse Mev. A. S. van Zyl.

Kenmerkend van Piet Retief is lekker samesyn en dames 
leer saam, is ondersteunend, en het vet pret.  Spangees 
en natuurlik alles wat ons doen is spesiaal as gevolg van die 
wonderlike gees tussen die groep dames.

Hoogtepunte in die tak se bestaan was die Vers en Klank-
aand, so ook die 2020-konferensie se sangitem 

Ystervrou wat die tak gemaak het en landwyd opgeveil 
is, was ‘n reuse sukses en baie pret.  Die jaarlikse Ope-
Tuine-geleentheid is ook ‘n kans vir die tak om fondse in te 
samel.

Piet Retieftak het al menigmaal die toekennings vir die 
tak met die meeste punte op streek- asook provinsiale vlak 

verower.
Gedurende grendeltyd het lede het hul met allerlei take 

besig gehou.
Daar is maskers gemaak vir plaaswerkers, handskoene 

gehekel en brode gebak en verskeie brei en hekelprojekte is 
aangepak.

Tambuki se takke skenk elke jaar 10% van die tak se 
fondsinsameling aan iemand in die gemeenskap wat hulp 
benodig en ongeveer R1000 word geskenk.

Willana Claasen het gehelp om kos in te samel vir 
minderbevoorregte families.

Ursula Pols is betrokke by die Gemeenskapsdienssentrum 
vir Bejaardes en Tambukie-lede brei slaapkouse vir ‘n 
kinderhuis in Middelburg Mpumalanga.

Kenmerkend van die Tambuki dames is defnitief as iets 
gedoen moet word spring almal in en help met graagte, 
hetsy dit kongresreëlings is  of om tafeldoeke te maak vir 
die kongres.

FOTO 1: Gemaskerde vergadering word 
gehou
FOTO 2: Piet Retief is 21 jaar
FOTO 3: Piet Retiefdames leer paletverf doen
FOTO 4: Mondigwording van Piet Retieftak
FOTO 5: Tambukitak verower toekennings : 
Daleen, Sonja, Helena en Willanas
FOTO 6: Ystervrou in wording : Jeanine, 
Estelle, Helena, Mariet, Daleen en Sonja
FOTO 7: Vers-en-klank-aand: item gelewer 
deur Jeanine, Santie en Helena
FOTO 8: So word seep gemaak
FOTO 9: Ope tuine: Helena, Dalleen en Sonja

Alles wat ons doen is spesiaal 
as gevolg van die wonderlike gees 

tussen die groep dames.

Robyntak
SAAMGESTEL DEUR:  SUSAN VAN WYK

Robyntak is gestig op 12 Maart 2019 te Ermelo 
nadat daar ‘n behoefte ontstaan het by dames wat 
op plase of enkellopend is en nie meer in die aand 

alleen kan ry nie.  12 Dames het die vergadering bygewoon 
en Marietjie Lindstroom het die verkiesing behartig.  Lenie 
Groenewald is eenparing verkies as die tak se eerste 
voorsitter met Helena de Lange as sekretaresse, Renel 
Swanepoel as beoordelaarssameroeper, Annelie de Lange 
as tesourier en Susan van Wyk as skakelbeampte.  Sewe 
dames het aangesluit en die tak staan tans op 15 lede na 
die ontbinding van Millenniumtak.

Robyne se eerste konferensie!!  34 Artikels word deur 
nege dames ingeskryf en hul behaal 3 eerste plekke, 3 
tweede plekke, en 1 derde plek, asook die toekenning vir 
opkomende lid na net ‘n jaar as VLU-lid.

Werksklasse was ‘n groot hoogtepunt en almal is dit 
eens dat die werksklasse die beste leerskool is.  Die 
aanbieding van elke klas word met groot oë dopgehou 
en dan by die huise aangepak tot groot vermaak op die 
WhatsApp groep as jy vergeet het wat die volgende stap is.

Robyne se eerste verjaarsdag op 12 Maart was ŉ fees.  
Om daardie koek met 1 kersie dood te blaas en te weet 
ons is aan die gang en niks gaan ons keer nie.  Nie eers 
die grendeltyd het ŉ demper geplaas op ons artikels nie.  
WhatsApp het sy doel gedien en daar is met raad heen en 
weer gesels en ook vergaderings gehou. 

Die tak was betrokke by die boks vir ŉ boervrou-projek 
toe die nood op sy ergste was.  Robyne vat ook hande met 
Mix and Match en Bernina in Ermelo en word so deel van 
hul jaarlikse Bernina promosie.

In die grendeltyd is daar maskers gemaak, en Robyntak 
het aan verskeie organisasies maskers geskenk.  Daar is ook 
bedsokkies vir die plaaslike kinderhuis in Ermelo gebrei.

Robyntak is ‘n jong tak met nuwe lede wat baie 
ondersteun word deur die ouer VLU-lede wat met ywer 
en geduld hul kennis deel.  Daar word saamgestaan in alles 
wat die tak aanpak en ons sien uit na die toekoms met 
groei as ons visie, nie net in getalle nie, maar in menswees, 
om ander te dien en op te hef.

Daar word saamgestaan in alles wat 
die tak aanpak en ons sien uit na die 

toekoms met groei

FOTO 1: Stigterslede Robyntak
FOTO 2: Werksklasse is baie gewild
FOTO 3: Konsentrasie
FOTO 4: Robyne vier verjaarsdag

FOTO 1: Wakkerstromers besig met 
vergaderinge
FOTO 2: Wakkerstromers se mooi 
kwilterk
FOTO 3: Jean en Davida van Volksrust 
oorhandig flesse namens die tak aan 
Heleen van Helpende Hand

Salignatak
SAAMGESTEL DEUR:  ELBIE VAN DER SCHYFF

Op 19 Januarie 2017, ŉ snikhete dag in Piet Retief, huidiglik bekend as e Mkhondo, stig 
entoesiastiese dames by die Greendoor gastehuis ŉ splinternuwe oggendtak van die VLU.  Dit 
is ŉ groot gebeurtenis wat ook in die plaaslike pers blootstelling kry.

Die hoofdoel van Salignatak is om vaardighede aan te leer en vriendskappe te bou.  Lede kuier 
gereeld saaam en hou werkswinkels en demonstrasies, deel in mekaar se lief en leed en ondersteun 
mekaar.  Daar word tien vergaderings per jaar gehou.

Eerste bestuur bestaan uit: Voorsitter:  Elbie vd Schyff, vise:  Charleen Putter, tesourier, Wilna Visser, 
sekretaresse, Alta Nel.  Addisionele lede is Lindiwe Hlatshwyo, Annemarie Davies en Shirley Scheepers. 
Met hierdie gedugte span lê daar net ‘n blink toekoms voor.  Al is ons nog ‘n kruipende baba maak ons 
al ons stem dik in Tambukistreek.  Ons lede wen verskeie pryse op streek- en kongresvlak en wen 
selfs geborgde kompetisies.  Veral ons vier swart lede is baie leergierig.

Gedurende die grendelperiode eksperimenteer lede met die inmaak van vrugte en groente en kook 
ook konfyt, om nie eers te praat van die baie brood wat ook gebak is nie, grotes, rondes, gesondes 
en wie weet wat nog alles.  Elkeen was op een of ander wyse betrokke met die maak van maskers, 
selfs al het hulle jare gelede aan ‘n masjien geraak.  Beslis ‘n positiewe ervaring, een lid het vir die 
hospitaal in Richardbaai gemaak.  Lede is ook betrokke by die uitgee van voedselpakkies.  Brei en hekel 
is altyd gewild gedurende die koue maande en bedsokkies, musse  en komberse is gemaak wat gegee 
is vir die plaaslike huis vir bejaardes, Huis Immergroen.  Met inperking by die Greendoor Gastehuis is 
“Crazy Patchwork”, hardangerprojekte en skilderprojekte aangepak.  Lede borduur ook om hul besig 
te hou.  Ons ervaar dat lede regtig deur ‘n baie moeilike tyd gaan en dat hul mekaar se ondersteuning 
broodnodig het.  Ons is trots om deel van VLUM te wees.  Geluk VLUM met die 25ste verjaardag.  
Mag ons van krag tot krag groei in ‘n vinnig veranderende wêreld met legio uitdagings.

1

FOTO 1: Ons rangskrik blomme tydens vergadering 

FOTO 2: Saligna Stigtingsvergadering 
FOTO 3: Alna Kapp besoek ons tak sam met Thandeka

Wakkerstroomtak SAAMGESTEL DEUR:  RONAY DELPORT

2 3

Wakkerstroomtak word in1928 gestig en bestaan 
uit lede oud en jonk.

Ledewerk graag aan artikels en poog om 
hul vaardighede steeds te verbeter en groter sukses te 
behaal. Dit het gelei tot deelname in elke afdeling by 
2019-kongres, ‘n besondere prestasie. 

Die tak doen ook haar deel in die gemeenskap en 
bedsokkies is hierdie winter vir die Dana-tehuis gebrei.

Almal is ook baie opgewonde oor die soja-projek wat 
geloods word en is ernstig besig om resepte uit te toets.

Elke maand kom die dames bymekaar om aan hul 
halfklaar projekte te werk en dan word daar raad en 
advies uitgedeel. Wakkerstroom-vrouens hou van gesellig 

saamkuier. Hulle ruil graag advies en raad uit en is ongeag 
ouderdomsverskille, groot vriendinne.

Die Wakkerstroom VLU-dames het gedurende die tyd 
van inperking mekaar op hoogte gehou van lief en leed 
wat in hulle lewens aangaan, projekte wat hulle aanpak en 
idees gedeel deur WhatsApp.  Advies is gegee en soms 
sommer net gesels.  Sommige van die dames het agter 
hulle naaimasjiene ingespring en maskers begin maak, 
ander het nuwe resepte getoets of sommer net die mooi 
in die moeilike tyd probeer raaksien.  Al die dames is dit 
eens dat die inperking oppe en affe gebring het in hulle 
lewe, maar dat hulle by stokperdjies kon uitkom, nuwe 
goed probeer en ook tyd saam hulle huisgesinne kon 
waardeer…

1

takgeskiedenis25 JAARVolksrust
SAAMGESTEL DEUR:  DAVIDA LAAS

In die jare toe dit nog Transvaalse Vroue-Landbou-unie 
was, was daar ‘n Volksruststreek.

Hierdie streek was geleë in Suid-Oos Transvaal en 
het gegrens aan Swaziland en Natal.

Dit het uit die volgende takke bestaan:  Amersfoort, 
Commondale, Golela, Klein Vrystaaat, Piet Retief, Pongola, 
Sulpher Springs, Volksrust en Wakkerstroom.  Vandag 
is daar nog steeds Amersfoort, Piet Retief, Volksrust en 
Wakkerstroom wat deel vorm van Tambukistreek.

In die dertiger jare is ‘n VLU-tak in Volksrust gestig, maar 
het gedurende die oorlogsjare dood geloop.  In 1948 is 
daar weer ‘n tak gestig, wat dan nog steeds bestaan.  Die 
eerste voorsitter was mevrou Sandy Smit.  Daar was talle 
hoogtepunte, maar sekerlik die grootste was die jaarlikse 
skou.  Fondse wat verkry is met die Skoudans is dan ook 
gebruik om ‘n skousaal te bou waar die mooi gebottel, 
gebak, naaldwerk en blomme uitgestal is.

Een van die aktiewe lede was Mev. Hattie Martins.  Sy 
was ook later die voorsitter van die tak en met haar liefde 
en passie vir VLU het sy vinnig opgang gemaak.  In 1964 
word sy verkies as presidente van TVLU, ‘n amp wat sy vir 
sewe jaar beklee het.  Mev. Martins het ‘n groot aandeel 
gehad in die stigting van die destydse Leërkollege vir 
vroue op George.  Gedurende hierdie tye het hulle ook 
kospakkies voorsien aan die manne wat op die grens diens 
gedoen het.

Na al die jare en onder leiding van verskeie bekwame 
en begeesterde voorsitters, bestaan die Volksrusttak nog 
steeds.  Die lede werk heerlik saam en het “omgee” harte, 
veral vir die minder bevoorregtes in die gemeenskap.  

Met die instelling van die beperking wat Covid-19 
teweeg gebring het, het die nood in Volksrust, soos ook in 
baie ander dorpe, geweldig toegeneem.

Daar was reeds 150 behoeftige gesinne en getalle het 
daagliks toegeneem.  Ons VLU-tak het op die idee gekom 
om leë bottels met ‘n voedsame maaltyd te vul.  

Dit sou dan in samewerking met CMR/Helpende Hand 
aan die gesinne uitgedeel word.  So ‘n “Fles van hoop” 
word gevul met rys, droë groente (lensies, erte, gort) en 
soppoeier.  Hierdie inhoud word in twee en half liter water 
gekook tot gaar en kan vir ‘n gesin van ses ‘n maaltyd 
wees.  Die opgewondenheid en dankbaarheid waarmee 
Helpende Hand hierdie flesse ontvang het, was vir ons ‘n 
riem onder die hart. 

Ons vertrou dat hierdie tak vir nog baie jare 
sal voortleef.  

Platrandtak
SAAMGESTEL DEUR:  CHANTELLE JOOSTE

Platrandtak is op 1 Junie 1967 deur Mev. Martie du 
Plessis, die destydse streeksvoorsitter, met 18 lede 
gestig.  Die vergaderings was aanvanklik in ‘n klein 

vendusielokaal gehou, waarna die 
lede met die hulp van die plaaslike 
boerevereniging in 1972 in ‘n nuut-
opgerigte boeresaal ingetrek het.  
Die tak het nie gras onder hul voete 
laat groei nie en deur die jare baie 
projekte aangepak.  

Deur die toedoen van 
Platrand VLU is daar in 1973 
‘n geneeskundige kliniek vir 
minderbevoorregte swartmense op Platrand geopen.  
Kenmerkend van Platrandtak is dat die lede entoesiasties 
aan kompetisies deelneem. 

Met die jare saam vind daar veranderinge plaas en met 
die ontbondeling van die Transvaalse-VLU in Oktober 
1995, word VLU-Mpumalanga (VLUM) ‘n nuwe provinsie.  

Platrandtak word vanaf Standertonstreek in 
Hoëveldstreek ingedeel vir die volgende 7 jaar. 

Platrand is geleë op die grens van twee streke 
en word in 2002 heringedeel om dan deel te 
vorm van die nuwe Tambukistreek. 

1995-1999 Reinette Louwrens is voorsitter 
met ‘n ledetal van 36.  Hoogtepunte in hierdie 
tyd vir die lede was, hoe om ‘n hoender te 
ontbeen, maandelikse materiaalverfklasse 

en ‘n pretdag, met ‘n vol gepakte piekniekmandjie, te 
Standertonskou.  1997-1998 Alna Kapp is voorsitter 
met ‘n ledetal van 38. Met 2 oorvol Volkswagenbussies 
besoek lede die plastiek- en Nestlé fabriek te Standerton.  

Die tak bestaan uitsluitlik uit boervroue 
van die onmiddelike plattelandse 

gemeenskap en die lede is jong getroude 
vroutjies wat kom aansluit.  



 | 95

TambukistreekTambukistreek

Ons vier 25 jaar! | Gedenkboek

‘n Leersame Ancorgis demostrasie is aangebied.  Lede 
bederf die inwoners van Standerton se ouetehuis met sang 
items en heerlike eetgoed.  

1999-2000 Entia van 
der Wath is voorsitter met 
‘n ledetal van 31.  Lede 
besoek Ikumba Linen 
wat bed- en tafellinne 
met syskermdrukwerk 
op maak, Frikkie Lyons 
se sampioenplaas 
asook Foeta en Gerbie 
Louwrens se tamatie- en 
komkommertonnels, 
almal van Standerton 
omgewing.  Masjienwerk 
klasse vir plaaslike 
swartvroue is aangebied.  Die geborgde 
Bernina-kompetisie, klee ‘n nasie, waaraan dié vroue ook 
deelneem, was beslis ‘n hoogtepunt veral toe Platrand 
wen en ‘n Nina naaldwerkmasjien as geskenk ontvang.   
Platrandtak verower altesaam ses trofeë tydens Hoëveld 
streekkonferensie 2000 te Delmas.  

2001-2002 Alna Kapp is voorsitter met 27 lede.  
Platrand beleef ‘n groot terugslag met die skielike afsterwe 
van ‘n stigterslid en voormalige voorsitter, Reinette 
Louwrens, in 2001.  Reinette was ‘n uitmuntende VLU-lid 
en het presteer in verskeie kompetisies veral borduurwerk.  
Platrand groei van krag tot krag en word ‘n tak om mee 
rekening te hou in Tambuki.  Alna Kapp word as die 
heel eerste Tambuki-vrou van die jaar aangewys tydens 
Tambukistreek se eerste konferensie 2002.  2003-2006 
Marietjie du Toit is voorsitter en die ledetal groei tot 
35.  Die tweede geborgde Bernina-kompetisie, klee ‘n 
kind in nood, wen Platrand weer en ontvang ‘n Bernina 
naaldwerkmasjien as prys.  Platrand word vir twee 
agtereenvolgende jare as takwenners aangewys tydens die 
tweede Tambukistreek konferensie 2003 te Amersfoort 
en derde konferensie 2004 te Volksrust.  Standerton 
ouetehuis word bederf met geskenke en ‘n konsert 
aangebied deur lede.  

2007-2013 Maggie Steyn is voorsitter en die ledetal 
19.  Stephen Nortjé van Standerton word as kunstenaar 
van die jaar aangewys.  Lena du Plessis ontvang haar 
40 jaar knopie.  Lede sorg vir etes tydens die verfilming 
van Fees van die Ongenooides (TV reeks 2008) wat 
in Platrand omgewing geskiet word.  Lede besoek die 
museum, historiese geboue en Dana Tehuis vir bejaardes 
te Wakkerstroom.  Platrandtak is die wenners by die 8ste 
Tambuki-konferensie 2009 te Ermelo.  Maggie Steyn en 
Carien Schabort ontvang hul SAVLU beoordelaarsdiplomas 
in Brei en Hekel tydens kongres.  Platrand VLU ontvang 
‘n sertifikaat van verdienstelikheid vanaf Standerton 
Landbougenoodskap vir tuisgemaakte handwerk en 
eetgoed.  Alna Kapp ontvang haar 20 jaar knopie in 
2010 en daar word altesaam 65 bome geplant deur 
taklede in 2010.  Hannetjie van den Berg ontvang haar 
20 jaar knopie in 2011.  Chrizell Roberts se kleinkoekie 
resep word deel van Huletts se 2012 resepteboek 
nadat sy hierdie geborgde kompetisie wen.  Elri van der 
Watt ontvang haar 30 jaar knopie.  Yvonne Cawood 
eindig algeheel derde by SAVLU kongres 2013 met haar 

ongelooflike mooi naaldskilderwerk.  Carien Schabort 
en Christa Steyn kwalifiseer beide as SAVLU Handvlyt 
beoordelaars in 2011 en 2013 onderskeidelik.  2014-2017 
Alna Kapp is voorsitter en die ledetal 24.  ’n Jare lange 
lid Judy Degenaar ontval ons in 2015 na sy haar stryd 
van twee jaar met kanker verloor.  Sy presteer gereeld in 
brei en hekel en haar fyn handwerk getuig van haar fyn 
karakter.  ‘n Formidabele lid Yvonne Cawood se skielike 
afsterwe, ruk die tak tot in sy fondamente, etlike weke 
na sy met kanker gediagnoseer is in 2016.  Yvonne was 
onder meer vlot in Zulu en was die dryfkrag agter menige 
opheffingsprojekte vir die plaaslike swart werkers, vroue en 
kinders.  Sy het ook ‘n Sondagskool vir 16 swart kinders op 
hul plaas begin.  Sy het dit haar “Love in Action” genoem. 

Platrand is takwenners tydens Tambukistreek se 
15de konferensie 2016 te Wakkerstroom.  Petro Jooste 
ontvang haar 30 jaar VLU knopie.  Platrandtak vier hul 
50ste bestaansjaar in 2017 saam met Tambukistreek 
bestuurslede te Standerton.  Carien Schabort, reeds 21 
jaar lid, doen dit weer en skitter as algehele wenner op 
konferensie en kongres.  Daarbenewens kwalifiseer sy as 
SAVLU beoordelaar in Borduurwerk en Masjienwerk.  

2018-2020 Carien Schabort is voorsitter met ‘n ledetal 
van 13.  Dit is ‘n groot eer om gasvroutak te wees vir 
Tambukistreek se 17de konferensie 2018 te Standerton.  
Alna Kapp is verkies as Tambuki se streeksvoorsitter.  
Getroue VLU lid en tesourier, Lena du Plessis, ontvang 
haar 50 jaar knopie.  Carien Schabort kwalifiseer as SAVLU 
beoordelaar in Preservering asook Gebak en Lekkers.  Sy is 
in 2018 algehele wenner op konferensie en ontvang weer 
beide trofeë in 2019 as top presteerder op konferensie 
en kongres.  Hannetjie du Preez ontvang haar 30 jaar 
knopie.  Alna Kapp woon die WBPV-konferensie 2019 by 
te Melbourne, Australië.  Lede bedryf ‘n koffiewinkel by 
‘n plaasmark en is deel van die onthulling van Standerton 
konsentrasiekamp se Ouma Magrietha Swart beeld.  Carien 
Schabort as Tambuki-vrou van die jaar maak bykans 1000 
bokse bymekaar vir die Boks-vir-‘n-Boervrou-projek aan 
droogte geteisterde gebiede in die Karoo.  Alna Kapp is 
verkies as VLUM se Vise-presidente. 

2020 is grendeltyd! Maskers word gemaak, aan 
kompetisies gewerk en kos 
ingesamel vir gesinne in nood.  
Petro Jooste se VLU is pret foto 
pruik in die SAVLU kalender 
vir 2021.  Alna Kapp, 30 jaar 
lid, hou WhatsApp en Zoom 
streekvergaderings.  Carien 
Schabort skryf ‘n gehekelde 
maskerpatroon en ontwerp ook 
‘n embleem vir Platrandtak.  

Hoëveldstreek konferensie 2000.  
Vlnr: Carien Schabort, Reinette Louwrens, 

Alna Kapp en Entia van der Wath  
Voor: Alet Steyn

Agter: Alna Kapp  

Middel vlnr: Stephanie Schutte, Petro Jooste 

en Carien Schabort. Voor: Chantelle Jooste

Baie Geluk!!
Hiermee wil ons van Metal Art se kant net baie geluk 
sê, met VLU-Mpumalanga se 25ste verjaarsdag. Hoop 
dat julle nog baie jare sal voortbestaan en baie dankie 
vir al die jare se ondersteuning.
 Vriendelike Groete
André Hermann
METAL-ART

Hartlik geluk VLU-Mpumalanga met die viering van ‘n 
besonderse 25-jarige mylpaal,
‘n tydperk waartydens die VLU as maatstaf gebruik 
word wat inisiatiewe betref om, nie alleen die 
gemeenskap op te hef nie, maar ook om vroue in die 
gemeenskap te bemagtig.  Vir ons as Metson is dit 
‘n voorreg om met u geassosieer te wees.  Mag ons 
verhouding van krag tot krag gaan. 
Adri Truter 
METSON-PRODUKTE

Namens BERNINA Lydenburg, wil ons graag VLU-
Mpumalanga geluk wens met die 25ste verjaardag.
Voorspoed vir die toekoms.  Seënwense vir elke lid.
Groete Johan en Petro
BERNINA LYDENBURG

Baie geluk aand die VLU (Vroue Landbou-unie) van 
Mpumalanga met jul 25ste verjaarsdag.  Dankie dat 
julle die dames se “universiteit” van huishouding en 
soveel meer is.  Mag ons Hemelse Vader julle seën en 
mag julle groei van krag tot krag.  
GPS REDAKSIE EN SPAN SABIE

Dankie vir julle praktiese en fisiese voorbeeld aan die 
gemeenskap.  Met die skrywe wil ons graag die VLU 
Mpumalanga geluk wens met hul 25st bestaansjaar.
CHRISTA KREEFT

VLU-MPUMALANGA 
Veels geluk met julle vyf-en-twintigste verjaarsdag. 
Mag julle van krag tot krag voortbeweeg.
P & E ENERGIE BK 

VLU-Mpumalanga vier 25ste verjaarsdag 
Die VLU is ‘n organisasie wat aan vroue geleenthede 
bied om hulself te verryk op alle terreine van vrouwees 
sodat die vrou ‘n bydrae kan lewer tot haar gesin en 
die gemeenskap.  Die dames van VLU-Mpumalanga 
vier hierdie jaar die groep se 25ste bestaansjaar.  Oor 
die jare het die vroue hulle vaardighede, talente en 
lewenslus met mekaar gedeel en hulle sien uit na 
wat die volgende 25 jaar vir hulle inhou.  xVanaf die 
Excelsior Nuus en die gemeenskap wens ons dié dames 
‘n baie gelukkige verjaarsdag-. Mag die toekoms blink 
wees en die groep suksesvol wees in die doelwitte wat 
hulle nastreef.  
KATE-MERIE FERREIRA

Hartlik geluk aan VLU Mpumalanga met die 25ste 
bestaansjaar. Mag daar nog vele wees.
CHRIS CRAFT PANEELKLOPPERS NELSPRUIT

Gelukwense van
Gemeenskap

GelukwenseGelukwense

